
Barrena”

Kezka sortu dute
Exrezahal egoitza
berriko obrek
Urazandi auzoan
sorturiko arrakalek

Elgoibarko Udaleko ordezkariak bizilagunekin
elkartu dira, eta azterketa tekniko sakonagoa
egiteko eskatuko dutela agindu diete kaltetuei,
lasaitasunerako deia egitearekin batera 713

Lanbide Debabarreneko lau Zlklo krosaren
. aldek parte hartuko
Heziketako 3.000 dute hasi berri den gallurrean1

ezagutzeko hira
birtual eta
interaktihoa,
ikusgai eta eskura

Madrilen egin berri duten Fitur turismo azokan
aurkeztu dute Euskal Kostaldeko Geoparkearen Tour
Birtuala, "gure lurraldea, baliabide turistikoak eta

L
identitatea ingurune digitalean erakusteko tresna" &

lzaro Aulestiarte DEBABARRENA
Debabarrena eskualdea presen-
te egon da, beste urte batez,
Madrilen egin duten Fitur Na-
zioarteko Turismo Azokan. Ur-
tarrilaren 21etik 25era bitartean
bertan izan dira, besteak beste,
Euskal Kostaldeko Geoparkearen
ordezkariak, eta, berrikuntza
gisa, Geoparkearen bira birtual
eta interaktiboa aurkeztu dute.
Geoparkearen Tour Birtuala
"gure lurraldea, baliabide turis-
tikoak eta identitatea ingurune
digitalean erakusteko tresna"
gisa ezagutarazi dute. Funtsean,
murgiltze-tresna digital bat da
eta Debako, Mutrikuko eta Zu-
maiako gune esanguratsuenetan
barrena ibiltzeko diseinatu dute.
Dibulgazio-edukiekin osatutako
esperientzia interaktiboa eskain-
tzen du. Testu deskribatzaileak,
audioak eta espazio birtualeta-
rako estekak konbinatzen ditu

eta lurraldeko geologiari—-flyscha
eta karsta—, naturari eta kultu-
ra ondareari buruzko informa-
zioa ematen du.
Erabiltzaileek 360 graduko
plano orokor baten bidez des-
kubritu dezakete Geoparkea,
eta, horri esker, interesgune
konkretuak bisitatu ditzakete,
hala nola Itzurun, Sakoneta,
Mutrikuko Zazpi Hondartzak,
Lasturko bailara eta hainbat
interpretazio-zentro.

Balioak

Geoparkeko kudeatzaile Leire
Barriusok adierazi duenez, "Geo-
parkearen balioekin guztiz le-
rrokatuta dago Tour Birtual
berria, eta balio horiek zabal-
tzeko beste tresna baliagarri bat
izango da aurrerantzean". Haren
esanetan, herritarrentzat lagun-
garria izango da Geoparkera
bertaratu aurretik bisita plani-

Leire Barriuso, Geoparkearen kudeatzailea, Tour Birtualaren aurkezpenean, Madrilen. EUSKAL KOSTALDEKO GEOPARKEA

fikatzeko, baita behin bertan
daudenean beharrezko informa-
zioa eskuratzeko zein bisiteta-
rako sarrerak erosteko ere.
"Gainera, gure egonaldia ondo-
ren gogoratzeko eta besteekin
partekatzeko aukera emango
digu, ingurune birtualak ematen
duen erabilerraztasunari esker".

Tresna, web-nabigatzaile baten
bidez, bateragarria da smartpho-
ne, tableta eta ordenagailuekin,
eta Geoparkearen webgunetik
sar daiteke bertara: geoparkea.
eus/tour-virtual. Edukiak lau
hizkuntzatan jarri dituzte esku-

Web-nabigatzaile
baten bidez, tresna
bateragarria da
smartphone, tableta
eta ordenagailuekin

ragarri: euskaraz, gaztelaniaz,
frantsesez eta ingelesez.
Azahara Dominguez Mugikor-
tasuneko, Turismoko eta Lu-
rralde Antolaketako diputatua-
ren esanetan, tresna berri ho-
rrekin Geoparkeak beste urrats
bat egin du "XXI. mendera ego-
kitzen jarraitzeko etengabeko
ahaleginean". Eta ekimenak
"iraunkortasunaren aldeko apus-
tu argi bati" erantzuten diola
adierazi du: "Informaziorako
sarbidea erraztea, plangintza
hobetzea eta bisitatzen gaituz-
tenak sentsibilizatzea funtsezkoa

Euskaraz,
gaztelaniaz,
frantsesez eta
ingelesez ematen
ditu edukiak

da Geoparkea bezalako espazio
baliotsua zaintzeko".

Next Generation funtsak
Europako Batasuneko Next Ge-
neration funtsetik jasotako la-
guntzarekin finantzatu dute
proiektua, eta turismo zerbitzuen
digitalizazio estrategiaren parte
da. Aitziber Cortazar Debegesa-
ko Turismo arduradunak esan
duenez, estrategia horrek beste
proiektu batzuk ere barne har-
tzen ditu, hala nola Debako on-
dareari eta turismoari balioa
emateko digitalizazioa, Zumaia-
ko tren geltoki zaharrean koka-
tuko den Flyschenea museoaren
digitalizazioa eta Santa Katalina
komentu zaharrean kokatuko
den Mutriku Talaia Geomuseoa
gune berriaren digitalizazioa.
Proiektu horietarako aurreiku-
sitako inbertsioa 400.000 eurotik
gorakoa dela aipatu dute.

Eskualdeko ordezkariak Madrilen, beste behin ere

Euskadiko standaren barruan,
Euskal Kostaldearen txokoan,
eman dute Geoparkeko eta
Geoparkea osatzen duten
eskualdeetako turismo
eskaintzaren berri Fiturren. Eta,
urtero bezala, bertan izan dira
Debabarreneko eta Urola Kostako
ordezkariak, hala nola Alazne
Txurruka eta Ainhize Azpiazu,
Debako eta Mutrikuko alkateak;

Zumaiako alkate Ifiaki Ostolaza;
Geoparkeko gerente Leire
Barriuso; turismo bulegoetako
arduradun Jasone Galdona
(Deba) eta Marta Amonarriz
(Mutriku); eta Amagoia Paskual
eta Aitziber Cortazar, Debegesako
zuzendari nagusia eta Turismo
arduraduna, hurrenez hurren.

laz, Fiturren, Helmuga Turistiko
Adimendun izendatu zuten

Debabarrena; hala, Debegesa
garapen agentzia eskualdea
helmuga turistiko gisa sustatzeko
lantzen ari den prozesuari aitortza
egin zioten. Izendapenak 2026ko
abendura arte iraungo du eta
"jasangarritasunean,
berrikuntzan, irisgarritasunean,
gobernantzan eta teknologian"
oinarritutako turismo eredu baten
aldeko konpromisoa indartzen du.

Debabarreneko eta Urola Kostako ordezkariak, turismo azokan. peseGesA

Ane Ablanedo. ELKARRIZKETATUAK UTZITAKO ARGAZKIA.

—— HEZKUNTZA

"Askatasunak funtzionatu
dezan, muga hatzuen
barruan izan hehar du”

ANE ABLANEDO [RAKASLE ETA PEDAGOGOA

Atxutxiamaika aisialdi taldeak antolatuta, O eta 5 urte arteko umeen
gurasoentzako formazio saioa emango du Elgoibarren, otsailaren 7an

Ainhoa Andonegi ELGOIBAR

Ane Ablanedo (Irunea, 1973)
unibertsitateko irakaslea da
lanbidez, baina, horrez gain,
pedagogia berritzaileen forma-
tzailea ere bada, eta haurtzaro
libreago baten aldeko eginkizu-
nean dihardu azken urteotan.
Elgoibarko Izarraren Atxutxia-
maikaren eskutik etorriko da
Elgoibarrera eta haurren fun-
tzionamenduari buruzko gakoak
azalduko dizkie 0 eta 5 urte
arteko umeen gurasoei. Izena
emateko aukera dago oraindik,
atxutxiamaika.eus atarian.
Heziketa askeaz diharduzu forma-
zio saioan. Askatasuna hitz era-
kargarria da, baina, zehazki, zer
esan nahi du askatasunean hezteak?
Askatasuna hitza erakargarria
egiten zaigu, baina erakargarria
bezain beldurgarria da, eta bi
sentsazio horiek jatorri bera
dute: erakargarria da, badakigu-

lako askatasuna gauza ona dela;
eta oso erakargarria iruditzen
zaigu, urrun gaudelako. Urrun
gaudenez, iruditzen zaigu aska-
tasuna dela gure bizitzeko mo-
dutik oso-oso aparte dagoen bi-
zitzeko modu desberdin bat. Hau
da, uste dugu nirvana moduko
bat dela non dena posible den,
ezerk ez daukan ondoriorik, nahi
duguna egin dezakegun... Baina
hori disfuntzionala da, definizio
hori okerra delako. Erakargarri-
tasun hori datorkigun bezala
datorkigu beldurra. Jakina, be-
netan askatasuna hori dela uste
baldin badugu, normala da bel-
durra edukitzea; izan ere, nola
biziko gara elkarrekin bakoitzak
nahi duena egiten badu eta on-
doriorik ez badago! Hortaz, as-
katasunean hezteak esan nahi
du gure beharren arabera bizi
ahal izatea. Uste dut hori dela
gakoa, eta hori da urteetako

hausnarketaren ondoren aska-
tasuna definitzeko aurkitu dudan
modua. Aske izatea da norbera
izan ahal izatea.

Diozu askatasuna ez dela "muga-
rik gabeko egoera paradisiako bat".
Nola orekatu daiteke askatasuna-
ren eta mugen arteko harremana?
Ez da askatasunak mugak behar
dituela, baizik eta dena dagoela
mugatua. Ez da existitzen mu-
garik ez daukan ezer, ez dugu
horrelako ezer ezagutzen. Hortaz,
askatasunak ere funtzionatu
dezan, muga batzuen barruan
izan behar du. Ikusi beharko
dugu zein muga diren askata-
sunarekin bateragarriak eta
zeintzuk diren bateraezinak.
0s0-0s0 mugatuta bagaude, ez
gara aske, baina askatasunean
bizitzeak ez du esan nahi bate-
re mugarik gabe bizitzea. Beste
era batera esanda, askatasunak
behar ditu mugak baita ere,

askatasun hori ahalbidetzeko;
hau da, ume bati galdetzen ba-
diozu hurrengo egunean zer egin
nahi duen, beharbada handiegi
zaio hori erabakitzea eta ez du
jakingo esparru hori mugatzen.
Baina, aldiz, galdetzen badiozu
mendira, hondartzara edo lehen-
gusuaren etxera joan nahi duen,
seguruenik errazago egingo zaio
hiru aukeren artean erabakitzea.
Mugak beti forma ematen dio
esparruari.

Zigorrik gabe hezteari buruzko
diskurtsoak ere entzun izan ditugu.
Zigorrak beharrean, ondorioak ai-
patzen dira. Zein da desberdinta-
suna?

Zigorrak ez dira onak, eta esan-
go nuke nahiko kontsentsu da-
goela horren inguruan. Zigorrak
biolentzia dakar, eta pilatutako
amorrua ere badauka zigorrak;
beste era batera kudeatzen as-
matu ez duzuna eta une batean
eztanda egiten duena. Botereke-
ria ere bada zigorra, beste baten
gainean eragiten den boterea.
Alegia, zigorrak baditu bere
barnean edozein harremanetan
onargarriak ez diren gauzak;
beraz, haurrekin ere ez dira
onak. Zigorrak eta ondorioak
diferenteak dira, baina, askotan,
ondorioa erabiltzen dugu zigo-
rraren eufemismo gisa, badaki-
gulako zigorra gauza itsusia
dela. Baina ez dute gauza bera
izan behar. Ondorioak dira ekin-
tzek dituzten ondorio naturalak,
eta zigorra litzateke ondorio
natural horrez gain helduak
jarri nahi izaten duen beste on-
dorio erantsi bat, umeak ulertu
dezan egin duen hori gaizki
dagoela.

Gurasoak hezitzaile edo bidelagun
izan behar du seme-alaben hezi-
ketan?

Izan daiteke terminologia kontua.
Azkenaldian, asko entzuten da
bidelagun kontzeptua, baina
oinarrian ez da hezitzaile iza-
tearen oso diferentea. Garran-
tzitsuena da ikustea zein den
heldu batek ume batekin fun-
tzionatzeko behar duen modua,
eta horri jartzen zaion izena
gutxienekoa da. Heztea da bes-
te pertsona baten nolakotasunean
esku hartzea, norberak buruan
daukan eredu baten araberakoa
izan dadin. Guri, heldu bezala,
ez zaigu gustatzen ondoan hezi-
tzaile bat izatea, uste dugulako
badakigula benetan zer komeni
zaigun, zer egin beharko genu-
keen, baina badakigu ez dela
horretarako momentua... Hortaz,
helduok nahi izaten ditugu bi-

delagunak. Ez du esan nahi
bidelagun batek ezin dizunik
mugarik jarri edo ezin denik
zurekin haserretu, harekin du-
zun harreman horretan marra
gorriak gainditu dituzulako.
Egin behar dena da harreman
osasungarriaren ezaugarriak
definitu, jakiteko zein diren bi-
delagun onek bete behar dituz-
ten funtzioak. Azken batean,
heztea baldin bada direktibo
izatea beste pertsonak egin behar
duen bide horretan, iruditzen
zait gurasoek, oro har, izan behar
dutela bidelagun. Azken batean,
denok izan behar dugu inguruan
ditugun pertsona afektiboen
bidelaguna.

Heziketa aske horretan, guraso
askok zailtasunak dituzte mugak
jartzeko. Nola kudeatu daiteke
egoera hori?

Bereizi egin behar dira zeintzuk
diren zentzua duten mugak eta
zeintzuk diren instruitzeko jartzen
ditugun mugak edo gure auto-
matikotik irteten direnak. Asko-
tan, oso mugatuta ditugu umeak,
0so barneratuta dugulako heztea
dela besteari esatea zer egin behar
duen eta zer ez. Hausnartu eta
galdera ondo formulatu beharko
genuke: zein muga jarri baino
gehiago, umeak zer behar duen
galdetu behar diogu geure bu-
ruari. Horretan jartzen badugu
arreta, gainerako mugak zen-
tzuzkoak izango dira.

Emango al diguzu gomendioren bat
umeak aske hezteko?

Zure umeak aske hezi edo hazi
dadin nahi baduzu, jar ezazu
arreta pertsona horrek hori iza-
teko behar duen horretan eta
ahaztu horrenbeste entzuten
diren mugak. Jarri arreta es-
kaini nahi diozun bizitza horrek
eduki beharko lituzkeen baldin-
tzetan eta saiatu zure bizitza
ahalik eta gehien egokitzen ho-
rretara.

"Askatasunean
hezteak esan nahi
du gure beharren
arabera bizi

ahal izatea"

"Zein muga jarri
baino gehiago,
umeak zer behar
duen galdetu behar
diogu geure buruari"

XV. Ikasenpresa Azokak EAE osoko
3.000 ikasle batuko ditu Eibarren

Otsailaren 5ean, Lanbide Heziketako ikasleek 622 proiektu aurkeztuko dituzte

Egoitz Unamuno EIBAR

Otsailaren 5ean, XV. Ikasenpre-
sa Azoka egingo dute Eibarren.
Aurten, ekimenak jauzi kuan-
titatibo nabarmena emango du,
parte-hartzea bikoiztu egingo
baita aurreko edizioekin alde-
ratuta.

Azokan Gipuzkoako, Bizkaiko
eta Arabako Lanbide Heziketa-
ko 61 ikastetxetako —-31 publiko
eta 30 itundu- 3.000 ikasle baino
gehiagok hartuko dute parte.
Ikasturtean zehar, 190 irakasle-
ren laguntzarekin, 622 proiektu
ekintzaile garatu dituzte, eta
horiek guztiak herritarren au-
rrean aurkeztuko dituzte.

Debabarreneko bost ikastetxe
izango dira aurtengo Ikasenpre-
sa Azokan: Oinarrizko Lanbide
Heziketa Eibarko Udal Institutua,
Armeria Eskola, Uni Eibar-Er-
mua, Meka eta IMH.

Enpresa-simulazioak

Tkasenpresa Azoka Eusko Jaur-
laritzako Hezkuntza Sailak bul-
tzatutako programa da, Lanbide
Heziketan kultura ekintzailea
sustatzea helburu duena: "Erron-
ketan oinarritutako ikaskuntza
kolaboratiboaren bidez, ikasleek
beren ideiak ingurune praktiko

eta errealista batean kudeatzen
dituzte". Hezkuntzaren ikuspe-
gitik egitasmoa "enpresa-simu-
lazio bat" bada ere, azokan era-
kutsiko dituzten produktu eta
zerbitzuak "benetakoak" direla
nabarmendu nahi izan dute.

Proiektuak "egungo behar so-
zial, teknologiko zein produkti-
boei erantzuteko jaio dira, per-
tsonen bizi-kalitatea eta ingu-
runearen ongizatea hobetzeko
asmoz", adierazi dute azokaren
antolatzaileek.

Karpa tematikoak
Aurtengo edizioak berrikuntza
garrantzitsuak ekarriko ditu
antolakuntzan. Azoka Eibarko
hiru gunetan banatuko da eta
haietan lau karpa tematiko ego-
kituko dituzte, proiektuak eremu
profesionalaren arabera sailka-
tzeko: Industria eta Fabrikazio
Aurreratua (A) eta Digitalizazioa
eta Konektibitatea (B) Untzagan;
Merkataritza eta Mugikortasu-
na (C) Txaltxa-Zelain; eta Ongi-
zatea (D) Errebal plazan.
Aurtengo edizioan ikasleek
aurkeztuko dituzten 622 ikasen-
presen artean era guztietako
proiektuak izango dira: A kar-
pan, EPIak identifikatzeko ro-

botak, portuetan hondakinak
biltzeko gailu flotatzaileak,
garagardoa ekoizteko instala-
zioak, animalien ongizaterako
domotika-soluzioak, energia-era-
ginkortasun integralerako eta
karbono-aztarna murrizteko
proiektuak, malformazioak zu-
zentzeko protesiak eta osasun-pa-
rametroak kontrolatzeko gailu
biometriko aurreratuak; B kar-
pan, 360 graduko gorputz-eska-
neatze sistemak abatar digitalak
sortzeko eta adinekoen eta mu-
gikortasun murriztua duten
pertsonen autonomia errazteko
diseinatutako erosketa-orgatxo

"Lanbide Heziketan
ekintzailetza kultura
gero eta indartsuagoa
da Debabarrenean"

INGE GOROSTIAGA,
HEZKUNTZA SAILA

adimendunak; C karpan, 3D
inprimatutako osagaiekin egin-
dako bizikleta modularrak,
tokiko saltokietako produktuak
erosteko eta banatzeko mugi-
kor-aplikazioak eta landa-ere-
muan aplikatutako domotika-so-
luzioak; azkenik, D karpan,
ospitale-espazioen humaniza-
ziora bideratutako gizarte-koo-
peratibak eta alzheimerra edo
dementzia duten pertsonentzat
aurpegia ezagutzeko sistemak.

Debabarrena, "sendo"

Aurtengo edizioa aste honetan
aurkeztu da, astelehenean, Ei-
barko Udalean, eta bertan izan
dira Inge Gorostiaga Eusko
Jaurlaritzako Hezkuntza Saile-
ko Eraldaketa Digitaleko eta
Tkaskuntza Aurreratuetako zu-
zendaria, Jon Iraola Eibarko
alkatea eta Ergifia Urzelai IT-
LENTeko Kultura Ekintzaileko
Saileko arduraduna.

Inge Gorostiagak Lanbide He-
ziketa "oso sendo" ikusten du
Debabarrenean. "Ekintzailetzari
dagokionez, azken urtean Ika-
senpresa programan landutako
proiektuen kopurua nabarmen
hazi da, eta horrek erakusten du
ekintzailetza-kultura gero eta
errotuago dagoela Debabarrenean.
Lanbide Heziketatik sortutako
enpresen kasuan ere, azken hiru
ikasturteetan ikastetxeetan 29
proiektu landu dira eta proiektu
horietatik bederatzi enpresa sor-
tu dira. Datu horiek argi uzten
dute ekintzailetza ez dela diskur-
tso hutsa, errealitate bat da.
Parte-hartzea bikoizten ikusteak
eta 3.000 gazte baino gehiago
euren ideiak benetako proiektu
bihurtu izanak baieztatzen du
Lanbide Heziketa Euskadiko
berrikuntzaren motor nagusie-
tako bat dela".

Gorostiagak azaldu duenez,
Debabarreneko ikastetxeetan
"estrategikoak" diren arloetan
egiten da lan: robotika, adimen
artifiziala, zaintza, 3D teknolo-
giak, fabrikazio aurreratua,
ibilgailuen elektrifikazioa...
"Horrek argi erakusten du De-
babarrena puntako prestakun-
tzaren erreferente dela", gaine-
ratu du.

Ikasleek azokan
erakutsiko dituzten
622 produktu eta
zerbitzuak
"benetakoak" dira

Pasabidea Deba ibaian.

Maltzagako
zuhihidea
konpontzeko
lanak

E.U. ELGOIBAR
Ekainaren 27an, Bidegiko Ad-
ministrazio Kontseiluak 5.521.000
euroko -gehi BEZa— aurrekontua
onartu zuen AP-1 eta AP-8 au-
tobideek Maltzagan duten zubi-
bidean atzemandako gabeziak
konpontzeko. Lanek 25 hilabe-
teko exekuzio-epea izango dute.
Bidegiko iturriek jakinarazi
dutenez, azkenengo azterketan
hainbat gabezia atzeman zituz-
ten zubibidean; nagusiki, bi:
tenkatzeko kableak tenkatzeko
beharra eta paretako zenbait
materialen degradazioa. Orain,
gabezia horiek eta beste hainbat
konpontzeko lanak abiatu dituz-
te, eta monitorizazio sistemaren
zuntzak ere ezarriko dituzte.

Pasabidea makinentzako
Konponketa lanak egiteko, da-
tozen hilabeteetan sei zurkaiz-
te-dorre eraikiko dituzte, eta,
katu hidraulikoak baliatuz,
zubibidearen eraginkortasuna-
ri eutsiko diote. Horrela, tenka-
tzeko kableak berritu bitartean,
ibilgailuak bertatik igaro ahal
izango dira. Dorreak instalatu
ahal izateko, behin-behineko bi
plataforma eraiki dituzte Deba
ibaiaren ibilguan, eta pasabidea
lau kutxa prefabrikaturekin
makinak pasatu ahal izateko.
Horrez gain, hiru arkupe babes-
garri ere ezarriko dituzte: bat
trenbidearen trazaduraren pa-
rean, beste bat bidegorriarentzat
eta hirugarrena N-636 errepide-
rako, obrak egin bitartean ob-
jektuak erortzea saihesteko
helburuarekin.

—— GAIKAKO BILKETA

Edukiontzi marroia "gutxiegi” erahili duten
debabarrendarrei abisua hidali diete etxera

Mankomunitateak bidali ditu gutunak; oraingoz, Ermura, Eibarrera eta Elgoibarrera

Ubane Madera Zangitu DEBABARRENA
Hondakin organikoen birziklatzea
bultzatzeko eta hobetzeko helbu-
ruarekin, asteotan, Debabarre-
neko Mankomunitateak gutunak
helarazi ditu edukiontzi marroia
"gutxiegi" erabiltzen duten de-
babarrendarren etxeetara.

Oraingoz, Ermuko, Eibarko
eta Elgoibarko bizilagunek jaso
dituzte gutunok, baina asmoa
da Mallabiko, Soraluzeko, Men-
daroko, Debako, Itziarko eta
Mutrikuko herritarrei ere he-
laraztea.

Egitasmoaren helburua da
herritarren artean birziklape-
narekiko kontzientziazioa bul-
tzatzea. Izan ere, Debabarrene-
ko emaitzak ez dira onak.

Debabarrenean, %50etik behera
Hondakinen Europako Legearen
arabera, Debabarrenean 2025ean
organikoaren birziklapenak
%55ekoa izan beharko zukeen
eta 2030erako, berriz, %60ko
tasara iritsi beharko litzateke.
Aldiz, 2025eko datuen arabera
—abendukoak faltan-, litekeena
da %50eko tasara ere ez iristea.
"2022-2023an tasa %»53ra iritsi
zen; huraxe izan zen orain ar-
teko daturik onena; gero, jaitsi
egin da. Eta aurten datu okerra-
goak aurreikusten dira; izan
daiteke %50era ere ez iristea",
esplikatu dute Debabarreneko
Mankomunitateko Ingurumen
batzordekoek.

Hilean lau bider, gutxienez

Emandako xehetasunen arabe-
ra, Mankomunitatea 2025eko
maiatzean hasi zen edukiontzi
marroiaren erabilera kontrola-
tzen, irailera bitartean, edukion-
tziak zabaltzeko txartelen era-
bilera baliatuta. Datuok esku
artean, txartela hilean lau bider
baino gutxiago erabili duten
bizilagunei bidali dizkiete abi-
su-gutunak, zehaztu baitute
maiztasun hori erabilera txikie-
gia dela organikoak birziklatze-
ko. Halaxe egin dute baita per-
tsona bakarra bizi den etxebi-
zitzen kasuetan ere, uste baitu-
te pertsona bakarra bizi bada
ere, etxe horretan astean behin
gutxienez erabili beharko litza-

tekeela edukiontzi marroia. Hori
bai, erabilera-epealdi osoa ain-
tzat hartuta bidali dituzte abi-
su-gutunak. Hau da, "bost hila-
beteko azterketa epean, gutxie-
neko erabilerara iritsi ez diren
etxebizitzak hautatu dira, baina
3, 4 edo 5 hilabetetan baldintza
bete ez dutenak bakarrik. Hau
da, hilabete batean edo bitan
gutxienekoa bete ez izanagatik
ez da gutunik bidali".

Justifikazioak jasotzen
Halaber, jakin badakite ere txar-
tel marroia ez erabiltzeko edo
gutxiegi erabiltzeko zenbait
arrazoi justifikatu egin daitez-
keela. "Etxe bat hutsik egotea,
etxeko bizilagunak denbora lu-
zez kanpoan egotea —oporre-
tan...—, bizilaguna egoitza bate-
ra bizitzera joan izana... Hala-
koak dira txartela gutxiegi
erabili izanaren justifikazio
balekoak, eta halakoen berri
ematen dutenek ez dute ondo-
riorik izango", azaldu dute.
Izan ere, gutunetan ohartara-
zi duten moduan, ezarritako
gutxienekoa ez betetzeak "zeha-
pen ekonomikoak aplikatzea"
ekar lezake; hau da, ondorio
ekonomikoak izan ditzake.

Gutunak bidaltzea
erabakitzeko
azterketa epea
maiatzetik irailera
bitartekoa izan da

Herritar bat hondakin organikoen edukiontziko txartela erabiltzen. oir LARREATEGI

Elgoibarren, 2026ko tasan
Eibartarrek, esaterako, 2025eko
tasan igar lezakete ondorio eko-
nomiko hori, baina ez oraindik.
Kontua da hango bizilagunek
2025eko uztailetik hondakinen
tasa bikoitza dutela, bata birzi-
klapenaren araberakoa eta bes-
tea tasa orokorra: "Birziklatu
edo ez birziklatu, tasa bakarra"
azken hori. Bada, birziklapena-
ren araberako tasa dutenen
artean, txartelaren gutxieneko
erabilera arrazoitzeko justifika-
ziorik ez dutenek hilero 6,91
euro gehiago ordaindu beharko
dituzte. Hala ere, momentuz,
Mankomunitateak bi hilabeteko
salbuespen epea ezarri du Eiba-
rren, eta gainerako udalerrietan
ez da ere ondorio ekonomikorik
izango, oraingoz.

Mankomunitateak azaldu due-
nez, eskualdeko udalerrien ar-
tetik, 2026an Elgoibarren ere
izango dute hondakinen tasa
bikoitza; ondorioz, 2026ko era-
bilera aintzat hartu eta txartel
marroia gutxiegi erabiltzen du-
tenek ere izan lezakete ondorio
ekonomikoa bertan. Tasa hori
Elgoibarko Udalaren eskume-
nekoa da eta hark erabakiko
ditu baldintzak, salbuespenak
eta egitura (Xehetasunak, 10.
orrian).

Eskualdeko gainerako udale-
rriei dagokienez, oraingoz hon-
dakinen tasa bakarra dute, tokian
tokiko udalek horrela erabaki
dutelako. Halaxe dute Mallabian,
Ermuan, Soraluzen, Mendaron,
Deban eta Mutrikun.

Ikasle-ingeniariak, Soraluceren plantan. bANOBATGROUP

—— EKONOMIA

Advanced Manufacturing Hackathon
ekimenaren saridunak, Alemanian

Tecnun Nafarroako Ingeniaritzako masterreko ikasleek
Danobaten eta Soraluceren Alemaniako filialak bisitatu dituzte

U.M.Z. DEBABARRENA

Tecnun Nafarroako Unibertsita-
teko Ingeniaritza Eskolako ikas-
leek Danobat-Overbeck eta Bi-
matec Soraluce lantegiak bisita-
tu dituzte aste honetan, Danoba-
ten eta Soraluceren Alemaniako
filialak.

Zehazki, Danobatgroupeko
Advanced Manufacturing Hac-
kathon ekimenaren bigarren
edizioko irabazleek bisitatu di-
tuzte lantegi horiek, sari gisa.
66 ikaslek parte hartu zuten
Hackathon erronka teknologi-
koan, Ideko taldeko partner
teknologikoaren instalazioetan.

Instalazioak eta ezagutzak
Danobatgroupek prentsa-ohar
bidez azaldu duenez, talde indus-
trialaren eta prestakuntza-zen-
troaren lankidetzaren baitako
murgiltze profesional horren
bitartez, gazteek aukera izan
dute "etorkizuneko ingeniariei
taldearen kanpoko bi ezarpen-ga-
koren instalazioak bertatik ber-
tara ezagutzeko", eta baita ere
"tokiko talde teknikoekin inte-
rakzioan aritzeko, eskakizun
handiko sektoreetarako garatu-
tako artezketa eta fresaketa so-
luzioak ezagutzeko eta Danobat
edo Soraluce bezalako euskal
enpresa kooperatibo bat Alema-
nia bezalako merkatu lider batean
nola lehiatzen den bertatik ber-
tara ulertzeko".

"Benetako eragina"
Sofia Aparicio talde irabazleko
ikasleetako batek azpimarratu

duenez, ingeniaritzaren "bene-
tako eragina ikusteko" aukera
aparta izan da bidaia: "Uniber-
tsitatean oinarri teorikoa ikasi
eta paperean arazoak konpontzen
ditugu, baina Alemaniara bi-
daiatzeko aukera izatea eta tek-
nologia hori lehen mailako be-
zeroentzako benetako makinetan
nola aplikatzen den ikustea
paregabea izan da. Advanced
Manufacturing Hackathon ira-
baztea erronka bat izan zen, eta
bidaia hau ingeniaritzaren be-
netako eragina ikusteko saririk
onena izan da".

Danobatgroup taldeak adiera-
zi duenez, berriz, "funtsezkoa
da ikasgelaren eta fabrikaren
arteko hormak haustea. Talen-
tu gazteek hemen, Danobatgrou-
pen, nazioarteko karrerak ga-
ratu eta teknologiarik aurrera-
tuenarekin lan egin dezaketela
ikustea nahi dugu".

Hackathon erronkan
parte hartu zuten

66 ikasleen artean
nagusitu zirenak
egon dira Alemanian

Ekoizpen-plantak
bisitatu eta tokiko
talde teknikoekin
interakzioan ibiltzeko
aukera izan dute

UNICEF-EKO NAFARROAKO ZUZENDARIA

Ziurgabetasun momentuak bizi ditugu munduan; indarkeriak
gora egin du eta 30 gatazka armatu daude aktibo. Gutxi ezagutzen
ditugu, gehienek ez dituztelako titularrak betetzen. Baina isilean,
milaka haurren bizitza itzaltzen ari da Sudanen edo Afrika
Erdiko Errepublikan. Premia humanitarioek muturreko maila
gainditu dute. Haurrak dira biktima nagusiak gatazketan. Batez
ere, neskak, gerraren izugarrikeriez gain, neska izate hutsagatik
jasaten duten diskriminazio bortitzarengatik; besteak beste,
eskolarako eskubidea ukatu egiten zaie eta sexu-indarkeriaren
aurrean zaurgarriago egiten ditu gatazkak.

Hala ere, egoerari aurre egiteko itxaropena ez dugu galduko.
Besteengandik arduratzea gizaki egiten gaituen ezaugarria da.
Eta nahiz eta egungo egoeran kontrako korrontean arraun
egiten dugula sentitu, munduan badira gizonak, emakumeak eta
baita haurrak ere oinarrizko eskubideen alde lanean. Lerrook
horiei eskaini nahi nizkieke,
eurei esker etorkizun hobea
utzi ahal izango baitiegu
datozen belaunaldiei.
Boluntarioek, elkarte
humanitarioetako bazkideek,
hondamendietan laguntzen
dutenek, enpresek,
kooperanteek, profesionalek...
itxaropentsu jarraitzeko
bultzada ematen digute,
pertsonen eta komunitateen ongizatean lagundu eta bizitzak
salbatzen dituzten aldaketak sustatuz.

Horren erakusle dira orain dela bi urte ezagutu nituen
Mozambikeko neska nerabeak. Beste neskak haur-ezkontzatik
babesteko lan egiten zuten. Alerta-sarea sortu zuten arrisku-
egoeran zeuden neskatoak identifikatzeko, eta zenbait ekintza
abiarazi zituzten familiek alabak adin goiztiarrean ezkontzeari
uko egin ziezaioten eta eskolan jarrai zezaten. Neskak
ahaldundu, mutilak kontzientziatu eta familiak ekonomikoki
laguntzeko kreditu sistema bat sortu zuten, ezkonsaria lortzeko
haur-ezkontzara jo ez zezaten. Horrela, hainbat neskatori
etorkizunerako aukera duinagoak eskaini dizkiete.

Neska horiek lagun hurkoari laguntzeko lan egiten duten
beste hainbat pertsonaren adibide dira, eta laguntza hori
oinarrizkoa dela uste duten guztiei zuzendu nahi dizkiet nire
eskerrak, baita Debabarrenetik mundua hobetzeko lan egiten
duzuen guztioi ere. Bihotzez, eskerrik asko!

"Badaude kikiltzen
ez direnak eta egoera
larrienetan besteak
laguntzeko prest
agerizen direnak"

Debak 25 urte
daramatza udal-
aurrekontuen %0,7
nazioarteko
kooperaziorako

ematen

JOSE LUIS ALBIZU

DEBA

2002tik, Debako udal-gobernu
eta indar politiko guztiak ados
izan dira udal-aurrekontuaren
%0,7 nazioarteko kooperazioan
inbertitzearekin. Eta 2017tik
eredu bat daukagu aurrekontu
hori nola banatu behar den
erabakitzeko.

Munduan, herrialde
aberatsen eta herrialde
behartsuen artean, ondasunen
banaketan desberdintasun
ikaragarriak daude.
Horregatik, 1972an Nazio
Batuek, 61. ebazpenean, ebatzi
zuten herrialde
industrializatuen Barne
Produktu Gordinaren %0,7
bideratzea Hegoaldeko
herrietara Garaperako
Laguntza Ofizial gisa.

Nahiz eta herrialde
behartsuak lehengaietan
aberatsak izan, haien
gobernuek, gure gobernuek eta
multinazionalek herrialde
horiek muturreko pobrezian
mantentzen
dituzte. Hirugarren Munduko
herrialdeek, orain Hegoaldeko
herrialdeek, erabateko
pobrezia pairatzen dute, eta ia
ezinezkoa zaie euren
ahalmenak garatzea, giza
eskubide eta sozialak lortzea,
eta, ondorioz, bizitza duina
eskuratzea.

Bidegabeko egoera honen
ondorio larrienetakoak gosea,

edateko urik eza, gaitzak eta
heriotza ekidingarriak dira.
Erditzean gertatzen diren
amen zein umeen heriotzak,
eta elgorriak, beherakoak,
pneumoniak eta abarrek jota
hiltzen diren une txikien
heriotzak saihestu daitezke.
Palestinako egoera, rohingyen
bizitza Myanmarren, siriar,
afganiar, eritrear, sudandar,
saharar... errefuxiatuek bizi
duten egoera, Mediterraneoan
eta Atlantikoan itotzen diren
ehunka pertsona, Estatu
Batuetara iristen saiatuta
hiltzen direnak... Horiek ere
saihets daitezkeen heriotzak
dira.

Giza eskubideak eta
elkartasuna gero eta
beharrezkoagoak dira, eta
udal-aurrekontuaren %0,7
beren jatorrizko herrialdeetan
bizitza duina lortzeko
borrokan ari diren pertsonen
aldeko elkartasuna adierazteko
era da, baita muturreko egoera
larrian dauden herrialdeekiko
elkartasuna erakusteko modua
ere.

Deba-Itziar, Euskal Herria
gure Etxe Txikia da; eta gure
Etxe Handia, Lurra. Biak, gure
borrokaren Etxea.

Andoni
Bedialauneta
'Xare' lagunari

INAKI GARTZIA 'TXERU'

ERMUA

Lagun bati agur esatea ez da
erraza. Ez gaude prestatuta.
Horretarako behar dugun
kemena lagunarekin zoriontsu
izan ginen garaiak
gogoratzean biltzen dugu,
edota elkarrekin bizi izan
genituen gertaera historikoak

oroitzean bestela. Eta zu
haietan aktore izan zinen,
parte hartu zenuen, eta handi
egin zinen.

Familia ugariko semea zinen,
apala. Zure aita arrantzalea
izan zen, eta amak atera zuen
familia aurrera, adore handiz.
14 urterekin, familiari
laguntzeko, itsasoratu egin
zinen, eta, geroago, Arrantza
Eskolan matrikulatu zinen,
patroi izateko.

Politika gurutzatu zen zure
bizitzan. Errepresio frankista
zurekin tematu zen. Atxilotu
eta hiru egunez torturatu
zintuzten. 18 urte zenituen.
Auzitegi frankista batek
epaitu zintuen Burgosen,
1969Kko azaroaren 27an, beste
bi kiderekin batera. Epaiketa
politiko hartan epaitu
zintuzten, defentsako
abokaturik gabe. Auzitegiko
epaimahaiak —armadako goi
mailako hierarkiek
osatutakoa, bibote motzekoa
eta Bidelapur eta
Terrorismoaren Legearen
gainean sablea zuena- ez
zizun zeure burua
defendatzeko aukerarik eman.
Aldez aurretik erabakitako
epaia entzun berritan, eta
fartsa hari kontra eginez,
euskaraz esan zenuen: "Ez dut
auzitegi hau onartzen". Eta
sumindu egin ziren erail
zituzten preso
errepublikanoen odolaz
sableak zikinduak zituzten
haiek guztiak; boterea zutela
erakutsi zuten, eta oso garesti
ordainduko zenuela adierazi.
Eta ordaindu zenuen, garesti
0s0. 25 urteko kartzela-zigorra
ezarri zizuten, baina, hala ere,
ez zintuzten menderatu. Zortzi
urteren ondoren, askatasuna
berreskuratu zenuen.
Bitartean, espetxe askotan

ibili zinen, Segoviako
ihesaldian lagundu zenuen,
gose greba askotan parte
hartu zenuen, eta 27 egun egin
zenituen jan gabe, Txiki eta
Otaegirekiko eta diktadura
frankistak hil zituen FRAPeko
bost lagunekiko elkartasunez.
Amnistia eskatzeko egin ziren
herri mobilizazioek atera
zintuzten espetxetik, eta
berreskuratu egin zenuen
askatasuna. Zure bizitza
egitea lortu zenuen, eta
bizitzarekiko eta ideiekiko
leial izan zara. Konpromiso
handia erakutsi zenuen
gerora ere, LKIn militatu
zenuen, familia bat osatu
zenuen Ermuan eta azkarregi
iritsi zaizu agur esateko
ordua, baina etxeko lanak
eginda. Handia izan zinen,
apala izan zinen. Horregatik
zara ahaztezina.

Elgoibarko
rokodromoa

JOSU MERINO RUIZ

ELGOIBAR

2025eko abenduaren 19an,
rokodromoaren egoerari
buruzko eskutitz bat
argitaratu nuen BARRENA
aldizkariaren lehen
zenbakian. Ondoren,
izugarrizko babesa jaso du
eskutitz horrek, eta 113
sinadura batu dira
erabiltzaileen artean.

Egia esanda, neu ere
harritu egin naiz
Elgoibarko rokodromoa
zenbat jendek erabiltzen
duen ikustean; entrenatzera
joaten direnez gain, ume
pila bat dago ikastaroetan
izena emanda, eta, aparte,
gurasoak ere joaten dira
aisialdian.

Honen bitartez, eskutitzari
babesa agertu dioten guztiei
esan nahi nizueke udaletxean
sarrera eman diodala
rokodromoaren berrikuntza
eta mantentze egokiaren
eskakizunari. Bertan, besteak
beste, ondo desberdindutako
hiru gune behar direla
aipatzen dut: umeentzakoa,
hasiberrientzakoa eta
entrenatzera doazenentzakoa.
Baita ere, gutunean aipatu
nuen bezala, bideak garbi eta
egokituta behar direla.

Debabarreneko
Mankomunitatea:
konponbidearen
ordez, abisu-
gutunak eta
prentsa-oharrak

ELGOIBARKO DUINTASUNA ELKARTEA
Elgoibarko Duintasuna
Elkartekoak haserre gaude
Debabarreneko
Mankomunitatearen
hondakinen kudeaketarekin.

Mankomunitateak gutunak
bidali dizkie edukiontzi
marroia hilean lau aldiz
erabiltzen ez duten
bizilagunei, eta orain prentsa-
oharrak argitaratzen ditu
herritarrak erruduntzat joz.
Lotsagarria iruditzen zaigu
haien erantzuna kontrolatzea,
abisatzea eta seinalatzea
izatea, inolako autokritikarik
egin gabe eta sortu duten
sistema eskasa hobetu gabe.
Errazagoa da gutunak eta
prentsa-oharrak bidaltzea
norberaren akatsak aitortzea
baino.

Zergatik ez dute herritarrek
birziklatzen? Sistemak ez

duelako funtzionatzen.
Arazoak nabariak dira:
estalkiek burua kolpatzen
duten edukiontzi arriskutsuak
—~batzuk ikusi ditugu
betaurrekoak zintzilik—,
etengabe huts egiten duten
txip sistemak, gaizki
kokatutako edukiontziak,
Aitzkorrikoak bezalakoak —eta
beste batzuk—, eta hondamena,
horman ezin baita erabili.
Zakarrontzi berriak
Elgoibarren, denak beltzak,
birziklatzea errazteko
bereizketarik gabe.
Normalena lau kolore dira.

2023ko uztailean aldaketa
ikaragarria agindu zen. Bi
urte eta erdi geroago,
pandemiaren aurretik baino
okerragoa da egoera —lehen,
errefusa ere kudeatzen zen-.
Lehenago tasak murriztuko
genituela agindu ziguten,
ondo birziklatzen bagenuen.
Gezurra esan ziguten. Tasak
ez ziren jaitsi, zergak igo egin
dira, eta ez gutxi. Lotsagarria
da Mankomunitateak
herritarrak kritikatzea
autokritikarik egin gabe, ezer
hobetu gabe, birziklatzea
erraztu gabe. Lehenbizi,
konpondu sistema; gero,
exijitu.

Erraztasunak eskatzen
ditugu, ez trabak. Herritarrek,
bereziki adinekoek, birziklatu
egin nahi dute, baina honako
hauek behar dituzte:
edukiontzi seguruak eta
irisgarriak, funtzionatuko
duten sistemak, zakarrontzi
bereiziak, pedagogia erreala
positiboan eta promesak
betetzea. Mankomunitateak
birziklatzea erraztu behar du,
ez du larderiazko gutunik edo
prentsa-oharrik bidali behar
errua egozteko. Trabak kendu
behar dituzu, ez jarri. Kontrol

gutxiago, propaganda gutxiago
eta autokritika gehiago.
Irtenbide gehiago eta
pedagogia gehiago. Elgoibarko
eta Debabarreneko
herritarrek zintzotasuna eta
erraztasuna ematen duen
kudeaketa merezi dute, ez
oztopatzen duena.

Goiii eta Etxaurin
eraiki nahi zuten
parke eolikoa
bertan behera

Z.A.
ELGOIBAR
Nafarroako Gobernuak
bertan behera utzi du Gofin
eta Etxaurin eraiki nahi
zuten parke eolikoa (zortzi
haize erroten proiektua).
Enigma Green Power eta
Savanna Power Solar
enpresen egitasmoa zen,
baina ingurumenean izango
duen inpaktua dela eta
geldiarazi dute proiektua.
Nafarroako Aldizkari
Ofizialean argitaratu
denaren arabera,
ebazpenari ezingo zaio
helegiterik jarri.
Proiektua gelditzeko
ezinbestekoak izan dira
hainbat elkarte ekologistek,
udalek eta norbanakoek
aurkeztutako alegazioak.
Ebazpenaren arabera, parke
eolikoa garrantzi ekologiko
handiko lekuetan eraiki nahi
zuten, hain zuzen,
Hegaztientzako Babes
Bereziko Etxauriko Gunetik
eta Kontserbazio Bereziko
Urbasa eta Andiako Gunetik
gertu. Hau dela eta,
bideraezintzat jo du
gobernuak proiektua.

Eremu hau oso
garrantzitsua da hegazti eta
saguzar askorentzat, besteak
beste, miru gorriarentzat, sai
arrearentzat eta ugatzentzat.
Haize errotak jarriz gero,
kolisio arrisku handia izango
lukete animalia horiek. Era
berean, Gonin eta Etxauriko
gune hau, landarediaz
betetako eremu handia da eta
gutxienez bi hektarea landare
kaltetuko lirateke, tartean 1,4
hektarea pagadi.

Eskerrik asko proiektu hau
geldiarazten lagundu duzuen
guztioi! Jarrai dezagun
amalurra babesten!

GUTUNAK: Karaktereak, gehienez:
2.000 (hutsuneak barne). BARRENAk
eskubidea du gutuna laburtzeko.
Gutunak ezin izango dira kapituluka
bidali. Gutun edo iritzi-zutabe bati
ezin izango dio pertsona berak
kapituluka erantzun; gutun
bakarrarekin erantzun beharko dio.
Gutunarekin batera bidali beharrekoak:
egilearen izena eta abizena, herria,
harremanetarako telefonoa eta nortasun
agiriaren zenbakia. Gutuna helarazteko
bideak: Aita Agirre Kulturgunea 3-3,
20870 Elgoibar / barrena@barrena.eus

TXOKOTIK ZABALERA

UNAI GAZTELUMENDI

PAVSORIK
EZETA
ARRASTo
LATZA

Arslan Mohammad, denda atarian.

NONDIK NORA

- i 5

"Bezeroek eskertu egiten
dute dendan euskaraz
egitea; adinekoek, bereziki"

ARSLAN MOHAMMAD PAKISTANDIK ELGOIBARRERA

Ainhoa Andonegi ELGOIBAR

Arslan Mohammad (Pakistan,
2001) Pakistango Gujrad pro-
bintzian jaio zen, eta lau ne-
ba-arreben artean zaharrena
da. Neba-arrebetako hiru han
jaio ziren, eta laugarrena, El-
goibarren. Aita etorri zen lehe-
nengo, eta handik urte batzue-
tara gainerakoak. Arslanek 11
urte zituen Elgoibarrera iritsi
zirenean.

Arslan duzu izena, baina Elgoibarren,
Alan zara denontzat.

Bai; badirudi nire izena ahos-
katzea zaila egiten zitzaiola
jendeari, eta laburtu egin zuten.
Durangoko areto futbol talde
batean jokatzen nuen garaian
hasi zitzaizkidan Alan deitzen,
eta orain horrela ezagutzen nau-
te guztiek.

Smart Movil dendan egiten duzu
lan. Nola hasi zenuten negozioa?

Aita hona etorri zenean igeltse-
ro lanetan hasi zen. Hark ez
zeukan ikasketarik, baina urte
hauetan guztietan formazio asko
egin ditu eta orain lehen mai-
lako ofizial titulua dauka. Lan
askoren ondoren, denda hau
zabaldu zuen, baina hark igel-
tsero lanarekin jarraitu zuen.
Langile batzuk jarri zituen den-
dan, ustez konfiantzazkoak,
baina ez ziren ondo portatu

aitarekin. Gure herrialdean erraz
fidatzekoak gara, eta hori da
gure akats nagusia. 2020an gain-
beheran zegoen negozioa, eta
nik hartu nuen dendaren ardu-
ra. Aita orain lasai dago, eta
badaki denda esku onetan da-
goela.

Zein zerbitzu eskaintzen dituzu?
Sakelako telefonoekin zerikusia
duen guztia egiten dut. Dena
nire kabuz ikasi dut, eta gaur
egun teknikari profesionala
naiz. Eskolan nenbilenean ere
egiten nituen lantxo batzuk, eta
gogoratzen naiz irakasleren bati
ere konpondu niola telefonoaren
pantaila. Googlen iruzkin asko
ditu dendak, denak onak, eta
5etik 4,8ko nota eman didate.
Egunero ikustaldi pila bat di-
tugu sarean, eta Elgoibarko
onenak gara gure sektorean.
Oso pozik nago. Sakelakoek
dituzten arazoak konpontzen
ditut, pantailak ere bai, telefo-
noak eta osagarriak saltzen
ditut, eta Internet bidez egiten
diren erosketak jasotzeko zer-
bitzua ere ematen dut. Egunean,
batez beste, 250 bat pakete en-
tregatzen ditugu, eta Eguberrie-
tan askoz gehiago; zoratzekoa
izan da paketeen kontua. Horrez
gain, Amazoneko paketeak
entregatzen ere ibiltzen naiz.
Ordu asko sartzen ditut, eta
tarteka anaiak laguntzen dit.
Egun batzuetan goizaldeko
02:00ak arte egoten naiz telefo-
noak konpontzen, dendan ez
dudalako astirik izaten konpon-
ketak egiteko.

Nola hartu zaituzte Elgoibarren?
Ezin hobeto! Nik jendea beti
ondo hartzen dut dendan, eta
haiek ere berdin hartzen naute
ni. Denetariko herritarrak etor-
tzen dira dendara, adin asko-
tarikoak, eta batzuekin pazien-
tzia handia behar da. Adinekoak
ere sarri etortzen zaizkit, tele-
fonoaren funtzionamenduarekin
arazoak dituztelako, eta denei
laguntzen saiatzen naiz. Asko-
tan, egun txarrak izaten ditut,
baina bezeroaren aurrean nire
arazoak bigarren mailan gera-
tzen dira, eta haientzako beti
daukat irribarre bat. Jendeak
ezagutzen nau, eta badaki fida-
tzekoa naizela. Konfiantza ema-
ten diet bezeroei, eta haiek
eskertu egiten dute. Jende asko
dabil dendan, ilara handiak
sortzen dira, baina saiatzen
naiz bezeroak azkar artatzen.
Batekin nagoen bitartean hu-
rrengoari ere kasu egiten diot,
itxaroteak jendea aspertu egiten

duelako, eta nik badakit den-
datik pozik irteten den bezeroa
berriro itzuliko dela. Esango
nuke gure balioa hor dagoela:
hiru edo lau lagun batera arta-
tzeko gaitasuna daukat, eta
ahalegin hori eskertu egiten
dute. Bezero bat galtzeak, as-
kotan, hamar galtzea ekartzen
du, eta nik nahiago dut bat
irabazita beste hamar erakarri.
Nola moldatzen zara euskararekin?
Ulertzen dut euskaraz, eta hitz
egiten ere badakit, baina gai
batzuk azaltzeko ez naiz gai.
Gutxieneko elkarrizketa batzuk
bai, eta bezeroek eskertu egiten
dute euskaraz egitea; adinekoek,
batez ere. Elgoibarrera iritsi
ginenean Herri Eskolan hasi
ginen ikasten, eta han ikasi
genuen euskara. Hasiera ez zen
erraza izan. 2011. urtea zen,
eta ordu hartan ez zegoen etor-
kin askorik Elgoibarren. Go-
goratzen dut anaia eta biok
eskutik helduta joaten ginela
eskolara eta jendea begira-be-
gira geratzen zitzaigula. Ha-
sieran ez genuen ezer ulertzen,
eta arraro samarra zen egoera.
Beste herrialde batzuetako
ikasleekin elkartu ginen, Ni-
karaguakoak ziren batzuk, eta
gaztelania ikasi behar izan
genuen. Iruditzen zait hemen
bizitzeko ez dela beharrezkoa
euskaraz jakitea, eta gaztela-
niarekin nahikoa dela. Hala
ere, dendan saiatzen naiz hitz
batzuk euskaraz egiten bezeroei.
Nik bost hizkuntza hitz egiten
ditut: Pakistango bi, gaztelania,
ingelesa eta euskara.

Nolakoa da hemengo bizimodua?
Oso gustura bizi gara hemen.
Tarteka, gure herrialdera joa-
ten gara, familiakoak bisita-
tzera, baina gure bizitokia
hemen dago. Pakistango jendea
badago Elgoibarren, baina asko
ez dira irteten. Erlijioak asko
eragiten du gurean, eta laster
ramadan sasoian sartuko gara.
Baina, bestela, hemengo gazteek
egiten dituzten gauza berberak
egiten ditugu gure denbora
librean: kalera irten, turismoa
egin... Gustuko dugu Euskal
Herria.

"Familiakoak
bisitatzera joaten
gara, baina gure
bizitokia hemen
dago"

Sei hilahetean edukiontzi marroia
gutxienez 24 aldiz erabhili heharko da

Gutxieneko erabilerarik egiten ez dutenek %40 gehiago ordaindu beharko dute

Ainhoa Andonegi

Europak ezarritako legea bete-
tzeko, Debabarreneko Manko-
munitateak hainbat neurri har-
tzea adostu zuen hondakinen
birziklapena sustatzeko, eskual-
deko udalekin elkarlanean. Has-
teko, edukiontzi marroia itxi
egin zuten iazko martxoan.
Edukiontzia zabaltzeko txartelak
banatu zituzten, eta kontzien-
tziazio kanpainak jarri zituzten
martxan. Uztailetik urrira bi-
tartean, edukiontzi marroiaren
erabilera neurtu zuten, eta,
emaitza haiek kontuan hartuta,
abisua bidali dute edukiontzi
marroiaren gutxieneko erabile-
ra egin ez duten etxeetara. Ion
Zubiaurre Mankomunitateko
presidenteak azaldu duenez,
legeak eskatzen dituen birzikla-
pen datuetatik urrun dago De-
babarrena: "Legeak dio kutsatzen
duenak ordaindu egin behar

duela, eta gutun hau horren
jakinarazpen bat izan da". Hor-
taz, ondo birziklatzen dutenek
zabor tasa finkoa izango dute
eta gaizki egiten dutenek, aldiz,
%40 garestiago izango dute za-
borraren gaineko urteko tasa.
Tasa finkoa 256 eurokoa da. Tasa
finkoa soilik ordaindu ahal iza-
teko, sei hilabeteko epean 24
aldiz erabili beharko da gutxie-
nez edukiontzi marroia.

Aplikazioa sustatu

Elgoibarren 5.100 etxebizitza
daude, gutxi gorabehera, eta,
hain zuzen, 3.200 etxetan jaso
dute gutuna. Beste datu bat ere
eman du Zubiaurrek: 1.600 etxe-
tan behin ere ez dute txartela
erabili. Gutunak haserrea piz-
tu du herritarren artean, eta
horietako asko ari dira eguno-
tan azalpenak ematen. Batzuk
bakarrik bizi dira, beste batzuk

kanpoan egoten dira asko edo
ez dute etxean bazkaltzen... Uda-
lak langile bat hartu du, eta
esan dute saiatuko ditrela etxe-
bizitzen tipologiak multzoka-
tzen. Hala ere, konturatu dira
gutunak eragina izan duela.
Azaldu dutenez, gutuna bidali
zenetik herritar asko pasatu
dira txartela eskatzera, eta az-
ken egunotan edukiontzi ma-
rroiaren erabilerak gora egin
du. Txartelarekin arazoak di-
tuztela ere azaldu dute herritar
askok, eta Udalak gogoratu du
sakeleko telefonorako Ireki
aplikazioaren bidez "erraz"
zabaltzen dela edukiontzia.
Aplikazioa doan deskartu dai-
teke, eta edukiontzia zabaltzeaz
gain, norberaren erabileraren
erregistroa ere jasotzen du.
Modu horretan bakoitzak ja-
kingo du zenbat aldiz bota duen
zaborra edukiontzi marroira.

Kalitatezko osasungintzaren alde

24/7 plataformak deituta, elkarretaratzea egin zuten eguazte-
nean hainbat herritarrek, kalitatezko osasungintza publikoaren
alde. Anbulatorioa 24 orduz eta asteko zazpi egunetan zabal-
tzeko eskatzeaz gain, anbulantzietako langileen egoera salatu
zuten.

71 IDATRLAKINEN SALMENTA
ETA KOMPOMRETA

7 MATIKOPISTAK

A FOTOROPLAGARLILAK

A ERLOJU MDLESTRIALAK

7] MARRATKETA NATERIALE

71 INFORMATIKA

71 FAXA

Pirograhatuen erakusketa izango du
Xabhier Isastik otsailaren 5etik 15era

A.A.

Xabier Isasti (Elgoibar, 1959)
artisau elgoibartarrak erakus-
keta jarriko du Aita Agirre
kulturguneko erabilera asko-
tariko gelan, otsailaren 5etik
15era. Ezaguna da Isasti arti-
sautzan, egurra zizelkatuz
eginiko lanengatik batez ere,
baina gaur egun lagata dauka
modalitate hori, eta enkarguz
bakarrik egiten ditu horrelako
lanak. Orain, beste teknika
batekin dator: pirograbatuak.
2010. urte inguruan hasi zen
Isasti pirograbatuak egiten.
Liburu bat erosi, eta bere ka-
buz hasi zen praktikatzen.
Egurra dauka pirograbatuak
ere oinarrian, baina sua era-
bilita egurra erretzean da-
tza. Eskuz marrazten du lehe-
nik irudia egurrean, eta gero
pirograbagailuari inklinazio
bat edo beste emanez egurra-
ren beraren tonuak ateratzen
ditu.

Zuzeneko erakustaldia

Azken urteetan egindako 50 bat
lan jarriko ditu ikusgai Isastik,
eta, horrez gain, pirograbatuaren
teknika zuzenean landuko du
erakusketan. Pirograbagailua
erabiltzen du egurra erretzeko;
punta bero-bero jartzen zaio, eta

I

berotasun horrekin sortzen ditu
egur gaineko irudiak. "Ikusteko
0so polita da, eta jendea harritu
egingo da", adierazi du. Astegu-
netan 18:30etik 20:30era egongo
da zabalik; zapatuetan 12:00eta-
tik 14:00etara eta 18:30etik
20:30era, eta igandeetan, goizez.

Isasti, pirograbatuaren teknlkaz egindako koadroarekin. AA.

Eguenetan merkatu plazara joaten
ziren merkatariak, Aita Agirrera

Lore saltzailea musika eskolako pergolan egongo da

Ainhoa Andonegi

Merkatu plaza itxi egin zuten
urtarrilaren 16an, anbulatorio
berria egiteko obrak hastear
direlako, eta, ondorioz, eguene-
tan hara joaten ziren saltzaileek
kokaleku berria izango dute
hemendik aurrera. Atzo estrei-
natu zuten, Aita Agirre plazaren
inguruan. Maialen Gurrutxaga
alkateak esan duenez, saltzai-
leekin eurekin adostu dute sal-
mentarako kokapen berria:
"Hainbat aukera aztertu genituen,
eta haiek aukeratu dute gune
berria, ostegunetako azoka txi-
kiaren bueltan. Uste dute modu

horretan azoka batek besteari
lagunduko diola bezeroak era-
kartzen".

Bederatzi postu

Bederatzi saltzailek jarriko dute
postua eguenetan Aita Agirren.
Batzuk astero egongo dira, bes-
te batzuk hamabostean behin
eta besteren bat tarteka. Baraz-
ki eta fruta postuak, bakailaoa-
rena eta pasta saltzailea Aita
Agirreko arkupeetan egongo
dira eta lore saltzailea, aldiz,
musika eskolako pergolan. Hes-
teki saltzaileak, bestalde, bere
furgonetatik salduko ditu pro-

duktuak. Udalak jakinarazi
duenez, merkatariek aukera
izango dute hala nahi dutenean

Hilaren 6ra arte eman
daiteke izena Jose
Gurrutxaga kroserako

Apirilaren 19an izango da El-
goibar Ikastolak antolatzen duen
Jose Gurrutxaga krosa, eta ize-
na emateko epea zabalik dago
dagoeneko. 16 urtez azpikoek
ikastetxeetan eman dute izena,
baina gainerakoek Elgoibar
Ikastolaren webgunean (elgoi-
barikastola.eus) sartuta eman
dezakete, otsailaren 6a aurretik.
Kalegoen plazan hasiko dira
lasterketa guztiak, eta mailaka
arituko dira saltaka haurrak
eta gazteak, herrigunean, 10:30ean
hasita. Azken lasterketa 16 urtez
gorakoena izango da eta 3.613
metroko distantzia osatu behar-
ko dute. Ikastolako ordezkariek
jakinarazi dute egunean bertan
ezin izango dela izenik eman.

eraikin barruko balio askotari-
ko gela erabiltzeko ere, astebe-
te aurretik jakinarazita.

Izena emateko epea zahalik
egoitzetan egonaldiak egiteko

Mendekotasun egoeran dauden adinekoentzako eta
desgaitasuna dutenentzako zerbitzua da

Ainara Argoitia ELGOIBAR

Mendekotasun egoeran dauden
adinekoek eta desgaitasuna du-
ten pertsonek oporraldian egoi-
tzetan egonaldiak egiteko auke-
ra izango dute aurten ere, eta
Elgoibarko Udalak jakinarazi
du zabaldu duela izena emate-
ko epea. Zerbitzu horren bidez,
mendekotasun egoeran daudenen
edo desgaitasuna dutenen seni-
de eta zaintzaileei arnasa har-
tzeko aukera eman nahi zaie.
Bi baldintza bete behar dira
programan izena emateko: ba-
tetik, Mendekotasuna Balora-

tzeko Eskaeran lehenengo gradua
edo handiagoa izatea; eta, bes-
tetik, aldi baterako egonaldira-
ko plaza lortzeko aldeko ezau-
garriak izatea. Eskaerak, berriz,
Udaleko Gizarte Zerbitzuen
bulegoan egin behar dira —He-
rritarren Arreta Zerbitzua. San-
ta Ana 2-, aurrez hitzordua
eskatuta, erreferentziazko gi-
zarte-laguntzailearekin.

Izena emateko argibideak

Aste Santuan, udako oporraldian
edota abenduan egin daitezke
egonaldi horiek egoitzetan, eta

izena emateko epealdiak ezber-
dinak dira. Aste Santuko ego-
naldiak martxoaren 30etik api-
rilaren 13ra egingo dira, eta
otsailaren 20a da haietarako
izena emateko azken eguna.
Udan ere egongo da egonaldiak
egiteko aukera —ekainaren 15etik
irailaren 15era-, eta izena ema-
teko epemugak honako hauek
dira: ekainerako izena eman
nahi duenak maiatzaren 5a izan-
go du azken eguna eta uztaile-
rako izena eman nahi duenak,
maiatzaren 12a. Egonaldia abuz-
tuan egin nahi duenak, berriz,
ekainaren 5erako eman beharko
du izena eta irailean egin nahi
duenak, uztailaren 10erako.
Abenduan eta Gabonetan ere
izango dute aukera egoitzetan
egonaldiak egiteko, azaroaren
30etik 2027ko urtarrilaren 1lra
arteko tartean. Eskaerak urria-
ren 23rako egin beharko dira.

21.580 hisitari
izan ditu

21.580 bisitari pasatu dira
aurten parrokiako lokaletik
jaiotza mekanikoa ikusteko.
Hain zuzen ere, 30 egunez
egon zen bisitagai; beraz,
batez beste, 720 bisita izan
zituen egunero. Adimen
artifizialarekin bizia ere
eman dio norbaitek sarean
jaiotzari, eta bideo horrek
ikustaldi ugari izan ditu.

ASIER ORBEA

@a\daz

hortz klinikak - clinicas dentales  RPS 1268524

Ez zenuke itxaron behar mina izan
arte dentistarengana etortzeko

M ina ez da alarma goiztiarra, baizik eta azken
abisua. Hortzetako arazoek okerrera egiten
dute zerbait nabaritu baino lehen.

Txantxarrak ez du minik ematen hasieran; nerbiora
iristen denean hasten da min ematen.

Hezur galera ez da nabaritzen, hortza arazoak
sortzen hasten den arte.

Hilabeteetan zehar egon daiteke handituta, baina
infekzioa dagoenean min ematen du.

baina minik ematen ez badu, nola jakin dezakegu
arazo bat dugula?

Azterketa kliniko batekin, hortzak garbitu eta
zainduta, eta urtean behin dentistarengana joateko
ohitura hartuta.

Ez itxaron min izan arte. lehenago etortzen baldin
bazara, dena errazagoa eta erosoagoa izango da.

Aldazen arazoak garaiz detektatzen lagunduko
dizugu.

San Bartolome, 22 - Elgoibar
iyd@bdentalaldaz.com

943 366 377

Maialen Gurrutxaga alkateak
eta Ion Zubiaurre Hirigintzako
zinegotziak 2026an hasita edo
hasteko dauden inbertsio nagu-
sien berri eman dute. Elgoibarren
aurreikusita dauden inbertsioen
kopuru osoa 68 milioi eurokoa
da, eta horietatik lau jarriko ditu
Udalak. Gainontzeko 64 milioi
euroak beste erakunde batzuekin
lortu dituzten hitzarmenetatik
etorriko dira, hala nola Eusko
Jaurlaritzatik, Gipuzkoako Foru
Aldunditik, ETStik eta lankide-
tza publiko-pribatuetatik. Proiek-
tu batzuk martxan daude dagoe-
neko, beste batzuk hastear eta
asko oraindik proiektu fasean
edo aurrekontuen azken zehaz-
tapenen zain, baina guztiek data
orientagarri argia dutela adie-
razi dute arduradunek.

Danobatekin elkarlana

Danobat enpresak finantzatuta
hainbat egitasmo egingo ditu
Udalak. Batetik, Mintxetako
gimnasioa berritu egingo dute.
Instalazioa handitu eta musku-
lazio gela berritzea da asmoa.
125.000 euroko aurrekontua dau-
ka, eta osorik finantzatuko du
Danobatek. Proiektua idatzi,
lizitatu eta gauzatu egingo dute
2026an. Horrez gain, herrigune-
ko alde zaharrean komun pu-
blikoak eta armairuak dituen
lokal bat egokituko dute, tokiko
merkataritza sustatzeko. Udalak
hartuko du lokala alokairuan,
eta obra Danobatek finantzatu-
ko du, 50.000 eurorekin. Aurten

DMP-Morkaiko enpresen gunean aparkalekua egingo dute, Danobatekin elkarlanean. Asier ORBEA

Aurten egingo
dituzten obra
nagusien bherri

Elgoibarko Udalak

2026ko inbertsioen kopuru osoa 68 milioikoa da;
horietatik lau Udalak jarriko ditu eta gainerakoak
erakunde publiko eta pribatu batzuek finantzatuko

dituzte

idatziko dute proiektua, eta da-
torren urtean egingo dute. Era
berean, DMP-Morkaiko lantegien
eraikinak eraitsi egingo ditu
Danobatek, baina, horren au-
rretik, arratoien kontrako tra-
tamendua egingo dute. Gune
hartan aparkalekuak egingo
dituzte. 200.000 euro jarriko ditu
Danobatek zeregin horietarako.

Urruzunoko igogailua

San Pedro auzoa eta Urruzuno-
ko parkea lotzeko igogailua
egingo dute 2027an, baina obra
aurten lizitatuko dute. San Pedro

kaleko parke zaharra dagoen
gunean jarriko dute igogailua.
Parkea altueran dago gaur egun,
eta hori espaloiaren mailara
jaitsiko dute. Horrek espaloi
zabalagoa egitea ahalbidetuko
du, eta, igogailuaz gain, komun
publiko bat ere jarriko dute.
600.000 euroko aurrekontua dau-
ka obrak eta Jaurlaritzak finan-
tzatuko du osorik.

Pedro Mugurutza

Pedro Mugurutzako eskola
zaharren guneko proiektua
herritarrek aukeratuko dute.

Lehenik eta behin, arkitektura
lehiaketa bat antolatuko du
Udalak, eta arkitektura enpre-
sek beren curriculumak eta
merituak aurkezteko aukera
izango dute. Lauzpabost enpre-
sa aukeratuko dituzte aurre-
proiektuak egiteko, eta epai-
mahai batek horietako hiru
hautatuko ditu, jendaurrean
jartzeko. Herritarrek epe bat
izango dute botoa emateko.
Pedro Mugurutza eraikina
osorik botako dute. Hasiera
batean, sotoa mantendu eta
barrutik berritzeko asmoa zeu-
kan Udalak, baina, azterketa
tekniko batzuk egin ondoren,
dena berritzea erabaki dute,
eraikinak hezetasun arazoak
dituelako. Gune hartan apar-
kalekuak eta espazio ireki bat
egingo dituzte, ibai alderaino
iritsiko dena eta Artetxeko
etxeen atzeko belar-guneekin
konektatuko dena.

Udaltzaingoaren egoitza berria

Segurtasunaren arloan, Udal-
tzaingoaren lokal berria ego-
kituko du Udalak 2026an. Pedro
Miguel Urruzuno 2ko lokala
erosi zuen 2024an, Guipuzcoa-
no banketxea egon zen lokala,

Pedro Mugurutzako
eskola zaharren
gunerako proiektua
herritarrek
aukeratuko dute

eta 20025ean idatzi zuten proiek-
tua. Lizitazioa eta obra aurten
egingo dute. Lan horren kostua
Udalak hartuko du bere gain.
Lekualdatze horrekin batera,
bake epaitegia gaur egun Udal-
tzaingoa dagoen lokalera era-
mango dute.

Errezabal egoitza

Errezabal egoitzaren obrak ha-
sita daude, eta, ondo bidean,
2027an amaitzea aurreikusi
dute. Proiektu osoaren aurre-
kontua 23 milioi euro ingurukoa
da, eta horietatik 1,9 milioi
jarriko ditu Udalak.

Osasun arloari lotuta, bestal-
de, anbulatorio berriaren obra
hastear dago. Otsailean hasiko
dituzte transformazio-zentroa
San Frantzisko iturri atzera
eramateko lanak, eta horren
kostua Udalak hartuko du bere
gain. 300.000 euro izango dira
guztira. Horri 100.000 euro gehi-
tu behar zaizkio, ingurua ego-
kitzeko. Maiatza eta uztaila
bitartean eraikina eraitsiko
dute, eta urrian hasiko dute
anbulatorio berria eraikitzeko
obra. Proiektuaren kostu osoa
lau milioi eurokoa da, eta
2028rako amaitzea espero dute.

Bi obra horiek zuzen-zuzenean
eragingo diete anbulatorio zaha-
rrari eta San Lazaro egoitzari.
Bi gune haietan etxebizitzak
egingo ditu Eusko Jaurlaritzak.
Etxebizitza babestuak izango
dira; hamasei gazteendako eta
beste hamasei adinekoendako.
Aurten sinatuko du Udalak
lankidetza-hitzarmena Jaurla-
ritzarekin, eta bi eraikinak
Jaurlaritzaren esku geratuko
dira.

Gizarte arloari lotuta, Santa
Klarako komentua behar bere-
ziak dituzten pertsonentzako
egoitza bihurtzeko lehen pau-
soak emango dituzte aurten.
Udalak eta Foru Aldundiak
lankidetza-hitzarmena sinatu-
ko dute, eta, horri esker, 300.000
euro jarriko ditu Aldundiak
egokitzapen-proiektua idazteko.
Komentua egokitzeaz gain, in-
guruko berdeguneak berritu
egingo dituzte, auzoari funtzio-
nalitate handiagoa emateko.

Guipuzcoano
banketxea egon zen
lokalera
lekualdatuko dute
Udaltzaingoa

Errezabal egoitza eraikitzeko lanen inguruko azalpenak emateko bilera . ASIER OrRBEA

Arrakalak etxehizitzetan eta konfiantzan

Arrakalek eta pitzadurek kezka sortu dute Urazandiko auzotarrengan

Asier Orbea ELGOIBAR

Errezabal egoitza eraikitzeko
lanen inguruko azalpenak ema-
teko bilera deitu zuen Elgoi-
barko Udalak asteazkenerako.
Urazandiko bizilagunak gon-
bidatu zituzten bilerara, obre-
tatik gertuen dauden hamar
atarietakoak, eta txiki geratu
zen batzarra egiteko erabili
zuten Jubilatuen Biltokiko
aretoa, ia ehun auzotar batu
baitziren. Abendu hasieran
arrakalak agertu ziren obren
gaineko errepide zatian, bai
eta etxebizitzetan ere. Gerta-
kariok kezka eragin dute au-
zoan, eta bizilagunen ezinego-
na agerian geratu zen batza-
rrean. Jakin-minez azaldu ziren
gehienak, eta haserre eta mes-
fidantza puntu batekin ere bai
batzuk.

Pitzadurak, kezka iturri
Elgoibarko alkate Maialen Gu-
rrutxagak eta Hirigintza zine-

gotzi Ion Zubiaurrek eman
zituzten azalpenak, eta Aldun-
diko eta obra egiten ari diren
enpresetako ordezkariak ere
saiatu ziren lanen nondik no-
rakoak azaltzen. Iazko ekainean
hasi zituzten eraikuntza lanak,
eta hasi aurretik ere egin zuten
era horretako batzar informa-
tibo bat. Gero, obrak hasi ostean
egin zuten bigarrena, eraikun-
tza lanek sortutako hautsei
buruz hitz egiteko. Uda aurre-
tik ere egin nahi dute beste
batzar bat, herritar guztiei
zuzendua: "21 milioi euroko
kostua duen azpiegiturari bu-
ruzko informazioa herritar
guztiei zor diegulako", alkatea-
ren berbetan. Aste honetako
topaketan, baina, pitzadurak
izan ziren gai eta kezka iturri
nagusia. Arduradunek lasaita-
sun mezua zabaldu nahi izan
zuten, arrakalak atzeman zi-
tuzten unetik segurtasuna ber-
matzeko neurriak hartu dituz-

tela adierazita. Lanak hasi
zirenean topatu zituzten erre-
kastoek eta uste zutena baino
kalitate txarragoko lurzoruak
lanak zaildu dizkietela aitortu
zuten eraikuntza enpresetako
arduradunek. Obrak hasi au-
rretik egiten den azterketa
geodesikoan atzeman ez zituz-
ten elementuok izan daitezke
arrakalen eta pitzaduren sor-
buruak. Hala den egiaztatzeko,
arazoaren muina identifikatze-
ko eta konponbideak proposa-
tzeko azterketa sakona egitea
eskatuko dio Udalak aditu
talde bati.

Monitorizazio sistema

Bien bitartean, segurtasuna
bermatzea da obra horren sus-
tatzaileen lehentasuna. Horre-
tarako, lanak eta haien ondorio
diren arrakalak monitorizatze-
ko kamera sistema bat ezarri
zuten, obrak egiten ari diren
lursaila eta aldameneko etxebi-

Arrakalak agertu dira obraren gainaldean dagoen auzoko errepidean. ASIER ORBEA

zitza-blokeak eguneko 24 orduz
zaintzapean edukitzeko. "Mugi-
mendurik txikienak hautematen
ditu sistemak, eta, zerbait bale-
go, alarmak joko luke, obra
geldiarazi eta beharrezko neu-
rriak hartzeko. Benetako arris-
kurik balego, erabakiak hartze-
ko gaitasuna duten arkitekto
eta teknikariak ari dira lanean.
Konfiantza izan behar dugu
haiengan", azaldu zuen Gurru-
txagak.

Abenduaren lean jarri zuten
martxan monitorizazioa, eta
geroztik ez dute "neurriz kan-
poko mugimendurik" atzeman,
obrako arduradunen arabera.
Hala ere, bizilagun batzuk ez
daude ados adierazpen horiekin,
eta euren etxeetan agertu zaiz-
kien pitzaduren berri eman
zuten batzarrean. Neurgailuak
berandu jarri dizkietelako kexu
agertu zen beste bat. "Beldur-
tuta gaude", adierazi zuen bi-
zilagun batek: "50 urtean ez
dugu inolako arazorik izan, eta
orain, 10 milimetro mugitu zait
etxea", zioen. Beste bizilagun
batek esan zuen altzairuzko
mikropiloteak sartzen ari zi-
rela agertu zirela errepideko
arrakalak, baina hori gertatu

zenean han egiten ari ziren
lanak laga eta beste gune batean
hasi zirela lanean. "Horren
ostean jarri zuten monitoriza-
zio sistema. Hortaz, ikusteko
dago zer gertatuko den lehen-
go gunera lanera itzultzen di-
renean", nabarmendu
zuen. Eraikin berriaren eta
auzoaren arteko euste-horma
aurreikusitakoa baino sendoa-
goa egitea erabaki dute.

Pitzaduren berri nola eman
behar duten izan zen gehienen
zalantza. Udal ordezkariek pro-
tokoloa finduko dutela agindu
zieten, eta atea zabalik laga zuten
etxez etxe bakoitzaren egoera
ikuskatzeko eta aztertzeko biga-
rren erronda bat egiteko, abuztuan
egin zutenean ez baitziren guz-
tiengana iritsi. Gurrutxagak esan
zien auzotarrekin duten komu-
nikazio kanala hobetzea aztertzen
ari direla, "ahalik eta eraginko-
rrena izan dadin”.

Lanak zailtzen ari
dira errekastoak eta
kalitate txarreko
lurzoruak

s
C-
ELGOIBAR
BHI

2026-2027 ikasturterako aurrematrikula datak: otsailaren 3tik 13ra.
ATE IREKIAK: otsailaren 4an, 18:00etan, Ezenarro eraikinean (MEKAN).

1,5 - 2 orduko iraupena izango du.

(]
Urte berri on Aparkatzeko arazo handia
gatozen eta egin dugun ahal izango dugu hasiera
EDURNE IZAGIRRE ibilbidearen kontzientzia berriek zer ekar
PSIKOLOGOA izatea, etorriko diren diezaguketen, geure burua
hasierei modu eraginkorrean prestatzeko ahalik modu
erantzuteko moduko aberasgarrienean bizitzeko
Hasiera bat amaiera baten nortasun bat eraiki ahal datorrena.
ondoren dator beti, eta izateko. 2025ak ikaskuntza handia
amaierak ekiditen ditugun Amaierarik ez badut ekarri digu, gizarte
sentipena dut, agur bat gauzatzen, etapa edo leku estrukturetan ez dagoela nahi
baitakarte, eta zerbait edo horretan ikasitakoa genukeen babes sistemarik,
norbait atzean uzteak galera barneratzeko tartea hartuz, munduan dagoen biolentzia
sentipen bat pizten digulako, ezingo dut hasiera berriei mailaren testigu gara. Izan
bizitzan izan ditugun galera aurre egiteko tresnarik genezake gure eskuetatik ihes
guztien aztarna berpizten barneratu. Geure bizitzako egiten arin den humanitate
duena. hitoen kontzientzia hartzeak, krisi bat bizitzen ari garen
Badirudi bizitzeko era hausturak denboran sentipena; baina norbere
modernoak, hemen eta orain ezartzeak, mantendu direnak inguruan ditugun pertsonak, "Elgoibarren aparkatzeko arazo handia
egotean zentraturik, identifikatzeak, onura ekarri auzokoak, herritarrak nola daukagu, bereziki erdigunean, eta azkenaldian
etengabeko orainaldian diguna eta samina sortu begiratu eta tratatzen ditugun herriko leku estrategikoetan auto
kokatzen gaituela. Baina non diguna bereizteak, nor garen geure esku dago. Egin elektrikoentzako gorde dituzte aparkalekuak.
gauden jakitea bezain ezagutza garbia ematen digu. dezagun indarra txikitik Askotan, hutsik egoten dira, eta gainerako
garrantzitsua da nondik Honela bakarrik aurreikusi handira. Urte berri on! autoak aparkatu ezinda ibiltzen gara. Iruditzen
zait mota horretako aparkaleku gehiegi jarri
dituztela".

— T
Urkuluko urtegia

Padel pista gaizki dago

NAGORE CANCIO
ARGAZKILARIA

"Mintxetako padel pista gaizki dago, eta sarri
irristatzen gara. Behin baino gehiagotan bete
dugu erreklamazio-orria, baina ez dute ezer
egiten. Erorikoak saihesteko mantentze-lanak
egin behar dira".

Zakarrontzi gutxi

"San Frantzisko kalean zakarrontzi gutxi
daude, eta zakarrak gainean hartu behar izaten
ditugu askotan. Iruditzen zaigu besteren bat
jartzea ez legokeela soberan".

Urkuluko urtegia (Aretxabaleta), Udalatx mendia atzean duela, arratsaldeko argi leunean | . . . . .
ikusita. Ibarraren berdeak ur lasaietan islatzen dira. Whatsapp: 688 65 56 58

Hezkuntza Foroa sortu du Mendaroko
Udalak herriko eragileekin elkarlanean
OinHerriren herri hezitzaileen filosofian oinarrituta sortu du Udalak elkargunea

Ainara Argoitia MENDARO
Mendaroko Hezkuntza Foroak
eman ditu lehenengo pausoak,
OinHerri elkartekoen eskutik.
Duela bi urte inguru hasi zuen
Udalak OinHerrirekin hartu-ema-
na, herri hezitzaileen inguruko
filosofiak erakarrita. "Heztea ez
da soilik eskolaren edo familia-
ren betebeharra, jendarte osoa-
rena baizik". Horixe du lelo
OinHerrik, eta Udalak ezaguna
zuen Mendaroren ezaugarri ber-
tsuetako herrietan egiten ari
ziren lana. Hala, haiekin batu
eta erabaki zuen ikuskera hori
dagoeneko martxan zituen bes-
te prozesu batzuetan txertatzea.

Hori egin zuen, esaterako, es-
pazio publikoen erabilera eta
herritarren beharrizanak azter-
tzeko Projekta Urbes enpresa-
koekin hasita zuen Kalea DenO-
nak prozesu parte-hartzailean.
Mendaron nola bizi nahi luketen
pentsatzen jarrita zituzten he-
rritarrak Projekta Urbeseko
Miren Vives eta Patxi Galarra-
ga arkitektoek, eta horren ba-
rruan, herriko haur eta nerabeen
beharrak jasotzeko bi saio egin
zituzten 2024ko udaberrian eta
udan. Herriko haurren eta ne-
rabeen erreferente naturalekin
lotu zuten elkarlana lehenengo,
eta, behaketa-lan baten ondoren,
nolako herria nahi zuketen gal-
detu zieten haurrei eta nerabeei.
Eta, hein batean, horixe izan
zen Hezkuntza Foroa sortzeko
aurreneko pausoa.

Hasteko, diagnostiko bat osa-
tu zuten, bai eta bide-orri bat

zehaztu ere. "Mendarok bi mila
biztanle eskas ditu, eta herri
handiagoz inguratuta dago.
Ikusten genuen gure nerabeek
12 urterekin Instituturako bidea
hartzen zutenean haietako askok
joera zutela beste herri batzue-
tara jotzeko aisialdian. Hori,
noski, galera handia da Men-
darorentzat, eta herri nortasu-
narentzat"; horixe da Enetz
Ezenarro alkatearen diagnos-
tiko azkarra. Bestelako kezka
batzuk ere bazituzten; adibidez,
euskararen erabileraren apal-
tzea. "Gai horretan ere bistan
da bakarka baino urrutiagora
heldu gaitezkeela elkarrekin,
eta, horregatik, derrigorra ikus-
ten genuen elkargune bat osa-
tzea, hezkuntza arautuan eta
hezkuntza ez-formalean ari
diren gainerako eragileen artean
aliantzak sortzeko".

Gogoeta horiek akuilu izan
zituzten hurrengo bi pausoeta-
rako. Lehenengo eta behin,
herriko gaztez osatutako aisial-
di talde bat sortzea erabaki
zuten, horretarako interesa
zuten gazte batzuk bazirela
probestuta. "Aisialdi zerbitzuak
lizitaziora atera ohi dira, baina
ikusten genuen aisialdia herri-
ko bertako gazteen esku laga-
tzeak beste balio bat zuela, eta
jarri behar genituela baliabideak
horretarako prest zeudenak
formatzeko, gure umeek herrian
bertan izan ditzaten erreferen-
teak". Arrasateko Txatxilipur-
di elkarteak gidatu zuen pro-
zesu hura. Bestetik, herrian

Hezkuntza Foroa sortzeko bidea
hasi zuen Udalak. Eta, horre-
tarako, udazkenean gonbida-
pena bidali zien herriko eragi-
leei. OinHerri elkarteak gidatu
du prozesu hori, eta hiru lan-saio
egin dituzte gaur arte, herri
hezitzaile gisa landuko dituzten
lehentasunezko erronkak tal-
dean zehazteko eta adosteko.
Saio horietan, Mendaro Ikas-
tolako ordezkariek, Arno gu-
raso elkarteko ordezkariek eta
eskola kirolaz arduratzen den
Abilion enpresako ordezkariek
parte hartu dute, udal teknika-
riez eta zinegotziez gainera, eta
ontzat jo dute orain arte egin-
dako bidea.

Herria da eskola

"Guk garbi geneukan ikastetxea
ezin zela uharte isolatu bat
izan; zabaldu egin behar zela
herrira, ez genuelako nahi egi-
ten genuena eskolara mugatze-
rik. Asmo horrekin jardun
genuen, adibidez, liztor asiarrak
harrapatzeko tranpak jartzen
herrian, eta orain, Udalaren
laguntzarekin eta Agenda 2030en
barruan, intsektuen hotelak
sortu eta jarriko ditugu [intsek-
tuek landareen ugalketan, izu-

Ibai eta erreka
bazterrak garbitu
eta baratze eta
oilategi kolektiboa
sortu nahi dituzte

rriteen kontrolean eta animalien
elikadura-katean duten garran-
tziagatik ari dira intsektuentzat
egokitutako mikrohabitatak
eskaintzen dituzten egiturak
sortzen]", azaldu du Garbifie
Fernandez de Arroiabek, Men-
daro ikastolako zuzendariak.
Aitortu du zuzendaritzak bat
egiten duela OinHerriren filo-
sofiarekin, eta, alde horretatik,
foroa sortu izana oso positiboa
izan dela uste du, "herriko era-
gileekin elkarlanean aritzeko
aukera" ematen dielako.
Ikastetxetik Maitane Alberdi
ikasketaburuak parte hartu du
bileretan, eta azaldu du horixe
lehenetsi dutela lan-saioetan:
eragileen arteko saretzea eta
konplizitateak sortzea. Hezkun-
tza Foroan parte hartu duten
eragileek beren proposamenak
egin dituzte, eta proposamen
horietatik bi hautatu dituzte.
"Guk inkesta pasatu genien
ikastetxean ikasleei eta irakas-
leei, proposamen guztietatik bi
lehenetsi zitzaten, eta bi aldeek
aukeratutakoak bat etorri ziren,
nahiz eta aurrez esana geneu-
kan bat ez bazetozen ikasleen
aukera lehenetsiko genuela".
Horiek eraman zituzten bueltan
gero forora, eta, hain justu ere,
bi erronka horiek egin dute
aurrera taldean: Deba ibaiaren
eta Kilimon errekaren bazterrak
garbitzea eta herrian baratze
eta oilategi kolektiboa sortzea
eskola-umeekin eta hala nahi
luketen herriko eragileekin
lankidetzan. Orain, horri forma
ematea dagokie. Otsailaren 3an
egitekoa dute hurrengo batza-
rra, baina Hezkuntza Foroak
eman ditu lehenengo emaitzak.
"Gym Berdekoak dira etortze-
koak eskolara baratzean lagun-
tzera. Pena bakarra daukat:
eragile gehiagok ez parte hartzea
Hezkuntza Foroan".

Sendi Anaitasunak
urteko batzarra
egingo du domekan

Heriotza gastuez arduratzen den
Sendi Anaitasuna elkarteko
bazkideak batzarrera deituta
daude iganderako, Azpilgoetako
elizan, 11:00etan. Iazko kontuen
berri emango dute batzarrean
zuzendaritzakideek, eta bazki-
deen zerrenda irakurriko dute.
Batzarrean parte hartzen ez
duenak 10 euroko isuna ordain-
du beharko du.

'Irabazi arte!"
telesailaren atal
berri bat, zineman

EITBKk gaur estreinatuko du
Irabazi arte! telesailaren bosga-
rren denboraldia, Makusi pla-
taforman, eta otsailaren 6an
ikusi ahal izango da lehen atala
ETBlen. Mendaron, baina, igan-
dean San Agustin kulturgunean
ikusi ahal izango dute haurrek,
Udalaren eta UEMAren ekime-
nez. 17:00etan hasiko da ema-
naldia, eta doan izango da.

Bete da Kilimon Trail
lasterketa luzerako
izen-ematea

Kilimon Trail lasterketa motze-
rako 200 plazak ez ezik, luzera-
ko 250ak ere bete direla jakina-
razi dute antolatzaileek, Men-
daroko Txirrindulari Elkarteak
eta Lizarpe Mendi Klubak.
Itxarote zerrenda zabalduko dute
orain bietarako. Hamalaugarren
edizioa izango du aurten Kilimon
Trail lasterketak eta apirilaren
18an jokatuko dute.

"Mendian hil, hirian
hil' dokumentala,
otsailaren 5ean

Inaki Penak zuzendutako Men-
dian hil, hirian hil dokumenta-
la emango dute Mendaroko
udaletxeko udalbatza aretoan
otsailaren 5ean, zuzendaria ber-
tan dela. Heriotzaren inguruko
elkarrizketa bat da, funtsean,
ikus-entzunezkoa, eta 2020an
Euskarazko Film Onenaren sa-
ria eskuratu zuen BBK Mendi
Film jaialdian.

Artea, historia, sexua, hurujabetasuna
eta autozainketa, ikuspegi feministatik

Emakumeei* zuzendutako
tailer, hitzaldi, irteera eta
bestelako ekintza berezien
programazioari ekin dio
Ahalduntze Eskolak

Ander Gomez ERMUA

Ermuko Emakumeen* Ahaldun-
tze Eskolak udaberriko progra-
mazioari ekin dio, urtarriletik
ekainera bitarteko hamar ikas-
tarorekin. Horietatik bi doakoak
izango dira: Emakume Zientzia-
larien Nazioarteko Egunean
plazan egingo diren esperimen-
tu tailerra eta 6-12 urteko nes-
kentzat antolatuko den autode-
fentsa tailerra. Gainontzekoek,
hiru zein zortzi saiokoak izan,
bost euroko prezio murriztua
izango dute. Hilaren 22an egin
zen autoestimua lantzeko taile-
rraren lehen saioa, plaza guztiak
beteta. Datorren astean, serigra-
fia eta elikadura tailerrekin
jarraituko dute, eta horietan
toki libre batzuk daude oraindik.

Bestelako jarduera bereziak

Ikastaroaz aparteko ekintzak
ere antolatuko dituzte; gehienak,
doakoak. Martxoaren 6an, Fili-
pa Balbinak umorezko ikuski-
zuna egingo du Lobianon; his-
toriak "ezkutatutako" emakume
pailazoen pasadizoak kontatuko
ditu. Martxoaren 11n, adimen
artifizialaren inguruko hitzaldi
praktikoa egingo du Leire Abai-
garrek, Emakumeen Topalekuan.

Urrian, Norberaren begiradak erakusketa egin zuten Ahalduntze Eskolako argazkilaritza tailerrean izandako emakumeek. E.7.

Maiatzaren 6an, Itziar Aloriak
Lurraldearen zaindariak hitzal-
dia egingo du Lobianon, Merin-
dadeetako emakume nobleen,
abadesen eta jakintza-transmi-
soreen inguruan. Eta asteburu
horretan txango kulturala egin-
go dute Ofna, Tobera eta Friase-
ra. Txangoaren izen-ematea
martxoaren 23tik apirilaren 23ra
izango da eta bost euroko kostua
izango du.

Maiatzaren 19tik ekainaren
30era, Getxoko LGTBIQ+ kolek-
tiboko pertsona nagusien kon-
tatu gabeko istorioak jasotzen

dituen Gu ere bagara erakuske-
ta jarriko dute Emakumeen
Topalekuan. Ines Bermejo ar-
tistaren eta Julen Nafarrate
kazetariaren obra da, eta ire-
kiera egunean Ermuan izango
dira, aurkezpena egiten.
Gainontzean, ikastaro eta ekin-
tza guztien matrikulazioak za-
balik daude jada. Interesa dute-
nek 943 17 10 30 telefonora deitu
dezakete edo zuzenean Emaku-
meen Topalekura joan, astegu-
netan. Plaza kopurua baino
eskaera gehiago jasoz gero, zoz-
keta bidez egokituko dituzte.

Ikasturte bukaerako festa
Aurten, berritasun bezala, uda-
berriko programa amaituko
da Mahaia, musika eta giro
ona topaketarekin. Herri-baz-
karia egingo dute, eta, ondoren,
musika emanaldia egongo da.
Hain zuzen, helburua "goza-
menerako, solasaldirako eta
emakumeon artean sareak
ehuntzen jarraitzeko eguna
izatea" dela azaldu dute. Ekai-
naren 6an izango da, Orbe
Kardinala plazan, eta tiketak
maiatzaren 18tik 22ra erosi
ahal izango dira, 10 euroan.

Emakumeen Nazioarteko Eguneko egitaraua jantziko duen kartelaren bila

Ahalduntze Eskolako
programarekin batera, Martxoaren
8ko Kartel lehiaketa zabaldu du
Berdintasun Sailak. Kategoria
nagusian, 16 urtetik gorakoek
hartu dezakete parte, 600 euroko
saria dago eta diseinua
egitarauaren azala izango da.
Bigarrenean, Ermuko
ikastetxeetako gazteek hartuko
dute parte, 300 euro irabazteko

aukerarekin. Diseinuak digitalean
bidali beharko dira —DIN-A3 edo
DIN-A4 neurrian eta JPG
formatuan—, jgualdad@udalermua.
net helbidera, otsailaren 6ra arte.
Hilaren 13an jakinaraziko dituzte
irabazleak, eta epaimahaiak
erabakitako beste hamabost kartel
onenekin erakusketa osatuko dute.
Martxoan jarriko dituzte ikusgai,

Emakumeen Topalekuan.

Orain arte, fisikoki aurkeztu behar ziren kartelak, luma-kartoi euskarrian. upaLA

Ikastaroen
egitaraua

Tailer guztiak —besterik
zehaztu ezean—
Emakumeen Topalekuan
egingo dira eta 5 euroko
kostua izango dute.

Autoestimua: 'Zure
burua maitatzeko
artea'

o Urtarriletik martxora, 8 saio
e Ainhoa Bergua Aristizabal

Emakumea, klimaterioa,

plazera eta desioa

e Otsailetik apirilera, 3 saio

¢ Maite Higuero Barandalla
(Mahibar&Co Sexologia)

Serigrafia eta feminismoa
e Otsailetik martxora, 8 saio
e Emma Jauregi (Torontile)

Elikadura kontzientea:
'Zerk pizten edo kentzen
dizu gosea?'

e QOtsailetik ekainera, 7 saio
e Miriam Herbon Ordofiez

Esperimentu tailerra:
'Emakume zientzialarien
omenez'

e Otsailaren 11n, doan

e Orbe Kardinala plazan

Nesken autodefentsa:
'Nire gorputza, nire
boterea' DOAN

e Otsailaren 21ean

¢ 6-12 urtekoentzat

¢ Ageda Blasco Egia

Iturgintza eta
elektrizitatea: 'Nik ere
konpontzen dut'

e Apiriletik maiatzera, 5 saio
¢ Ana Oceja Uribe

Sorginak: Iruditeria,
historia eta boterea
e Maiatzean, 3 saio
e Saviina Lafita Sole

Ongizate tailerra:
'Elkarrekin arnasten 2.0'
¢ Maiatzetik ekainera, 3 saio
¢ Amanda Abaigar Villa

Artea eta feminismoa:
'Berridatz dezagun
artistak ezabatu zituen
historia!'

e Apirilean, 3 saio

e Blanca Ortiga

Pispillu Abeshatzak emanaldia egingo du

otsailean Begoinako hasilikan

Bizkaiko Abesbatzen 52. Asteak berrogeita hamar korutik gora batuko ditu

Dorleta Vidal

Urtarrilaren 26tik otsailaren
13ra bitartean egingo dute Biz-
kaiko Abesbatzen 52. Astea, eta,
ohi bezala, bertan izango da
Ermuko Pispillu Abesbatza.
Otsailaren 3an izango da, hain
zuzen ere, ermuarren txanda,
eta egun horretan eszenatokia
partekatuko dute Zeanuriko
abesbatzarekin, Portugaleteko
Herriko Abestiak Abesbatzare-
kin eta Bilboko Lagundi Abes-
batzarekin.

Emanaldia 20:00etan hasiko
da, eta koru bakoitzak lau abes-
ti kantatu ahal izango ditu, asko
jota hogei minutuko kantaldia
eginda. Gainera, arauek agintzen
duten moduan, lau abesti horie-
tatik bik erlijiosoak izan behar-
ko dute -bat, ahal dela, Andre
Mariarekin lotutakoa-, eta gai-
nontzeko bietatik batek euskaraz
izan beharko du, edo egile eus-
kalduna izan. Zehaztapen horiei
jarraitua, kanta hauek interpre-
tatuko ditu Pispilluk: Josquin
Des Prez musikagile franko-fla-
menkoaren Ave Vera Virginitas;
The missiéon filmerako Ennio
Morricone italiarrak sortutako
Gabriel's Oboe; eta gipuzkoarrak
diren Pablo Sorozabalen Maite

& idn

Argazkian, Pispillu Abes

eta Eduardo Mocoroaren Iluna-
barra. Horrez gain, saioaren
bukaeran, Begoriako amaren
ereserkia abestuko dute lau ko-
ruek elkarrekin.

Aukeraketa

Pispillu Abesbatzak 30 urte
baino gehiago daramatza jar-
dunaldi horietan parte hartzen,
baina, taldeko kideek adierazi
dutenez, hitzordu horrek bere-
zia izaten jarraitzen du, eta
gaur egun ere "urduritasuna"
sortzen die: alde batetik, basi-
lika bete egiten delako egunero;

batza, 2025eko jardunaldietan. n. GAsToN

eta, bestetik, abesbatza gehiegik
izena emanez gero antolatzaileek
aukeraketa egiten dutelako, eta
horretarako koruak aurreko
urtean erakutsitako mailan
oinarritzen dira.

Aurten, 57 abestaldek parte
hartuko dute emanaldietan, Biz-
kaiko 29 herritakoak. Izan ere,
parte-hartzaile kopurua handi-
tuz joan da urtetik urtera, eta,
hasieran kantaldi guztiak aste-
betean egiten baziren ere, gaur
egun hamabost egunetan izaten
dira. Horietan guztietan sarrera
doakoa izango da.

e NREUsTEZ =
Erabakiak, erabaki

ALICIA LORENZO
HERNANDEZ

Azken bolada honetan,
etxean obrak egin eta gero,
nire mugikorreko sistema
adimendunek nik neuk ere ez
nekizkien behar batzuk sortu
dizkidate: txanpifioi itxurako
mahaigaineko lanpara
batetik hasita, ia denetik
egiten omen duen robot
adimentsu bateraino.
Diotenez, tresna digital
horiek dena dakite gutaz, eta
gomendioetan ausartak
dira... baina zalantzan
jartzen dut nire benetako
beharrei buruz zenbat

dakiten. Etxea hauts artean
daukadanean spako
bainu-gatzak edo zure
biharamunak gozatzeko
belar-infusio bat proposatzea,
behintzat, bitxia egiten zait.

Hala ere, benetan
kezkagarria dena ez da
gomendio automatizatu
hauek noizean behin huts
egitea. Kezkagarriena da guk
hori horren lasai onartzea.
Gure eguneroko erabakiak —
txikiak diruditen horiek
ere- gero eta gehiago gailu
digitalen esku uzten
baditugu, ez al gara
pixkanaka geure irizpidea
galtzen ari? Eta gidari
bihurtzen badira, nor
arduratzen da behar bezala
hezteaz?

Nor ari da erabakitzen zer
den desiragarria eta zer
baztergarria? Nork bermatzen
digu historiaren alde onean
jarraitzen dugula?
Horregatik, ezin gara
despistatu: gaur egun,
despistatzea erraza bezain
arriskutsua da.

Nik oraindik sinetsi nahi
dut etorkizuna ez dutela
algoritmoek bakarrik
erabakiko. Klik bakarrean eta
baldintzak irakurri gabe ez
diegula makinei boterea
emango, ezta? Geure
erabakiak hartzeko
askatasunari eutsiko diogula.
Tira, robota oraindik ez dut
behar, baina txanpifoi
itxurako lanpara hori... agian,
oraingoan, asmatu egin dute.

"Hogei urte harru, egun ditudan
ilusioa, poza eta fedea izan nahi ditut"

IGNACIO FERNANDEZ BEGONAKO BASILIKAKO PARROKOA
Bilboko Seminarioko errektorea ere bada hura

D. Vidal

Harengandik Jainkoak espero
zuenari erantzuteko egin zen
apaiz Ignacio Fernandez (Ermua,
1970), eta hala izendatu zuen
Bilboko gotzain Mario Icetak,
2012an. Horren ostean, hainbat
zeregin izan ditu Fernandezek
Elizaren barruan: 10 urte eman
ditu Leioan, azken hirurak Lu-
rraldeko gotzain bikario, eta
2022az geroztik Bilboko Semi-
narioko errektorea eta Begona-
ko basilikako parrokoa da.
Laster hasiko da Abeshatzen 52.
Astea Begoiiako basilikan, eta ber-
tan egongo da Ermuko Pispillu
Abeshatza. Hitzordu garrantzitsua
da zuretzat?

Bai, oso garrantzitsua eta tra-
dizio handikoa. Urtero bezala,
bertan egongo naiz.

Eta egunerokotasunean, zeintzuk
dira zure zereginak?

Askotariko eginkizunak ditut,
egunetik egunera aldatzen di-
renak, baina, oro har, nire be-
tebeharrak dira ebanjelioa
predikatzea, ahulak zaintzea,
gaixoak bisitatzea, baztertuta
edo pobrezian daudenak lagun-
tzea eta fedea ospatzea. Horrez
gain, mezak egiten ditut, hile-
ta-elizkizunak, bataioak, ezkon-
tzak eta konfesioak, besteak
beste.

Apaiz izateko bidean daudenekin
ere egiten duzu lan. Zein aholku
ematen diezu?

Beldurrik ez izateko esaten diet.
Jainkoak plan perfektua dauka
pertsona bakoitzarentzat, eta
haientzat prestatu duena ezagu-
tzen saiatu behar dute.

Esango zenuke azken urteotan Eli-
za aldatu egin dela?

Eliza leiala zaio Jesusen agin-
duari, eta mezu hori zabaltzeko
kontuan hartzen du bizi dugun
momentu historikoa.

Gertatu diren aldaketetan zeresana
izan du Frantzisko aita santuak?
Aita santu bakoitzak bere ekar-
pena egin dio Elizari. Hala,
Frantziskok bultzatu du Eliza
sinodala dela, guztiok egiten
dugula eta guztiontzat dela.
Nolakoa da Leon XIV.a?
Oraindik goiz da, baina ziur
nago poz handiak emango diz-
kigula.

Fernandez, ezkerretik hasita lehena. | F.

Zein da gaur egun emakumearen
eginkizuna Elizan?

Eginkizun garrantzitsua du, eta
presente dago: fedearen trans-
misioan, pobreen zaintzan, os-
pakizunetan eta erabakiak har-
tzen diren lekuetan. Eliza aintzat
hartzen ari da haren eginkizuna.
Nola ikusten dituzu egungo fede-
dunak?

Belaunaldi bakoitza bere aroaren
seme-alaba da. Gurea ere bai,
bana badirudi fedearekiko piz-
kunde txikia dagoela.

Nola ikusten duzu zeure burua he-
mendik 20 urtera?

Espero dut egun dudan ilusio,
poz eta fede berberak izatea.
Eta nolakoa izango da Eliza 20 urte
barru?

Uste dut hemen jarraituko du-
gula, badakigulako norekin fi-
datzen garen eta itxaropena ez
delako hautsiko.

Euskal Birusaren bazkidea zara
aspaldidanik, eta euskaltzalea. Zein
leku du euskarak zure bizitzan?
Gure Bizkaian barrena dabilen
Elizarentzat oso garrantzitsua
da euskara, eta, hain zuzen ere,
horregatik zaintzen dugu eta
maite, seminariotik hasita,
zerbitzatzen dugun komunita-
tean erabili ahal izateko.

"Emakumeak
eginkizun
garrantzitsua du
Elizan, eta aintzat
hartzen dihardugu"

Jone Frontaura, Carla Pascual eta Jeslin Romero gazteak helmugaratzen, iazko edizioan. oscAr BLANCO

1.000 dortsaletik gora izango ditu Hiru Txikiak
Trailak eta ordu gutxian agortzea espero dute

Eguaztenean zabalduko dira inskripzioak, plaza gehiago eta lasterketa berriarekin

Ander Gomez ERMUA

Irailaren 19an egingo dute Hiru
Txikiak Trailaren bosgarren
aldia. Dortsalak berehala agor-
tu izan diren arren —iaz hamar
orduan bukatu ziren trailekoak
eta hamalau minutuan martxa-
koak-, Artarrai Mendi Taldeko
antolatzaileek patxadaz eta au-
rreikuspenez jokatu nahi dute.
Horregatik, otsail hasieran za-
balduko dituzte izen-emateak:
hilaren 4an, 18:00etan, Kronoak
plataforman.

Orain arteko modalitateak
mantenduko dira: Urko, Oiz eta
Egoarbitzako gailurretatik pa-
sako diren 42 kilometroko trai-
la eta martxa; Aixolako urtegia-
ri buelta emango dion 12 kilo-
metroko gazteentzako traila; eta
herrigunean egingo den umeen
Hiru Txiki-txikiak lasterketa.
Baina, horiez gain, trail labu-
rrago baten aldeko apustua ere
egingo dute aurten.

Modalitate berria

Herriak aspalditik eskatzen zue-
la diote, baina, batez ere, gaz-
teengan pentsatuta hartu dute-
la erabakia: Gazte Trailetik
zetozenek 12 Kilometro egitetik
42 kilometro egitera pasa behar

Zuten zuzenean, "alde handiegia
gazte batentzat". Horregatik, 27
kilometro eta 1.500 metroko des-
nibel positiboa duen traila egi-
teko aukera emango dute. La-
burragoa izan arren, "ibilbide
zorrotza" izango dela eta Hiru
Txikiak-en "betiko esentzia"
mantenduko duela agindu dute.

Dortsal gehiago

Iazko edizioan, 762 lasterkari eta
100 haur inguru inskribatu ziren.
107 lagun itxarote-zerrendan
gelditu ziren eta ezin izan zuten
parte hartu. Aurten, dortsalen
eskaintza handitu eta hasieratik
izan duten ametsetako bat bete
nahi dute: 1.000 lasterkaritik gora
izatea. Hala ere, lasterketa ba-
koitzeko plaza kopuruak muga-
tuta jarraituko duela diote: "Alde
batetik, segurtasun arrazoienga-
tik; eta, bestetik, ibilbidea eta
mendia bera ez saturatzearren".

"Neskak %18tik
%25 izatera pasa
dira, baina oraindik
50/50 oreka lortzeko
borrokan gabiltza"

Horrela, 350 dortsal salduko dira
trail luzean eta beste 350 martxan,
trail berrirako 250 jarriko dira,
gazteenean 100 eta umeenean 200
inguru.

50/50 erronka

Baina erronkarik handiena ez
da dortsal kopurua izango. An-
tolatzaileen ustez, "jo beharre-
ko gailurrik handiena berdin-
tasuna da". Traila sortu zen
momentutik garbi izan dute
emakumearen presentziak
"araua" behar zuela, eta "ez
salbuespena". Lehen edizioan,
neskak ez ziren lasterkari ko-
puru totalaren bostenera ere
iristen. Urtez urte, portzentajeak
gora egin, eta partaideen laur-
den bat emakumezkoak izatea
lortu zuten 2025ean. Aurrera-
pauso garrantzitsua dela azpi-
marratu duten arren, helburua
garbia dela diote: "Hiru Txikiak
50/50 trail festa izatea eta mutil
bezainbeste neska izatea". Ho-
rregatik, gonbidapen zuzena
egin diete emakumeei, neska
gazteei eta umeei: "Irailaren
19an zuen indarra eta aztarna
ikusi nahi dugu Ermuko men-
dietan; animatu eta lagundu
nesken presentzia handitzen!".

Boxeo gaua izango da gaur, Ermuko
eta Eibarko horrokalariekin

lkusmira handia sortu dute bertakoen borrokek, eta aspaldi agortu
ziren aldez aurretiko sarrerak; azkenak leihatilan izango dira salgai

A.G.

Tazko boxeo jaialdiaren arrakas-
taren ostean, bigarren edizioa
izango da gaur, urtarrilak 31,
Ermuan. Dagoeneko ringa mun-
tatu dute M.A. Blanco kirolde-
giko kantxaren erdian, ateak
17:30ean zabalduko dituzte eta
18:00etan hasiko da ikuskizuna.
Aurretik, 16:00etan, pisatze-eki-
taldi irekia egingo dute Tribuna
jatetxean.

Hamar borroka egongo dira
guztira, eta Ixa Rodriguezen (Er-
mua, 1982) Sorabox eta Neskabox
eskoletako borrokalariak lehia-
tuko dira Euskal Herriko beste
gimnasio batzuetako ikasleen
kontra. Amateur mailakoak izan-
go dira borroka gehienak, azke-
na izan ezik: main event delakoan,
Euskadiko Txapelketa jokatuko
dute Endika Arketa eta Andoni
Kortabarria Korta neoprofesio-
nalek; azken horrek Sorabox
taldea ordezkatuko du. Emaku-
mezkoen hiru lehia egongo dira,
eta borrokalarietako batean Ai-
nara Torvisco eibartarra izango
da. Jokin Merino herrikidea ere
bertan izango da, iazko jaialdian
lortu zuen garaipena errepika-
tzeko asmoz. Ermuarrei dago-
kienez, Alex Barazal, Ander

gigoxk

:
Ander Redondo ermuarra, debuterako
entrenatzen, Soraluzeko gimnasioan. |r

Araiztegi, Antton Izagirre eta
gaur debutatuko duen Ander
Redondo igoko dira ringera.

Azken sarrerak, leihatilan

Urtarril hasieran herriko taber-
na batzuetan jarri zituzten sal-
gai sarrerak —-Karabixan, Bele-
kon, Dadan...—, baina berehala
agortu ziren. Aldez aurretiko
sarrera haiekin edukieraren
%80 bete zuten, eta gaur, kirol-
degia betetzeko falta diren azken
jarlekuak salduko dituzte, 100
inguru. Arratsaldean eskuratu
ahalko dira, leihatilan, 25 euroan.

Txirrindulari txikienek trebatzeko
aukera izango dute datorren barikuan

A.G.
Bizkaiko Txirrindularitza Fe-
derazioak eta Foru Aldundiko
Egin Kirola, Have Fun! ekimenak
jarduera berezia antolatuko dute
Ermuan. Txikienentzako hasta-
pen ikastaroa izango da, bizi-
kletan aritzeko teknikak, meka-
nika eta ezagutza orokorrak
ikasteko. Lanketa hori guztiori
umeei egokitutako ariketa ludi-
koen bitartez egingo dute, gin-
kanarekin eta jolasekin. 2012
eta 2018. urteen artean jaiotakoei
zuzenduta dago eta doakoa izan-
go da, baina derrigorrezkoa
izango da izena ematea, eskolak@
febici.eus helbidera idatzita.
Otsailaren 6an egingo dute,
17:00etan, Orbe Kardinala plazan,

baina eguraldi txarra eginez
gero Aritzmendi pilotalekura
lekualdatuko dute. Antolakun-
tzak gogorarazi du ume bakoitzak
bere bizikleta eta kaskoa eraman
beharko dituela.

Ermuko harrobia, handitzen
Egun osoan laguntzaile lanak
egingo dituzte Ermuko Txirrin-
dulari Elkarteko kideek, eta,
bide batez, 2026ko denboraldiko
taldea aurkeztuko dute. Urtez
urte txirrindulari ermuarren
harrobi ederra osatu dute, bai-
na gehiago erakarri nahi dituz-
te. Horregatik, ekintza guztien
ostean, Ermuko Txirrindulari
Eskolan izena emateko aukera
egongo da.

26 umek eta gaztek eman dute izena Udalak
sustatutako 'Zapatuero' egitasmoan

Urtarriletik abendura bitartean ekintzak eta irteerak egingo dituzte

Dorleta Vidal

Urtarrilaren 27an bukatu zen
aurtengo Zapatuero ekimenean
izena emateko epea, eta, Malla-
biko Udalak jakinarazi duenez,
26 lagun batu dira egitasmo
horretara: 2016 eta 2022. urte
bitartean jaiotako hemeretzi
ume eta 2010 eta 2015a bitartean
jaiotako zazpi gaztetxo, hain
zuzen ere.

Lehenengo saioa bihar egingo
dute, urtarrilak 31, 16:00etik
19:00etara bitartean, eta talde
bakoitzak bere adinera egoki-
tutako ekintzak egingo ditu.
Alde batetik, txikiek musika-tres-
nak sortzeko tailerra egingo
dute Kontzejuzarran, eta zeregin
horretan sormena, irudimena
eta adierazpen artistikoa landu
beharko dituzte. Nagusiek, aldiz,
sukaldaritza tailerra egingo
dute, eta, hainbat praktikaren
bitartez, autonomian, sormenean
eta elikaduraren inguruko ohi-
tura osasungarrietan trebatuko
dira. Talde hori Zurrutokian
bilduko da; hau da, liburutegi
azpiko lokalean.

Urtarriletik aurrera, hilean
behin egingo dituzte Zapatue-
ro ekimenarekin lotutako ekin-
tzak, uztailean eta abuztuan

Nagusiak sukaldean arituko dira bihar.

izan ezik: otsailaren 2lean,
martxoaren 2lean, apirilaren
18an, maiatzaren 16an, ekai-
naren 13an, irailaren 19an,
urriaren 17an, azaroaren 2lean
eta abenduaren 19an. Horietan
guztietan askotariko jarduerak
egingo dituzte —-eskulanak,
malabarrak, kultur eta kirol
jarduerak...—, apirilean, ekai-
nean, irailean eta abenduan
izan ezik, saio horietan par-
te-hartzaileek irteerak egingo
baitituzte.

Aisialdi eskaintza
Mallabiko Udalak sustatutako
egitasmo horretan herriko
umeek eta gazteek daukate
lehentasuna, eta haren helbu-
rua da gizarte kohesioa susta-
tu, euskararen erabilera in-
dartu eta berdintasuna, inklu-
sioa, sormena, osasuna, tek-
nologiaren erabilera arduratsua
eta halako balioak bultzatzea.
Arduradunek jakinarazi du-
tenez, ekimena ez da berria:
"Duela urte batzuk ekin genion,
baina bertan behera geratu
zen. laz, berreskuratzea era-
baki genuen, herrian dagoen
aisialdi-eskaintza zabaldu ahal
izateko, eta martxan egon zen
maiatza eta abendua bitartean".
Iaz egindako irteeren artean,
umeek Basondo fauna-babes-
lekura bisita egin zuten, Ma-
ruri Jatabeko Bitxos natura-es-
kola ezagutu zuten eta Gueries-
ko Bizkaia Park Abenturan
egon ziren, askotariko Kki-
rol-ekintzez gozatzen. Gazte-
txoak, aldiz, Getxora joan ziren,
itsasoa garbitzera eta piraguan
ibiltzera, airsoft esperientziaz
gozatu zuten Larrabetzun
eta Basauriko KNS Aventura
Parken egon ziren.

Asfaltatze-lanak egin dituzte herriko

hainbhat eremutan

D. Vidal
Mallabiko Udalak hainbat kale
eta gunetako zoladura hobetze-
ko lanak egin ditu azken as-
teotan. Hain zuzen ere, Aran-
dofo baserrira doan sarbidea
—Aitxu auzoan-, Goitondobeko
industrialdeko hainbat gune
eta Mallabarrena eta Elizoste
inguruko kaleak asfaltatu ditu,
bide-segurtasuna hobetu eta
errepide horiek erabiltzen di-
tuztenentzat zirkulazioa leu-
nagoa eta erosoagoa izan dadin.
Asfaltatutako azalerari da-
gokionez, Aitxu auzoan 410
metro karratu izan dira, eta
Goitondobekoan, aldiz, 620 mero
karratu, gaineko pasabidea
egin dute oinezkoentzat eta

seinalizazio horizontala eta
bertikala ipini dute. Azkenik,
herriguneko kaleetan 1.715
metro karratuko eremua asfal-
tatu dute, eta seinale horizon-
talak margotu.

Aurrekontua

Mallabiko Udalak jakinarazi
duenez, azpiegiturak manten-
tzeko duen konpromisoa sen-
dotu egin du, eta "lan horiek
hiri-ingurune seguruagoa,
irisgarriagoa eta atseginagoa
sortzen lagunduko dute", azal-
du dute. "Ondorioz, udalerriko
bizi-kalitatea nabarmen hobe-
tuko da, auzo eta kaleetako
trafikoaren erosotasuna area-
gotu egingo da eta auzokideen

B

Mallabarrenan egindako lanak. ubaLA

eguneroko bizimodua errazten
lagunduko du", nabarmendu
dute.

Donostiako Asfaltia enpresak
egin ditu lanak, eta guztira
59.113,75 euroko aurrekontua
izan du.

Santa eskea egingo da otsailaren 7an

A5t
B,

IRATXE URIBELARREA

*efean

Otsailaren 7an egingo dute Santa Agedako kantu-jira, Mendibileko
kantarien arrimura. Aterik ate ohitura zaharra berrituz, zorion
etxeetako guztiei oles egingo diete. Eztarriz sano dabiltzanez, gogoz
kantatuko dute, baina ez daudenez oso aberats diruz, eskerako
aprobetxatuko dute eta batutakoa abesbatzaren ekitaldietarako
erabiliko da. 10:00etan petriletik irtengo dira, eta Beranotxiki, Be-
rano, Arandono eta Goitako etxe guztiak kantuz poztuko dituzte.

'Superigandeak’ ekimena izango da

asteburu honetan

D. Vidal
Igande honetan, otsailak 1, he-
rriko gaztetxoek Superigandeak
ekimenarekin gozatzeko aukera
izango dute. Goizean, 11:00etan
hasita, jolasak egingo dituzte
eskolako gimnasioan: txapen
zirkuitua, zaku-lasterketa, uz-
taitxoak eta bola belkrodunen
jolasa, hain zuzen ere.
Arratsaldean, aldiz, Irabazi
arte! telesailaren bosgarren
denboraldiaren aurrestreinal-
dia izango da Kontzejuzarrean,
16:00etan. Telesaila bukatuta-
koan, xakean, dominoan eta
bingoan arituko dira bertan
batzen direnak.

Sailkapena

Ekintza horien antolatzaile AD
Mallabia FT taldeak jakinarazi
duenez, jarduera guztiak 16 ur-
tetik beherako umeei eta gazte-
txoei zuzenduta daude, eta ez
da beharrezkoa aldez aurretik
izena ematea, nahiz eta gomen-
dagarria den futbol taldeko baz-
kidea izatea.

Superigandeak ekimena bi
astean behin egiten da, eta,
tartean, jolasak, zinema-ema-
naldiak, irteerak eta txapelke-
tak izaten dira. Gainera, anto-
latzaileek azaldu dutenez, ur-
teko sailkapena egiten dute,
parte-hartzea, puntualitatea
eta jarrera ona sustatzeko, eta
urtea bukatutakoan umeek
saritxoa jasotzen dute.

] J
Irabazi arte! telesailaren aurrestreinaldia.

Leire MAYORA

PODOLOGOA

Erdikckale 1, 1. A - 48240 Ermua

0943 17 47 44

130 emakumek baino gehiagok elkarrekin
abestuko dute Martxoaren 8an

/ea Maysen 'Elektrizitatea' kantua abestuko dute plazan

Ubane Madera Zangitu SORALUZE
Indartsu eta hunkigarri dator
Martxoaren 8a. Halaxe ikusi zen
joan den urtarrilaren 23an Ema-
kumeen Nazioarteko Egunari
begira egin zen hitzordu berezian.
Gutxienez, 120 emakume elkar-
tu ziren frontoian, hiru belau-
nalditakoak, eta, elkarrekin, Zea
Maysen Elektrizitatea kantua
abestu zuten, lehenago Musika
Eskolan taldeka entseatu eta
gero. Musika Eskolako bost
ikasle emakumezko izan zituzten
musikari.

Izan ere, helburua da Martxoa-
ren 8an, Emakumeen Nazioar-
teko Egunaren harira herrian
egingo diren ekitaldien baitan,
kantu hori elkarrekin abesten
borobiltzea eguna.

Ehunekoa gaindituta

Ekimena bost lagun musikariren
eskutik dator. Azken urteotan,
Martxoaren 8ari "aldarrikapen
kutsua baina kantuan eta umo-
retik edo ezaugarri bereziren
bat jarrita egiteko helburuare-
kin", ekitaldi musikatua taula-
ratu ohi dute. Eta aurtengoa
pentsatzen ari zirela, Zea May-
sen Elektrizitatea kantuarekin
egin zuten topo. "Kantu hori
entzun genuenean, 25 kantarik
abestu zutena, pentsatu genuen
ideia polita izango zela Soralu-
zeko adin askotariko 100 ema-
kume elkartzea hura abesteko.
Hasi ginen zabalpena egiten,
jendea animatu zedin, eta, hara,
ehunekoa gainditu dugu, 130
inguru gara dagoeneko, eta fal-

-

\

ta direnak...”, esplikatu du talde
eragileak.

Gaineratu dute kantuaren
"hitzen indarra eta esanahia"
ere hartu dituztela aintzat, "elek-
trizitatea gara, energia gara,
emakumeen indar hori batzeko
Martxoaren 8an".

Lehena, "oso ondo"

Barikuan egin zuten lehen en-
tsegua “oso ondo” irten zen.
Kopuruz, noski, gainditu egin
zelako aurreikuspena, eta baita
emaitzari dagokionez ere. Ikusi
zen indarra transmititzen duela

"Polita iruditu
zitzaigun 100
emakume elkartzea
kantu hori abesteko"

TALDE ERAGILEA

Barikuan frontoian egin zuten entseguan, emakumeak kantuan. u.m.z.

kantuak, polita geratuko dela
ere ikusi zen, baina, batez ere,
bizipen hunkigarria izan zen.
Askok aipatu zuten hori, elka-
rrekin kantatzean, horrenbeste
emakume elkartzean... oilo-na-
rrua izan zutela.

Gainera, afari-merienda eder
batekin borobildu zuten hitzor-
dua. Eta, noski, hurrengo entse-
gurako dei ere egin dute: otsai-
laren 27an izango da, 18:30ean,
frontoian. Eta horren ondoren
ja plazan izango da behin betiko
hitzordua, Martxoaren 8an, do-
meka.

"Hasi ginen
zabalpena egiten,
eta, hara, ehunekoa
gainditu dugu"

TALDE ERAGILEA

Bi ume frontoian jolasean, joan den zapatuan. VAITE LOPEZ

Zapatu arratsaldeetan Araneko
frontoia erabiltzeko aukera dago

Neguan, martxora bitartean erabili ahal izango da frontoia,
auzolanean antolatuta hura zabaldu eta zaintzeko

U.M.Z. SORALUZE

Joan den asteburuaz geroztik,
Arane Kkiroldegiko frontoia za-
patu arratsaldeetan erabiltzeko
aukera dago, 16:30-18:30ak bitar-
tean; betiere, frontoia libre bal-
din badago. Soraluzeko umeei,
gazteei eta familiei zuzendutako
ekimen berria da hori, "negu
giroan aterpe bat eta aisialdiaz
elkarrekin gozatzeko gune bat
eskaintzeko" helburuarekin bi-
deratu dena, Soraluzeko Udalak
azaldu duenez.

Xehetasunen arabera, frontoia
edozein umek, gaztek zein fa-
miliak erabili ahal izango du;
hori bai, LH2tik beherako umeek
-LH2 barne- heldu erreferente
batekin joan beharko dute de-
rrigorrez. Esan dutenez, fron-
toian ez da jolas antolaturik
egongo, baina jostailuak zein
jolaserako materiala eraman
ahal izango dira bertan jolasean

aritzeko. Jateko gune bat ere
zehaztuko dute, komunak era-
bilgarri egongo dira eta "gus-
tura egoteko espazio bat sortu-
ko da mahai txiki batzuekin
eta alfonbra goxo batekin".

Auzolanean

Aisialdia Elkarrekin lantaldea-
ren ekimenetik dator aukera
berria, eta auzolanean abiarazi
dute, frontoia zabaldu eta haren
erabilera egokia ziurtatuko du-
ten familien arteko txandak
antolatuz. Udalak esplikatu
duenez, familia batzuek dagoe-
neko izena eman badute ere,
aukera dago oraindik libre gel-
ditu diren asteburuetan txanda
gehiago egiteko. Egunen bat
arduradun barik geratzen bada,
frontoia ez dute zabalduko; hori
dela eta, lantaldeak familiak
animatu nahi ditu auzolanean
parte hartzera.

Umeek, helduek eta nagusiek ospatuko
dute San Blas eguna, nork here erara

Besteak beste, XIX. San Blas opil lehiaketa jokatuko da; izen-ematea zabalik da

Ubane Madera Zangitu SORALUZE
Asteotan Soraluzeko atarietan
—eta Mendizabal okindegian-—
nabarmentzen den anis usainak
iragartzen duen moduan, bertan
da otsailaren 3a, San Blas eguna,
eta martitzenean hainbat ospa-
kizun izango dira haren bueltan,
elizan, plazan zein erretiratuen
elkartean, guztietan ere San Blas
opilak protagonista direla. Horrez
aparte, Plaentxi Eskolan jaiegu-
na izango dute.

Bedeinkapena

Batetik, sanblasak bedeinkatze-
ko elizkizuna izango da, eta
seguru aurten ere bete egingo
dela eliza. Joseba Gonzalez pa-
rrokoak gidatuko du, iaz bezala.
11:30ean hasiko da, eta, kontatu
duenez, Ebanjelioa irakurri on-
doren pare bat berba esan eta
segidan bedeinkatuko ditu opi-
lak. Soraluzeko tradizioari eu-
tsita, ur bedeinkatuz betetako
isipuarekin aldaretik elizaren
sarrerarainoko bidea egingo du,
bidean isipua astindu eta herri-
tarrek ondo goratutako opilak
ur bedeinkatuz bustiz.

Opil lehiaketa

Horren ondoren, 12:00etan, So-
raluzeko Udalak antolatutako
San Blas opilen lehiaketa izan-
go da, Plaza Barrixan; aurten,
XIX. aldiz. Edozeinek parte har-
tu ahal izango du, 16 urtez az-
pikoek heldu batek lagunduta.
Izena eman daiteke, otsailaren
2ra arte, udaletxeko harreran;
eta otsailaren 3an, lehiaketa

hasi baino ordu erdi lehenago.
Parte-hartzaile bakoitzak, gu-
txienez, hiru opil txiki edo opil
handi bat aurkeztu beharko ditu.
Hiru sari izango dira: 50 euro
lehena, 30 euro bigarrena eta 20
euro hirugarrena.

Itxaropenan merienda

Azkenik, Itxaropena Erretiratuen
Elkartean merienda eginez os-
patuko dute eguna. Txokolatea
eta San Blas opilak banatuko
dizkiete bazkideei martitzene-
tako bingoaren ondoren.

Junta aldaketa langai
Itxaropenaren urteko
hatzarrean

Datorren otsailaren 12an, egue-
na, urteko ohiko batzar nagusia
egingo dute Itxaropena Erreti-
ratuen Elkartean. Bilerarako
lehen deialdia 16:45an da eta
bigarrena, 17:15ean.

Bazkide guztiak daude batza-
rrera deituta. Izan ere, gai mar-
dulak izango dituzte mahai
gainean, elkartearen jardunari
dagozkionak.

Tazko memoria eginez hasiko
dute batzarra. Elkarteak 2025ean
egin dituen jarduera guztien
berri emango dute, xehetasunez.

Ondoren, kontu ekonomikoak
partekatuko dituzte: batetik,
2025eko balantze ekonomikoa
egingo dute, eta, bestetik,
2026rako prestatu duten aurre-
kontua aurkeztuko dute, bazki-
deen onarpena jaso dezan.

Azkenik, zuzendaritza berri-
tuko dute: oraingo batzordeko
seilagun irten, eta beste horren-
beste kide berri izendatuko di-
tuzte.

Gaur, Korrika batzordea,
aurtengo ibilbidea eta
ekitaldiak antolatzeko

Aste gutxi batzuk falta dira 24.
Korrikari ongietorria egiteko.
Soraluzera martxoaren 28an
iritsiko da, 20:30 aldera, musikaz,
kolorez, indarrez eta euskaraz
beteta. Elgoibartik etorriko da,
eta, Soraluze zeharkatu ondoren,
Eibarrerantz joango da. Eskual-
deko Korrika arduradunak
esandakoaren arabera, Soralu-
zen azken Korrikak egindako

ibilbide bera izango du: Men-
diolatik sartu, Estazinorantz
joan eta Oleatik Santa Anara,
erdigunea zeharkatuko du gero
eta, Gabolatsera joan ondoren,
Ezozibideko biribilgunean be-
rriro ere hartuko du Mendiola-
rako bidea, eta handik Eibarre-
ra joango da.

Bada, Soraluzeko ibilbidea
antolatzen hasteko, Korrika
Kulturalaren egitaraua pentsa-
tzeko eta bestelako informazioa
emateko, gaur, barikua, egingo
dute lehen Korrika batzordea,
18:00etan, Soraluzeko AEKn.

Domekan, Debarroko
Rughy Taldeak Ezoziko
zelaian jokatuko du

Domekan, otsailaren lean, errug-
bi partidua izango da Ezoziko
zelaian. Soraluzeko, Arrasateko
eta Eibarko jokalariz osatutako
Debarroa taldeak Ordizia Rugby
Elkartearen kontra jokatuko du,
14 urtez azpikoen mailan.
10:00etan hasiko da partidua,
11:15ak arte. SoraGazteak Rugby
Klubak herritarrak animatu
nahi ditu bertaratzera.

Kantariak, txistulariak
eta bertsolariak santa
eskean ihiliko dira

Otsailaren 3an hasiko dira san-
ta eskeak. Musika Eskolakoek
kalejira egingo dute, 18:00etan,
Santa Anatik karpara. Otsailaren
4an, Ezoziko Ama abesbatza eta
Diadar Txistulari Taldea irtengo
dira kantura, 19:00etan. Azkenik,
otsailaren 7an, baserri-eskea
egingo dute, Soto, Elustondo eta
Beretxinaga bertsolariekin eta
Larreategi soinu-jolearekin.

Zuhaitz landaketa eta hamaiketakoa
San Andresko parkea inauguratzeko

U.M.Z. SORALUZE
Bihar, zapatua, San Andres au-
7oko jolasparkea inauguratuko
dute, "auzolanean, familiekin".
Horrela, Hezkuntza Proiektuak
parkea eraberritzeko egindako
prozesu parte-hartzaileari amaie-
ra emango diote.

10:15ean, Estazifioko parkean
elkartuko dira San Andresko
parkera oinez igo nahi dutenak.

Osterantzean, 11:00etan hasiko
da ekitaldia, San Andres auzoan
bertan.

Zuhaitz bat, pailazoena
Bi zati izango ditu inaugurazioak:
zuhaitz landaketa eta hamaike-
takoa, batetik; eta hamaiketakoa,
bestetik.

Zuhaitz landaketari dagokionez,
aipagarria da landatuko duten

arboletako bat Porrotx eta Ma-
rimotots pailazoek oparitutakoa
dela. Joan den urtarrilaren 23an
Herri Antzokian eskaini zuten
Amazonia gara ikuskizunaren
amaieran eman zioten pago-lan-
dare bat opari. "Soraluzeko he-
rriari; horrela, denon artean
Euskal Herria Amazonia txikiz
osatuko dugu", adierazi zuten.
Parke berriari dagokionez,
berriz, lanak K1 Ekopaisaia LL
(Kimubat) enpresak egin ditu
eta kostua 30.879,32 eurokoa izan
da. Kopuru horren % 50,54 Eus-
ko Jaurlaritzak ordaindu du.

San Andres auzoko parke berria. SORALUZEKO UDALA

e

Aurrekontu parte-hartzaileetan hautatutako
host proiektu egingo ditu aurten Udalak

Herritarrek bozkatutako seigarren egitasmoa 2027an egitea aurreikusten du

Izaro Aulestiarte
Aurrekontu parte-hartzaileen
prozesuan aukeratutako lehen-
biziko proiektuak datozen hila-
beteotan gauzatuko dituela ja-
kinarazi du Debako Udalak.
Kioskoko komunak konpontzea,
ibaiko eta hondartzako eremuan
iturriak jartzea, gimnasioan
hobekuntzak egitea, Inauterie-
tako erromeria antolatzea eta
urteko kultur eskaintzaren bai-
tan Ispilu(h)ari programari ja-
rraipena ematea. Lan horiek
egiteko asmoa du 2026ko aurre-
kontuen lehen fasean.
Aurrekontu parte-hartzaileen
prozesua iaz egin zen, estreina-
koz, udalerrian, herritarrak
udalgintzan eta baliabide publi-
koen kudeaketan zuzenean in-
plikatzeko helburuarekin; herria
hobetzeko proiektu zehatzak
proposatzeko, baloratzeko eta
bozkatzeko aukera izan zuten
herritarrek. Prozesua 2025eko
urtarrilean abiatu zen, eta, udal
iturriek gogorarazi dutenez,
"parte-hartze handia izan zuen
fase guztietan". Guztira, 438 pro-
posamen jaso ziren, eta horie-
tatik 33 hautatu ziren bozketa
faserako. Azkenik, 600 pertsonak
baino gehiagok bozkatu zuten
beren proposamen gustukoena-
ren alde, eta, guztira, sei proiek-
tu aukeratu zituzten.

Bost proiektuak, zenbakitan

Zumardiko kioskoko bainuak
txukuntzeko 50.000 euroko au-
rrekontua izango du Udalak.
Esku-hartze horretan hobetu

Besteak beste, kioskoko komunak txukundu egingo dituzte aurten. 1.

egingo dituzte bainuak, irisga-
rriak eta erabiltzaileen beharre-
tara egokituak izan daitezen,
eta horretarako aukerak azter-
tzen ari direla azaldu dute udal
iturriek. Hondartzako eta ibai-
ko pasealekuan ura edateko
iturri berriak jartzeko, berriz,
3.000 euro bideratuko dituzte.

Udalak 16.856 euro inbertitu-
ko ditu Inauterietan erromeria
herrikoia antolatzeko, eta bes-
te 17.344 euro kontzertuen ur-
teko programazioaren propo-
samena kudeatzeko; iazko urrian
hasitako Ispilu(h)ari programak
jarraipena izango du, eta urte
osoan kontzertuak, emanaldiak
eta ikuskizunak antolatuko
dituzte.

Kiroldegiari dagokionez, 12.800
euro bideratuko dituzte hobe-
kuntzak egiteko, gimnasioko
instalazioetan ekipamenduak
berritzeko eta herritarrei era-

bilera baldintza hobeak eskain-
tzeko helburuarekin.

Seigarren proposamena, 2027an
Proiektu horiez gain, herritarrek
eskailera mekanikoak konpon-
tzearen eta estaltzearen alde ere
bozkatu zuten, eta jarduketa
hori 2027an egin nahi dute, pro-
zesu parte-hartzailean aurrei-
kusitako bigarren fasean. 100.000
euroko aurrekontua izango du.

Jarduketa horiekin bukatuko
da prozesua. Horren harira, Udal
Gobernua gustura dago orain
arteko bideaz. "Ekimenak era-
kutsi du Debako herritarrek
parte hartzeko, ideiak aurkez-
teko eta beren egunerokoan
eragina duenari buruz erabaki-
tzeko gogoa dutela. Hasi berri
dugun bidea da, baina jarraitze-
ko eta hobetzeko borondatea
dugu", berretsi du Alazne Txu-
rruka alkateak.

Fernando Valladares ekologoak
hitzaldia egingo du Kultur Elkartean

CSICeko ikertzailea otsailaren 5ean izango da Deban, Arbilek
gonbidatuta; bezperan, Elgoibarko IMHn ariko da hizlari

Nerea Bedialauneta Alkorta
Fernando Valladares (Mar del
Plata, Argentina, 1965) Espai-
niako Zientzia Ikerketen Kon-
tseilu Nagusiko (CSIC) ikertzai-
leak bi solasaldi egingo ditu
datorren astean Debabarrenean.
Antolatzaileek jakinarazi dute-
nez, otsailaren 4an, 09:30ean,
Elgoibarko IMH Campuseko
Urruzuno gelan izango da; otsai-
laren 5ean, berriz, Debako Kul-
tur Elkartean, 11:00etan.
Elgoibarko saioa Zahar eta
Gazte Elkarteak antolatu du,
baina, azaldu dutenez, aurre-
tiazko izen ematearekin aretoa-
ren edukiera betetzea lortu dute
dagoeneko. Eraikitzen ari garen
mundua: ekologia, gizartea eta
etorkizuna izenburupean Deban
egingo den hitzordua, berriz,
Arbil Elkarte Sozialak prestatu
du, eta, iragarri dutenez, Valla-
daresek ekologiari lotutako
funtsezko auziak jorratuko ditu
bertan. Halaber, nabarmendu
dute nazioarte mailan sona han-
diko zientzialaria dela, eta ho-
rregatik egin diotela gonbida-
pena. "Idazlea, ekologoa, Biolo-
gian doktorea, ikertzailea eta
Madrilgo Juan Carlos Erregea
Unibertsitateko irakaslea ere
bada", gogorarazi dute.
Arbileko kideen esanetan,
gonbidatuak gaur egungo ingu-
rumen-erronkek gizartearekin
duten harreman estua azalduko
du, gaiaren inguruko "begirada
kritikoa eta ezagutza zorrotza"
eskainiz, baita gizarte gisa eran-
tzukizunez jarduteko gakoak

X
Fernando Valladares. Golena

ere. Helburua, azaldu dutenez,
herritarrak hausnarketara gon-
bidatzea da, "etorkizuneko be-
launaldientzat jokoan dagoena
ulertzea ezinbestekoa delako".

Hitzaldi gehiago
Arbileko ordezkariek aurreratu
dutenez, datozen hilabeteetan
beste hainbat solasaldi egingo
dituzte: Martxoaren 5ean, Itsaso
Marti-Carrera neuropediatra
eta ikertzaileak bioetika izango
du hizpide; eta maiatzaren 7an,
migrazio mugimenduez arituko
da Xabier Aierdi soziologoa.
Urriaren 15ean, nanoteknolo-
giari buruzko saioa egingo du
Pedro Miguel Etxenikek; aza-
roaren 5ean, berriz, EAEren
Kontzertu Ekonomikoa landuko
du Guillermo Dorronsorok; hi-
tzaldi-zikloa abenduaren 3an
itxiko dute, Gurutz Linazasoro
neurologoaren solasaldiarekin.

Aizpuru eta Ciaran nagusitu dira
emakumezkoen pala txapelketa herrikoian

Nerea Bedialauneta Alkorta
Debako Iruleak Emakume Pilo-
tariak Kirol Klubak antolatuta-
ko emakumezkoen binakako
pala txapelketa herrikoia amai-
tu da. Sei bikotek parte hartu
dute lehian, eta Amaia Aizpuru
azkoitiarrak eta Maddi Ciaran
debarrak osatutako bikotea na-
gusitu da. Urtarrilaren 8an abia-
tu zen txapelketa, eta estreina-
ko aldiz gomazko pilotarekin
jokatu dute. Hiru astez lehian
aritu ondoren, urtarrilaren 24an
jokatu zuten finala, Aizpururen
eta Ciaranen eta Naroa Rosa
debarraren eta Maite Mugarte-
¢i mutrikuarraren artean.
Antolatzaileek jakinarazi du-
tenez, neurketa oso lehiatua
izan zen. Lehen zatian Rosak
eta Mugartegik hartu zuten
agintea, baina bigarrenean par-
tidaren norabidea aldatu egin
zen. Aizpuruk eta Ciaranek —
gorriz— erreakzionatu egin zu-
ten, eta tantoak bata bestearen

atzetik eginez lehia berdintzea
lortu zuten.

Bi tantoko aldearekin

Azken atsedenaldira 20-20 iritsi
ziren, eta, azkenean, Aizpuruk
eta Ciaranek irabazi zuten; bi
tanto erabakigarri eginda, 22-
20ko emaitzarekin itxi zuten

finala, eta txapela eskuratu
zuten.

Horrenbestez, txapeldunak
pozik ziren. "Nahiko justu hasi
gara, baina garaiz erreakzio-
natu dugu. Sakea lortu, eta
tantoak bata bestearen atzetik
egiten hasi gara", adierazi zuen
Aizpuruk.

) —

Maddi Ciaran debarra eta Amaia Aizpuru azkoitiarra, Aldats pilotalekuan. n.8A.

Debako eta Itziarko odol-emateen
urteko egutegia finkatuta dago jada

Deban hiru hilabetean behin egongo da odola emateko
aukera; ltziarren, berriz, hiru egun zehaztu dituzte

N.B.A.

2026rako aurreikusitako
odol-emateen egutegia prest dute
Debako eta Itziarko odol-emaileen
elkarteek. Bi taldeek herritarrak
parte hartzera animatu dituzte,
eta ekarpen horiek duten ga-
rrantzia azpimarratu.

Deban lau jardunaldi antolatu
dituzte. Hiru hilean behin egin-
go dituzte odol-ateratzeak, ho-
nako egun hauetan: otsailaren
6an, maiatzaren 8an, uztailaren
24an eta azaroaren 13an. Atera-
tzeak, ohi bezala, Luzaro ikas-
tetxean egingo dituzte osasun-ar-
loko langileek, 16:30etik 20:30era.

Lehen saioa datorren ostiralean
izango da, otsailaren 6an, eta
antolatzaileek gogorarazi dute
aldez aurretik txanda eskatzea
derrigorrezkoa dela. Interesa
dutenek aukera izango dute go-
tatanta.eus webgunean izena
emateko -astelehenean irekiko

dute horretarako epea-, edo,
bestela, 623 91 23 03 telefono
zenbakira whatsapp bat bidali-
ta; ohartarazi dutenez, bezpera-
ra arte egin ahal izango da es-
kaera.

Lau hilabetean behin

Itziarren, bestalde, hiru egun
programatu dituzte 2026rako.
Lau hilean behin egingo dituzte
odol-ateratzeak; zehazki, mar-
txoaren 4an, uztailaren lean eta
azaroaren 4an.

Kasu horretan, asteazkenetan
izango dira hitzorduak, 16:30etik
20:10era, Burugorri gainean.
Pilaketak eta itxaronaldi luzeak
saiheste aldera, aurrez izena
ematea ezinbestekoa dela azpi-
marratu dute. Odola emateko
prest daudenek 632 40 37 95 te-
lefono zenbakira deituta edo
whatsapp bat bidalita eskatu
ahal izango dute ordua.

Debako Ekiberri Judo Klubeko kideek
maila ona erakutsi dute Eibarren

N.B.A.

Debako Ekiberri Judo Klubeko
ordezkariek urtarrilaren 17an
Eibarren jokatutako topaketa
batean parte hartu zuten. Jar-
dunaldiak lagunarteko izaera
izan zuela azaldu du Jon Mon-
tielek, klubeko arduradunak,
baina, aldi berean, judoka gaz-
teentzat "mugarri garrantzitsua"
izan zela nabarmendu du; izan

ere, Ekiberrik halako ekimen
batean parte hartzen zuen lehen
aldia izan zen.

Herriko judokak lehiatzeko
gogoz joan ziren Eibarrera. Guz-
tira sei kirolarik hartu zuten
parte, eta guztiek domina bana
eskuratu zuten. Benjamin mai-
lan, Kepa Zabala urrezkoarekin
itzuli zen; Zuhaitz Lorenzo, zi-
larrezkoarekin; eta Ane Diez eta

Eneko Esnaola, brontzezkoare-
kin. Kimu mailan, Ekain Etxa-
nizek zilarrezko domina lortu
zuen. Eta haur mailan, berriz,
brontzezkoa jantzi zuen Iker
Alvarezek.

Hurrengo jomuga, Andorra
Eibarren izandako hitzordua,
ordea, ez da Ekiberriren urteko
erronka bakarra izango. Mon-
tielek aurreratu duenez, udabe-
rrian Andorrako Hantei Judo
Klubak antolatutako nazioarte-
ko topaketan parte hartzea izan-
go da hurrengo pausoa.

Otsailaren 5ean egingo
dute Debako hurrengo
Death Cafe saioa

Heriotzari buruz errespetuz
hitz egiteko, beste Death Cafe
saio bat antolatu dute Deban.
Datorren ostegunean, otsailaren
5ean, izango da solasaldia, Kul-
tur Elkarteko liburutegian,
18:00etan.

Saioak edukiera mugatua due-
nez, ezinbestekoa da aurrez 655
73 44 87 telefono zenbakira dei-
tzea edo whatsapp bat bidaltzea.

Itziarren ere ikusgai
izango da "Irabazi
arte'-ren atal herria

EITBKk datorren ostiralean,
otsailaren 6an, estreinatuko du
Irabazi arte! telesailaren den-
boraldi berria, baina, UEMA-
rekin duen akordioa dela eta,
lehen atala astebete lehenago
ikusteko aukera emango zaie
itziartarrei.

Lehen kapitulua gaur, urta-
rrilak 30, emango dute, primizian,
18:00etan, Burugorri gainean.

Analkularniiza

—— TXIRRINDULARITZA

"Egoera txarrenetan moldatzen naiz ondoen"

AITOR HERNANDEZ TXIRRINDULARIA

Dorleta Vidal ERMUA

Euskadiko Ziklo-kros Txapel-
keta irabazi du, zazpigarrenez,
Aitor Hernandezek (Ermua,
1982) 2025ean, eta Euskadiko
Challengea ere etxera eraman
du. Horrez gain, ziklo-kros den-
boraldiko hamazortzi lasterke-
tatan parte hartu du urria eta
urtarrila bitartean, eta horie-
tako sei irabazi ditu. 44 urte
bete berritan, elite mailan lehia-
tzen jarraitzeko sasoia erakutsi
du txirrindulari ermuarrak.
Ziklo-kroseko denboraldia
bukatu berri da. Zer-nolako
balorazioa egiten duzu?

Oso pozik nago. Hasieran, apur
bat kostatu zitzaidan martxa
hartzea, erdi gaixorik ibili nin-
tzelako, baina nahiko erregu-
larra izan naiz eta aurreko
denboraldietan erakutsitako
mailari eustea lortu dut.
Abenduaren 28an Euskadiko
Txapelketa jokatu zen, Seguran,
eta irabazi egin zenuen. Nolako
lasterketa izan zen hura?

Euria egin zuen, eta pedalei
eragiteko moduko zirkuitua izan
genuen: lokatzez betetako zu-
zenguneak, eremu teknikoak...
abiadura motelagoan egin beha-
rreko ibilbidea. Lasterketak
aurrera egin ahala hobera egin
nuen: lehen bi bueltak kostatu
egin zitzaizkidan, eta 6. edo 7.
postuan heldu nintzen; gero,
bueltaz buelta, aurkariak aurre-
ratzen joan nintzen, eta azken
bi biretan lehen postuan joan
nintzen. Zirkuitu gogorra izan
zen, eta horiek ditut gustuko.
Lasterketa hura irabaztea izan
da denboraldi honetan izan
duzun helburua?

Ez neukan helburutzat, baina
egia da Euskal Herri mailan
gabiltzan guztiok txapelketa
hura eskuratu nahi dugula.
Hainbat urtetan irabazi gabe
egon eta gero, 2024an eskuratu
nuen berriro, eta 2025ean ere
errepikatu dut; beraz, pozik
nago. Dena den, onartzen dut
gero eta helburu gutxiago jartzen
ditudala denboraldia hasten
denean. Lehen, presio handiagoa
neukan, baina orain, ez nago
zorretan inorekin, eta lasaiago
noa. Aurten, lasterketaz laster-
keta egin dut nire bidea, eta sei

irabazi ditut: Elorrion, Elgoi-
barren, Ametzaga Zuian, Berri-
zen, Amorebieta-Etxanon eta
Ataunen. Garaipen horiei esker,
Euskadiko Challengea ere ira-
bazi dut.

Urtarrilaren 11n Espainiako
Txapelketan parte hartu zenuen,
Taranconen (Cuenca). Zer moduz
joan zen?

Ez oso ondo. Berriro ere gaixo-
tu egin nintzen eta ez nuen egun
ona izan: hamaseigarrena izan
nintzen.

44 urte dituzu, eta elite mailan
jarduten duzu; hau da,
kategoriarik altuenean. Zein da
maila horretan dabiltzanen batez
besteko adina?

Nirea baino askoz ere baxuagoa.
Elite maila 23 urtez azpiko ka-
tegoriarekin batera lehiatzen
da, eta 19 eta 25 urte bitartekoak
dira txirrindulari gehienak: oso
indartsu daude; gero, badago
beste multzo bat nire adin in-
gurukoa: bizitza osoa daramagu
mundu horretan, eta oso maila
altua dugu guk ere. Horiek ho-
rrela, sasoian ez nagoela ikus-
ten dudanean erabakiren bat
hartuko dut.

Esperientziak abantaila ematen
dizu?

Bai, baina nire kasuan, alderik
handiena zirkuitu motan dago.
Zirkuitu lehorretan eta azka-
rretan gazteek irabazi egiten
didate. Esplosiboagoak dira, eta
hobeto dabiltza bihurgune asko
daudenean, etengabe frenatu
eta berriro martxa hartu behar
denean. Txispa daukate, eta
gehiago arriskatzen dute. Niri
zirkuitu gogorrak datozkit ondo,
lokaztuta daudenak.
Denboraldi honetan, zein izan da
lasterketarik gogorrena? Eta
zeinetan gozatu duzu gehien?
Elorriokoa eta Segurakoa izan
dira gogorrenak, baina haietan
gozatu dut gehien, egoera txa-
rrenetan moldatzen naizelako

"Lehen, presio
handiagoa neukan;
orain, ez nago
zorretan inorekin,
eta lasaiago noa"

ondoen. Ez zait axola euria
egiten badu ere, baina 7 edo 8
gradu azpitik gorputzak ez dit
ondo erantzuten.

Nola ikusten dituzu atzetik
datozen gaztetxoak?

Uste dut gero eta maila handia-
goa dutela, oso gaztetik hasten
direlako nutrizionistekin, pres-
tatzaile fisikoekin, masajistekin,
gimnasioarekin... Nire garaian
ez zegoen horrelakorik, nork
bere kabuz egiten zuen egin
beharrekoa.

Gaztetxo horien artean dago
zure seme Telmo. Hark ere
Euskadiko Txapelketa irabazi
zuen Seguran, kadete mailan,
nahiz eta aurten igo den
kategoria horretara. Pozgarria
izan da?

Bai, oso pozgarria, Segurakoa
egun polita izan zen. Nik beza-
la, hark ere zirkuitu gogorretan
gozatzen du: txikia eta arina da,
eta lokatzetan eta aldapan gora
hegan egiten du. Zirkuitu azka-
rretan, aldiz, indarra behar
denean, justutxoago ibiltzen da.
Ni haren laguntzailea izaten
naiz lasterketetan eta ahal dudan
guztian laguntzen diot, aholkuak
emanez eta ekipoa prestatzen.
Elkarrekin entrenatzen zarete?
Bai, eta horrek ere bultzatzen
nau bizikletan ibiltzen jarrai-
tzera. Entrenamenduetan ia-ia
erritmo berean goaz, eta aldapan
gora, gurpilari itsatsita badator,
nirekin batera doa.

Nahiko zenuke Telmok zure
bidea jarraitzea
txirrindularitzan?

Bai, baina errepidearen mun-
duan. Ona bada, bizimodua
atera ahal izango du hortik;
ziklo-krosetik, nekez. Hari erre-
pidea ere gustatzen zaio, eta
horri ekingo dio orain.

Zaila da ziklo-krosetik bizitzea?
Ezinezkoa. Kirol garestia da:
bi bizikleta behar dituzu, gu-
txienez, erroberak aldatzeko,
talde edo laguntzaileak boxean...
eta sariak oso txikiak dira. Nik
baditut babesle batzuk -Ermua
Innpulso, Alkideba, Apalategi
eta Decomesa, besteak beste—,
baina gehiago beharko nituzke,
eta, urtero bezala, haiek bila-
tzeari ekingo diot datozen as-
teotan.

—— T

Hernandez, Berrizko zirkuituan, iazko azaroan. 0SCAR BLANCO

—— TXIRRINDULARITZA

"Txirrindularien harrobia, loraldian"

Asier Orbea ELGOIBAR

Txirrindularitzaren modalitate
ikusgarri bezain gogorra da zi-
klo-krosa, merezi duen aitortza-
rik beti ez badu ere. Azken bo-
ladan loraldian dela dirudi; es-
kualdean, bederen. Urte askoan
probarik jokatu gabe egon eta
gero, Besa CX Elgoibar ziklo-kros
proba antolatu zuten Elgoibarren,
eta txirrindularien harrobiaz
harro egoteko arrazoiak ere ba-
daude, eskualdeko txirrindulariak
punta-puntan ibili direlako. Er-
muko, Eibarko, Elgoibarko eta
Mendaroko bost txirrindulari
gaztetxo batu ditu BARRENAk
Mintxetan. Elgoibarko Lagun
Taldea txirrindulari eskolako
(Besa-Geminis) kideak dira hiru:
Oier Arriola, Danel Garaizabal
eta Enaitz Iraolagoitia. Telmo
Hernandez eta Eneko Lameiras,
berriz, Durangaldeko Bostok Bat
taldeko (Cafes Dromedario) tal-
dean ari dira. Ziklo-kros denbo-

raldia osatu duten hamabost
lasterketetan garaipenak lortu
dituzte eta behin baino gehiago-
tan igo dira podiumera. Horrez
gainera, Telmo Hernandez gai-
lendu zen kadete mailako Eus-
kadiko txapelketan eta Enaitz
Iraolagoitia izan zen txapeldu-
norde. Saria ere iritsi zitzaien,
eta euskal selekzioarekin Taran-
conen (Cuenca, Espainia) jokatu
zuten Espainiako txapelketan
lehiatu ziren Hernandez, Irao-
lagoitia eta Garaizabal. Denbo-
raldiaren balorazioa egiteko
eskatu diegu. Imanol Garaiza-
balek ere eman digu bere iritzia;
parte hartzaileen artean eta
ikusleen artean egon den "giro
aparta" nabarmendu du Lagun
Taldeko kideak. Eta gaineratu
du frustrazioa kudeatzen treba-
tzeko kirol egokia dela, erorikoak
eta matxurak eguneroko kontua
baitira, eta horiei nola egin au-
rre ikasten dutelako.

S

Ziklo-kros denboraldian lehiatu diren eskualdeko txirrindulari gazteak, Mintxetan. Asier orBEA

TELMO HERNANDEZ
(ERMUA, 2011)

"Euskal selekzioarekin
aritzea berezia izan zen"

"Denboraldia hasi zenetik behetik
gora egin dut, eta, azkenerako,
emaitza politak lortu ditut; tartean,
Euskadiko txapelketa. Pozik nago.
Lasterketa bat aukeratu beharko
banu, Ametzagakoarekin geratzen
naiz, elurretan jokatu genuelako
eta irabazi egin nuelako. Euskal
selekzioarekin aritzea ere berezia
izan zen. Aitak [Aitor Hernandez,
Euskadiko ziklo-kros txapelduna]
asko laguntzen dit, bai
lasterketetan bizikleta aldaketekin,
eta bai aurretik ere. Bezperan
harekin aztertzen dut ibilbidea,
bizpahiru itzuli ematen ditugu,
zailtasun tekniko handieneko
guneak zein diren atzemateko.
Ziklo-krosean gustura ibiltzen
naizen arren, errepideko probetan
aritzeko gogoz nago. Kadeteetako
lehen urtea izango da, eta
ikusteko dago nola moldatuko
naizen".

OIER ARRIOLA
(MENDARQ, 2010)

"Taldekideen emaitzekin ere
poztu naiz"

"Espero nuen moduan joan da
ziklo-kros denboraldia,
gorabehera batzuk eduki ditudan
arren; hasieran eta bukaeran
eman dut nire onena.
Taldekideek lortu dituzten
emaitzekin ere poztu naiz, laurak
sartu baitziren lehen hamarren
artean Euskadiko txapelketan.
Handia da hori. Denean Iehiatzen
dira haiek, eta denean ondo. Nik
atseden hartuko dut orain, ez
daukat mendiko bizikletako
probetan lehiatzeko asmorik,
errepideko denboraldia hasteko
gogoz eta ilusioz bainago,
gehiago gustatzen zaidalako eta
hobeto moldatzen naizelako.
Horregatik, martxorako sasoi
betean egon nahi dut. Ziklo-
krosak lasterketetako erritmoa
hartzen laguntzen du, eta baita
teknika hobetzen eta indarra
lantzen ere".

DANEL GARAIZABAL
(ELGOIBAR, 2010)

"Ziklo-krosa eta BTTa
bistaratu ditugu"

"Gorabeheratsua izan da
denboraldia. Proba batzuetan ez
dut zorte handirik eduki eta
denboraldi hasiera galdu egin
nuen, lesio inozo baten erruz. Hala
ere, parte hartu dudanetan dena
eman dut, eta bete egin dut neure
buruari jarritako helburua:
lasterketetan lehiakorra izatea. Hor
ibili naiz, probak irabazi edo
podiumera igotzeko lehia horretan.
Hemen batu gaituzuen eskualdeko
txirrindulari gazteok indarrean
gatozela erakutsi dugu, eta atzetik
datozenentzat ziklo-krosa eta
BTTa ere hor daudela bistaratu
dugu, askotan ezkutuan geratzen
diren modalitateak baitira. Gure
taldean [Besa Geminis] Enaitz eta
biok gara mendizaleenak,
gainerakoak errepidean
zentratuago baitaude. Ziklo-krosa
egokia da o0so errepiderako behar
den txispa hori hartzeko".

ENAITZ IRAOLAGOITIA
(MENDARO, 2010)

"Irabaztea ez dela
garrantzitsuena ikasi dut"

"Denboraldia nahi nuen moduan
hasi ez arren, aurrera egin ahala
indartsuago sentitzen hasi nintzen,
eta ailegatu ziren emaitzak ere,
zenbait podium zapaltzea lortu
bainuen. Emaitza onak lortzea
hegoak jartzearen parekoa da,
indartu egiten zaituzte. Euskal
selekzioarekin Espainiako
txapelketan lehiatzea berezia izan
zen, gaixorik joan nintzen arren.
Nire onenean ez egon arren, azken
lasterketa zenez gozatzera eta
lagun berriak egitera joan nintzen.
Zirkuitua ez zen hemen ingurukoen
modukoa, ohituta gaudena baino
azkarrago joateko egokiagoa zen,
eta horrek dena aldatu eta
baldintzatzen du: irteera, posizioak
hartzeko modua, aurreratzeak eta
abar. Denboraldiko irakaspen
handiena izan da irabaztea ez dela
garrantzitsuena, lasterketetan
gozatzea baizik".

ENEKO LAMEIRAS
(EIBAR, 2010)

"Lagunen pare ibiltzea ona
da motibazioa pizteko"

"Denboraldi nahiko ona egin dut.
Behetik gorakoa izan da nire
ibilbidea; lehen postuetatik urrun
lehen lasterketetan, eta,
azkenerako, hamabost onenen
barruan bukatu dut. Gustura nago
egindakoarekin. Beste hauekin
eduki dudan lehia ere polita izan
da, eta nire maila hobetzen
lagundu didala uste dut, lagunen
pare ibiltzeko nahia ona baita.
Pizgarri bat da. Lokatz asko egon
den probetan moldatu naiz
hobekien: zenbat eta zirkuitu
gogorragoa, hobeto. Elgoibarko
taldean hasi banintzen ere,
Durangokoan nago orain. Bizkaian
ziklo-krosean aritzeko erraztasun
eta baliabide handiagoak daudela
uste dut, eta ibili ere gehiago
dabiltzanez, txirrindulari onak
irteteko aukerak handiagoak dira.
Kantitatetik kalitatea dator,
gehienetan”.

Joan den astean hasi zen Gi-
puzkoako Herriarteko Bertso
Txapelketa, eta Urola eskualdean
eta Tolosaldean jokatu zituzten
lehenengo bi saioak: Zestoan
bata, ostiralean, eta Berastegin
bestea, larunbatean. Igandean,
berriz, Astigarragan jokatu zu-
ten Buruntzaldekoek beren He-
rriarteko lehen saioa. 57 talde
daude guztira izena emanda,
eta tartean badira Debabarre-
nekoak ere; hiru herritako lau
talde: Mutrikuko Alkolea eta
Arnoate, Soraluzeko BertSora
eta Eibarko Xarmaginak. Hiru
kanporaketa jokatuko dituzte
eskualdean, finala kontuan har-
tuta: otsailaren 20an izango da
lehenengo kanporaketa, Sora-
luzen, eta astebete geroago jo-
katuko dute bigarrena, Eibarren.
Debabarreneko finala martxoa-
ren 14an izango da, Mutrikuko
Gaztetxean.

Auzolanean antolatzen dute
Herriartekoa Gipuzkoako bertso
mugimenduan parte hartzen
duten kideek, eta taldekako txa-
pelketa da. Aurtengoa hirugarren
edizioa izango da -1999an eta
2017an jokatu ziren besteak-,
baina helburua estreinako ur-
teko berbera izango du: bertsoaz
gozaraztea, lehia eta jolasa uz-
tartuta, eta eskualdean bertso
eskolen arteko saretzea eragitea.
Baina badu zeharkako beste
helburu bat ere, antolatzaileek
aurkezpenean nabarmendu zu-
tena: plazetan kantatzeko auke-
ra gutxi duten bertsolariei kan-
turako aukerak ematea. Eta,
hain justu, horixe kantatu zuen
bukaerako agurrean Zestoako
Erralla taldeko Gorka Olaizolak,

Debabarreneko lau taldeetako ordezkariak, joan den barikuan, Mutrikuko Zifiua elkartean. ANTOLAKUNTZA

—— BERTSOLARITZA

Herriarteko Bertso
Txapelketa,
Debabarreneko
lau talderekin

Alkolea, Arnoate, Xarmaginak eta BertSora dira
eskualdeko lau taldeak, eta otsailaren 20an
jokatuko dute lehenengo kanporaketa, Soraluzen.
Eskualdetik 22 lagunek parte hartuko dute guztira

Azpeitiko Igerilari Artifiziala
taldekoen kontra ostiralean he-
rrian bertan jokatu zuten kan-
poraketan: "Bertsolaritza exis-
titzen da / plaza handietatik
kanpora".

Komunitate osoa, bat eginda

Lehenengo bi Herriartekoetan
ikusi zen bezala, bertso komu-
nitate osoa elkartzen du txa-
pelketa honek: bertsolariak,
epaileak, gai-jartzaileak, anto-
latzaileak, bertsozaleak... eta
denak bat eginda ari dira saioen
antolakuntzan ere. Talde ba-
koitzak, hori bai, bost partaide
ditu, gutxienez; horietako hi-
ru-lau bertsolariak, kantura-
koak. Nolanahi ere, gai-jartzai-

le eta epaile bana ere izan behar
dute taldeek, eta ordezkari bat
ere izendatua behar dute, ko-
munikazio lanetarako eta bes-
telakoetarako. Guztira, beraz,
350 lagun arituko dira Gipuz-
koan -22, Debabarrenean-, eta
nabarmentzekoa da hori ere,
aurtengo parte-hartze handia.
Izan ere, aurreko Herriartekoe-
tan 24 eta 38 taldek eman zuten
izena, hurrenez hurren. Par-
te-hartzearen inguruan bada
beste datu esanguratsu bat ere:
40 bertsolari lehen aldiz aritu-
ko direla oholtzan. Bereizgarri
bi ere baditu, bestetik, Herriar-
tekoak: batetik, belaunaldiar-
tekotasuna, adin askotarikoak
elkarrekin arituko direlako

kantuan; eta, bestetik, emaku-
me eta genero disidenteen par-
te-hartzea, aurten ahalegin
berezia egin baitu Bertsozale
Elkarteak haien parte-hartzea
sustatzeko.

Lau fase guztira

Lau fasetan banatu dute Herriar-
teko Txapelketa: lehen fasea,
bigarren fasea, finalaurrekoak
eta finala, zeina maiatzaren 30ean
jokatuko baituten, Aiako proba-
lekuan, bertso-bazkari erraldoi
baten formatuan. Gipuzkoako
zortzi eskualdetan jokatuko dira
faseak -Buruntzaldea, Urola,
Urola Kosta, Debabarrena, De-
bagoiena, Tolosaldea, Goierri,
Donostia eta Oarso-Bidasoa—, eta
bereziena, ziurrenik, lehenengo
fase hau izango da; izan ere,
eskualde bakoitzeko antolatzai-
leek eta talde bakoitzeko ordez-
kariek elkarlanean antolatu
dituzte saioak, tokian tokiko
eragileekin hartu-eman zuzenean.
Guztira, 100 saio inguru jokatu-
ko dira bi hilabete eta erdian
Gipuzkoan. Fase horretatik zor-
tzi talde garaile irtengo dira
gero; eskualde bakoitzeko bat.
Debabarreneko txapelduna zein
talde izango den martxoaren
14an jakingo da, orduan jokatu-
ko baitute eskualdeko finala,
Mutrikun.

Bigarren fasean lau saio izan-
go dira; lehen faseko zortzi
talde irabazleek jokatuko dituz-
te saio horiek, eta lau sailka-
tuko dira finalaurreko saioeta-
rako. Hain zuzen ere, bi saio
jokatuko dira fase horretan,
areto handiagoetan biak; finala,
berriz, maiatzaren 30ean izan-
go da, Aian.

Informazioa eta sarrerak
Gipuzkoako Herriartekoa jarrai-
tu nahi duenak Bertsozale El-
kartearen webgunean dauka
informazio guztia, Gipuzkoa
atalean, Herriartekoaren atarian.
Era berean, baina, sare soziale-
tan ere emango dute informazioa,
Gipuzkoako Bertsozale Elkartea-
ren profilean. Bestalde, azken
faseetarako sarrerak bertsosa-
rrerak.eus webgunean eskura
daitezke.

Eskualdeko
kanporaketak

1. Kanporaketa

e Soraluzen, otsailaren
20an. Gaztetxean,
19:30ean.

e Taldeak: Xarmaginak eta
Arnoate.

2. Kanporaketa

e Eibarren, otsailaren 27an.
Deporren, 19:30ean.

e Taldeak: BertSora - Alkolea.

3. Kanporaketa

e Martxoaren 14an,
Mutrikuko Gaztetxean,
20:00etan.

Eskualdeko tau taldeak

e Xarmaginak (Eibar):
Irune Basagoiti, Araitz
Katarain eta Jokin Bergara
bertsolariak. Gai-
jartzailea: Maialen
Bergara. Epailea: Peru
Alberdi.

e BertSora (Soraluze):
Gaizka Azkarate, Arrate
Gisasola, Amaia
Palazuelos, Josune
Aramendi eta Eneko
Beretxinaga bertsolariak.
Gai-jartzailea: Martin
Azkarate. Epailea: Amaia
Argarate.

e Alkolea (Mutriku): Ifiigo
Arrizabalaga, Peru Vidal
eta Malen Aldalur
bertsolariak. Gai-
jartzailea: Unai Belaustegi.
Epailea: Udane Mugerza

e Arnoate (Mutriku): Xabi
Astigarraga, Alexander
Idoeta, Bihotz
Basterretxea eta Antton
Aizpurua bertsolariak. Gai-
jartzailea: Olatz
Basterretxea. Epailea:
Abel Irizar.

—— ANTZERKIA

"Egungo errealitatea nahiko dramatikoa da,
eta jendeak bhadauka harre egiteko heharra"

JOSEBA APAOLAZA AKTOREA

Ainhoa Andonegi ELGOIBAR

Trajea antzezlana Elgoibarre-
ra iritsiko da gaur zortzi, otsai-
lak 6, Txalo Produkzioak kon-
painiaren eskutik. Herriko
Antzokian izango da emanaldia,
20:00etan hasita, eta sarrerak
dagoeneko salgai daude, he-
rrikoantzokia.eus webgunean.
Joseba Apaolaza eta Asier
Hormaza aktore ezagunak dira
protagonistak, eta Apaolazak
eman dio obraren berri BA-
RRENATri.

Zertan datza Trajea obra?
Pertsona bat atxilotuta eraman-
go dute merkataritza-gune han-
di bateko segurtasun-ardura-
dunaren bulegora. Ni naiz se-
gurtasun-arduradun hori, eta
atxilotua, Asier Hormaza. Tra-
je bat eskuratu nahian liskar
batean sartu da, eta zaurituren
bat ere badago tartean. Hori da
abiapuntua, eta hortik hasita

joango da ikuslea gauza berriak
deskubritzen.

Bai bata zein bestea ez dira oso
ohiko pertsonaiak, ezta?

Halaxe da, bai. Atxilotutako
pertsona horrek arazo labora-
lak zein domestikoak ditu, eta,
hori gutxi balitz, aurrean ego-
kitu zaion segurtasun-langilea
ere ez da pertsona arrunta;
nolabait esateko, baditu bere
anormalidadeak. Ikusiko dugu
zer egiteko kapaz den pertsona
bat horrelako muturreko egoe-
ra batean.

Merkealdi sasoian girotuta dago.
Zenbat dauka errealistatik eta zen-
bat fikziotik?

Ez nuke esango guztiz errealis-
ta denik, baduelako pixka bat
absurdotik eta baita ere surrea-
lismotik, baina, duda gabe,
errealitatean gerta daitekeen
egoera biziko dute bi protago-
nistek. Merkealdiko lehenengo

eguna da, eta nik neuk ere une
batean esaten dut, "merkealdia
gehiegi iragartzen dute eta jen-
dea zoratu egiten da", etxearen
kontra eginez, nolabait. Egia da
gero egoera gaiztotu egingo dela,
agian errealitatean gertatuko
litzatekeena baino gehiago, bai-
na gerta liteke.

Zein estilotako obra da?
Hitz-jokoa eginez eta erdi txan-
txetan trajekomedia bat dela
esaten dut. Gure neurrira egin-
dako komedia bat da, eta gu
ere saiatu gara umorea area-
gotzen, surrealismo horri umo-
rezko osagai batzuk gehituz.
Asier Hormaza eta biok aspal-
diko lagunak eta lankideak
gara, eta horrek erraztu egiten
du gure lana. Elkar ezagutzea
abantaila bat da, ondo ezagutzen
ditugu gure joerak, eta aban-
taila hori aprobetxatu egin
behar da.

Joseba Apaolaza eta Asier Hormaza.

Ze erantzun jasotzen ari zarete
antzokietan?

Esango nuke ikusleak oso gus-
tura irteten direla antzokitik.
Autoreak proposatzen duen
umorea 0so berezia da, eta, oro-
korrean, jendearen erreakzioa
ona izaten da. Funtzioak badu
suspense moduko trama bat ere
bukaeraraino irauten duena,
eta horri esker ikusleak ondo
heltzen dio obrari.

Iruditzen zaizu jendea umore bila
joaten dela antzerkira?

Baietz esango nuke. Egungo
errealitatea nahiko dramatikoa

da, eta jendeak badauka barre
egiteko beharra. Joera hori as-
paldikoa dela iruditzen zait, eta
konpainiek ere badakite umoreak
ondo funtzionatzen duela. Guk
esku artean dugun lan hau erre-
medio polita da tarte eder bat
pasatzeko eta ordubete pasatxoan,
behintzat, Trumpen kontu guztiak
albo batera lagatzeko. Elgoibarren
askotan izan gara, hainbat obra-
rekin, eta gustura joaten gara
beti. Publikoak ondo erantzuten
du, eta datorren otsailaren 6an
ere antzokira joatea erabakitzen
duenak ez du damurik izango.

—— MUSIKA

Kike Turmix musikariak "merezitako"
aitortza jaso zuen larunhatean Deban
Jendetza handia batu zen omenaldiaren baitan egindako ekitaldietara

Izaro Aulestiarte DEBA

Sortzez bilbotarra zen arren,
Debarekin lotura estua izan zuen
txikitatik Enrique Vitoriak —Kike
Turmix ezizenez ezagunagoa—.
Eta, hura hil eta hogei urte pa-
satxora, haren ibilbide musika-
la eta pertsonala goraipatzeko
omenaldia egin zioten hilaren
24an senideek, lagunek eta mu-
sikazaleek. Bertakoez gain, he-
rritik kanpoko parte hartzaileak
eta gonbidatuak ere batu ziren
hitzorduan.

"Poza eta esker ona" adierazi
dute antolatzaileek festa ondo-
renean, ekitaldi guztiei "erantzun
ezin hobea" eman zitzaiela na-
barmenduta. Kultur Elkarteko
Alex Turrillas kidearen esanetan,
"bihotzez" eskertzen dute herri-
tarrek emandako erantzuna:
"Senideen, lagunen, musikarien
eta musikazaleen topaleku bihur-
tu zen Deba, eta giro ezin hobean

ospatu genuen eguna. Merezi-
tako aitortza egin zitzaion
rock-and-rollaren erreferente
izan zen Kike Turmixi".

Goizetik gauera arte

Hamaika ekitaldi prestatu zi-
tuzten ospakizunerako, eta for-
matu eta estilo askotariko au-
kerak izan ziren.

Goizeko mahai-inguruan, adi-
bidez, omenduaren ibilbidea
ekarri zuten gogora Kultur El-
kartean. Nestor Sierra Coge el
tren podcastaren aurkezleak
gidatu zuen solasaldia eta bost
gonbidatu izan zituen aldame-
nean: Margarita Gaffaro, Kike
Turmixen alarguna; Jon Iturbe,
musikaria; Eduardo Ranedo,
musika-kritikaria; Txema Vito-
ria, Kike Turmixen anaia; eta
Bergarako Jam aretoko eta Riff
Produkzioetako programatzai-
le-arduradun Mikel Berasategi.

50 bat lagun elkartu ziren eki-
taldian.

Ondoren, binilo pintxada egin
zuten, Three Chords Daddy eta
Juxeren eskutik, Arena tabernan.
Eta leku berean, baina arratsal-
dean, beste binilo pintxada bat
izan zen, Le Rougarou-ren eta
Brain Squeezer-en eskutik. An-
tolatzaileek adierazitakoaren
arabera, taberna jendez lepo
egon zen bi hitzorduetan.

Ozio Bide elkartean egindako
bazkarian, berriz, 75 bat lagunek
parte hartu zuten.

Iluntzean jarraitu zuen festak,
Gaztetxean. Sei talde aritu ziren
agertokian: Txakurrak, John
Dealer and The Coconuts, Eh
Mertxe!, Nuevo Catecismo Ca-
tolico, Bamms eta The Hot Dogs.

Esker oneko
"Egun borobila izan zen, egia
esan. Primeran joan zen dena

Nuevo Catecismo Catolico taldea, Gaztetxean. AITOR BEDIALAUNETA

eta 0so polita izan zen jendea
hain pozik ikustea. Eskerrak
ematea besterik ez zaigu geratzen;
batez ere, lanean ibili ziren bo-

luntarioei, Kikeren senideei eta
ia musu-truk etorri ziren musi-
kari guztiei. Mila esker denoi!",
erantsi du Turrillasek.

IRAGARKI SAILKATUAK

ESKAINTZAK

Soraluze. Etxeko garbi-
ketak egiteko pertsona
bat behar da. %25eko
kontratua, goizez. Intere-
sa duenak 17:00-18:00
artean deitu dezake. 607
57 5109

ESKAERAK

Elgoibar. Asteburuetan
adinekoak zaintzeko prest
nago, orduka edo etxeko
langile moduan. Astean
zehar ere arratsaldez pare
bat orduz egingo nuke lan.
Esperientzia eta titulu
soziosanitarioa dut. 643
58 41 98

Elgoibar. Zerbitzari lane-
tarako prest nago. Espe-
rientzia eta formazioa
ditut. 652 33 31 06

Elgoibar. Zerbitzari lane-
tarako prest nago. Osta-
laritzan formatua naiz, eta
esperientzia daukat. 691
149879

Astean zehar goizetan
bederatziak arte eta arra-
tsaldez haurrak eta adi-
neko pertsonak zaintze-
ko edo etxeko garbiketak
egiteko gertu. Neska
arduratsua naiz eta hiru
arlo horietan esperientzia
dut. Horrez gain, erizain
laguntzaile titulua dut eta
Haur Hezkuntzako gra-
duko azken mailako
ikaslea naiz. Edozer
gauza dela, ez izan za-
lantzarik nirekin harre-
manetan jartzeko. 664
2958 71

ESKOLA PARTIKULA-

ESKAINTZAK

Eskola partikularrak
Elgoibarren. HHko ikas-
lea naiz eta euskarako
C1 titulua daukat. LHko
edozein mailatako ikas-
leei euskara edo lagun-
tza behar duten arloetan
eskolak emateko prest
nago, baita arratsaldee-
tan umeak zaintzeko
ere. Haurrekin lan egitea
gustuko dut, eta ikas-
kuntzan laguntzeko
motibazioa dut. Kontak-
turako, hona hemen nire
zenbakia: Pello, 688 67
69 68 / 688 67 69 68

Ikaskuntza zailtasu-
nen aurrean esku-har-
tzea Haur Hezkuntzako
eta Lehen Hezkuntzako
irakaslea naiz. Entzume-
nean eta mintzamenean
espezializatua. Gainera,

logopedia eta hizkuntza
nahasmenduetan ere
aditua naiz. Saio indibi-
dualizatuak eskaintzen
ditut ikaskuntza zailta-
sun espezifikoak lantze-
ko behar bereziak dituz-
ten haurrentzat, meto-
dologia aktiboaren bi-
tartez. Horrez gain,
haurrek euskararekin
harreman baikorra sor-
tzeko euskarazko saioak
ere eskaintzen ditut eta
azterketa ofizialak lan-
tzen ditut, HABEko az-
tertzailea bainaiz. Edo-
zein zalantza, deitu eta
galdetu lasai. Ane 684
14 95 54

EROSI
Soraluze. Baserria erosi-
ko nuke Soraluzen edota
inguruan. Onintza. 630 72
17 58

ERRENTAN HARTZEKO
Alokairuan hartzeko ba-
serri bila nabil Plazentzia,
Osintxu... inguruetan.
Hutsik eta zahartuta da-
goen baserri baten zain-
tza eta ondo jartzeko
tratua egiteko prest ere
egongo nintzateke. Nire
asmoa baserria txukun
jarri eta bertatik bizitzeko
apustua egitea da. Ortu
handi bat jarrita lehenen-
go, eta gerora, posible
bada, animaliak hartuta.
Orain momentuan baserri
batean bizi naiz, San
Pedro bailaran, eta ba-
daukat baserrirako abil-
dadea. Gazteok baserri
mundura joateko dauka-
gun zailtasuna kontuan
hartuta, eskertuko nuke
laguntza apur bat. Asier.
688 64 27 61 / 688 64
27 61

OPARI

Txakurkumeak opari.
Ama border collie bat
duten txakurkume emeak
opari. 690 15 46 44

SALDU

Haurren sehaskarako
lastaira eta izara jokoa
12 euroan. 120 x 60 cm,
estreinatzeko. 696 40 30
96

Haurren lotarako zakua
15 euroan. 120 x 60 cm,
hiru aldiz erabilia. 696 40
3096

Iragarkia jartzeko

943 744 112

barrena@barrena.eus

www.barrena.eus/sailkatuak

Mendiko Salomon botak
60 euroan salgai. Neu-
rria: 43-44. Behin baka-
rrik erabilita. Salomon Ex
Alp Mid Ltr Gtx Poseidon
modeloa, Goretex eta
Ortholite plantillarekin.
696 40 30 96

Soraluze-Andoain-So-

raluze, autoa konparti-
tzeko. Irailetik ekainera
bitartean astelehenetik
ostiralera Soraluze-An-
doain, Andoain-Soraluze
bidaia egiten duen herritar
bat naiz: 08:30ean An-
doainera heldu, eta
15:00etan Andoaindik
itzuli. Autoz noa eta bidaia
elkarrekin egiteko lagun
bila nabil. Autoa parteka-
tu dezakegula uste badu-
zu, idatzi edo deitu kon-
promisorik gabe! 646 71
18 46

o Asteazkeneko 12:00ak arte jasotako iragarkiak iragarriko ditugu.
e Hortik aurrera ez da onartuko aldaketarik, ez eta iragarkia bertan behera

uzterik ere.

* BARRENAK ez du argitaratzen diren iragarkien ondorioz sor daitezkeen
operazioen erantzukizunik.
e Merkatu txikiko iragarkiak bi astez argitaratzen ditugu.

ZORION AGURRAK

ELGOIBAR
Gilen
Zorionak, Gilen! Eman
diozu 4. buelta
eguzkiari! Gogoz
ospatuko dugu zure
eguna. Maite zaitugu.

ELGOIBAR
Liher

partetik.

Zorionak, Liher!
llargiraino eta bueltan
bide zaharretik beti.
Muxu handi bat, Aiaren

Ll

Amets

MENDARO

Zorionak, Amets.
Dagoeneko 11 urte!
Muxu handi bat,
familiakoen partetik.

MENDARO

Eneko

Zorionak, Eneko! 13
urte jada! Zelako mutil
handia egin zaren!
Segi horrela
jator-jator, asko maite
zaitugu.

ELGOIBAR

Erik

Zorionak, Erik! Asko
maite zaitugu, Sara eta
amatxo.

Urte askotarako!

Zorion-agurra jartzeko, hiru bide:

e 'Barrena.eus'-en erabiltzailea sortu eta barrena.eus/zorionagurrak
helbidean sartu.

* Mezua bidali herrietako erredakzioetara edota Whatsappez 688
655 658 zenbakira, eta zehaztu izen-abizenak, herria, urtebetetze-
eguna eta testua.

e Ftorri edo deitu gure betiko egoitzetako batera.

mistradores

Etxaldeen Administraziorako Gradu ikasketen arduradu-
na Alcala de Henaresko Unibertsitatean, eta Gipuzkoa,
Bizkai eta Arabako, Errioxako eta Kantabriako ikastetxee-
tan. Zuzenbidean lizentziatua. Elkargokide zenbakia: 749

660 969 679
rosapf@telefonica.net

Consejo Vasco de Colegios
de Adimniseadores de Hncs

Euskadiko Finka Administratzaileen
Lurralde Kontseilua

ROSA M*
PINTADO

Gure komunitateko garajeetako gune komunetan eta baita plaza priba-
tuetan ere pintura poteak, eskailerak, apalak eta bestelako elementuak utzi
ditu jendeak. Jakin nahi nuke komunitateko lehendakariak agindu dezakeen
elementu horiek kentzeko edo Jabedunen Batzarrak hartu behar duen era-
bakia.

Egoera honen aurrean egokiena izaten da Jabedunen Batzarra egin arte itxa-
rotea. Zuk aurkeztu diguzun kasua komunitateko arazo zehatz bat baino zabalagoa
da. Aipatzen duzuna ez da kasu isolatu bat, baizik eta komunitateko kideen utzi-
keriazko jokabidearen eraginez gertatu den egoera bat. Beraz, egokiena izango
litzateke garajeetako jabe guztiek onartzea gune komunak libre utzi behar direla
eta pribatuak autoa aparkatzeko soilik erabiliko direla, bestelako edozein erabilera
komunitatearen kalterako izango delako.

GOMENDIOA: Komunitateko lehendakariak erabakiko balu elementu ho-
riek guztiak kentzea, berak erabaki beharko luke non utziko dituen, eta ho-
rrek elementuak galtzeko edota kaltetzeko arriskua dauka. Hortaz, formalki
deitutako Jabedunen Batzarrak hartu beharko luke erabakia.

AHOLKULARI KOLABORATZAILEA
San Bartolome, 2

GOR

ELGOIBAR

IIl. urteurrena

Maria del Carmen Urrutia Perez

2023ko otsailaren 4an hil zen, 72 urte zituela

ELGOIBAR

V. urteurrena

Enrique
Galan Jusue

2021eko urtarrilaren 29an hil zen.

Borrokalari nekaezina izan zinen azken unera arte;

X. urteurrena

Garbifie del Hoyo Murua

2016Kko urtarrilaren 28an hil zen, 48 urte zituela.

V. urteurrena

Desi del Hoyo Amigo

2021eko otsailaren 19an hil zen, 78 urte zituela.

beti izango zara gure oroimenean. Beti gure bihotzetan.
Maits zaitugu. Lagunak eta senideak
Etxekoak
ELGOIBAR

Zeruko izarren artean Zuen indarrak emango digu
aurkitu duzue tokia, benetako bizia,
lurrean utzi dituzuen egunsentiarekin batera

izarrei emateko argia. Jjarraitzeko bidia.

Zuen familia

Joango zaretenoi aldez aurretik eskerrak.

Haien oroimenez urteurreneko meza izango da domekan, otsailaren 1ean, 11:00etan, Elgoibarko Bartolome Deunaren parrokian.

Barrena eskelak:
zabalkunde handiena Debabarrenean

ESKELAK JARTZEKO:
943 744 112 - barrena@barrena.eus

Bulegoak:
DEBA: Ifar kalea, 12 - 943 191 383

ELGOIBAR: Aita Agirre plaza, 3 - 943 744 112
ERMUA: Erdikokale Zeharbidea, 2 - 943 179 350
SORALUZE: Errabal, 15 - 943 751 304

ETXEBERRIA

EHORZKETA-BEILATOKIA

943 741 327 (24 orduz)
635 756 295 - 629 635 203

Santa Klara, 16 - Elgoibar
info@funerariaetxeberria.com
www.funerariaetxeberria.com

Morbana b;m;l eta konpainlel ruzenduriko zerbitzuak.

Fiete Fentrudtan Ferbitruak

B AGENDA g

EMAGUZUE ZUEN EKITALDIEN BERRI ASTEAZKEN EGUERDIRAKO.
943 74 41 12 / barrena@barrena.eus

OSTIRALA 30

* SORALUZE Korrika
batzordea AEK
euskaltegian, 18:00etan.

° ERMUA 'Pulso’,
animalien argazki-
erakusketa Lobiano
Kulturgunean, 18:00-20:00.

¢ ELGOIBAR Zazpigarren
arteari buruzko kafe-
tertulia Loredi Salegik
gidatuko du. Lila emakumeen
etxean, 18:30ean.

e SORALUZE Josette
Dacosta margolariaren
erakusketa Oreka Art
galerian, 19:00etan.

o DEBA Euskal presoen
eta iheslarien giza
eskubideen aldeko
mobilizazioa Foruen
plazan, 19:30ean.

o SORALUZE Euskal
presoen eta iheslarien
giza eskubideen
aldeko elkarretaratzea
Soraluzeko Sarek deituta.
Plaza Barrixan, 19:30ean.

Azken zapatuko feria Elgoibarren

o ELGOIBAR Euskal
presoen eskubideen
aldeko elkarretaratzea
Elgoibarko Sarek deituta.

Kalegoen plazan, 20:00etan.

e ERMUA 'El lenguaje de
las flores' antzezlana
Loredi Salegik gidatuko du.
ltxaropenen gaitik abiatuta,
Lorcaren Doria Rosita la
Soltera antzezlana oinarri,
aro digitaleko maitasunari
buruzko gogoeta egiten du
lanak. Sarrera: 10 euro.
Antzokian, 20:30ean.

e SORALUZE Jarkore-punk
gaua State Sanctioned
(Londres), Violence
Doministikum (Enkarterriak),
Build me a Bomb (Mierda
City). Gaztetxean, 21:30ean.

Urtarrilak 31 Debemenek eta Udalak antolatuta, azken zapatuko
feria egingo dute, 09:00etatik 14:00etara, baserriko eta ArTalde
Artisau Taldearen produktuen salmenta Kalebarren
plazan.11:00etan Txosna, Kalebarren plazan, Elgoibarko baserri
eta harategietako produktuekin.

LARUNBATA 31

e ERMUA Ermua-Urkiola
ibilbidea Hiru ibilbide
aukeran: 1. Ermua-Elgeta-
Kanpanzar-Urkiola (traila):
32 kilometro (1.614
metroko desnibela). 2.
Elgeta-Kanpanzar-Besaide-
Urkiola: 25 kilometro
(1.254 metroko desnibela).
3. Kanpanzar-Besaide-
Zabalaundi-Urkiola: 18,5
kilometro (925 metroko
desnibela). Doakoa.
Autobusa Agirre Kirolak-etik
irtengo da. Autobusaren
prezioa: bazkideak, 10 euro;
bazkide ez direnak, 12 euro.
DEBA Kaldereroen
desfilea prestatzeko
dantzen eta abestien
entsegua Musika Eskolako
dantza gelan, 11:00etan.
SORALUZE San Andres
auzoko parkearen
inaugurazioa San
Andresen, 11:00etan.

e ERMUA Merkatu Plazan
Dantzan Dantza saio irekia.
Merkatu Plazan, 12:00etan.

e DEBA ‘Zu hurrengoa - En

la diana’ erakusketaren

irekiera ekitaldia.

Bisita gidatuarekin. Agirre

jauregiko erakusketa gelan,

12:00etan.

ERMUA 'Pulso’,

animalien argazki-

erakusketa Lobiano

Kulturgunean, 12:00-14:00.

ERMUA Ipuin-kontalaria:

Hannah Berry Story

Time: Akissi Goes on a

Terrible Journey. Let's

Make a Comic! Doan da,

baina aldez aurretik izena

eman behar da 943 17

92 12 telefonoan. Udal

Liburutegian, 17:30ean.

ERMUA II. Boxeo Jaialdia

Pisaketa 16:00etan egingo

da, Tribuna jatetxean.

Sarrerak salgai Tribuna,

Karabixa, Beleko eta Dada

tabernetan, 20 euroan

(25 euro egunean bertan).

M.A.B. Kiroldegian,

18:00etan.

DEBA Ipuin musikatua

Irabaziak DBH4ko ikasleen

ikasbidaiara bideratuko

dira. Sarrerak (3 euroan)
salgai: Lamarianon, Albizun,

Zalduegi farmazian, Sukian,

Galtxan eta Itziarko ile-

apaindegian. Arbil elkartean,

18:30ean.

IGANDEA 1

¢ ELGOIBAR Diana,
Elgoibarko
dultzaineroekin Kalez kale,
10:00etan.

¢ ELGOIBAR
Atxutxiamaikakoen
santa eskea Azkue auzoan

Debabarreneko
Independentzia
Eguna Deban

Urtarrilak 31 Eskualdeko
jaialdia, Ernai gazte
antolakundearen ekimenez.

e 12:00 Hitzaldia:
Independentziaren borroka
historian zehar (1spiluen gelan)

e 14:30 Bazkaria Arrano
elkartean.

e 19:30 Karro-poteoa.

e 22:00 Kontzertuak
Gaztetxean: Begibide, Ginka
Biloba eta DJ Berbi.

ibiliko dira, baserriz baserri,
trikitilariak eta pandero
jotzaileak lagun hartuta.
Azkueko ermita parean,
10:00etan.

ELGOIBAR Meza Familia
meza egingo dute,
kandelak bedeinkatzeko.
San Bartolome parrokian,
11:00etan.

MENDARO Sendi
Anaitasuna elkartearen
urteko batzarra
Azpilgoetako elizan egingo
dute, 11:00etan.
MALLABIA
Superigandeak
Eskolako gimnasioan
eta Kontzejuzarran,
11:00etan.

ERMUA 'Pulso’,
animalien argazki-
erakusketa Lobiano
Kulturgunean, 12:00-14:00.
ELGOIBAR Udal Musika
Bandaren kontzertua
Gorka Mujikak zuzenduta.
Egitaraua: 1. La Calesera
(F. Alonso), 2. Ben-Hur (M.
Rozsa), 3. La Del Manojo
De Rosas (P. Sorozabal),4.

Sea Song (R. Williams),

5. Sisco (D. Ferrero) eta
6. With Heart And Voice
(D. Gillingham). Herriko

Antzokian, 12:30ean..

ASTELEHENA 2

¢ ELGOIBAR Kandelaria
eguneko meza, prozesioa
eta bedeinkazioa San
Bartolome parrokian,
11:00etan.

e DEBA Pentsiodunen
mobilizazioa Foruen
Plazan, 12:00etan.

o ELGOIBAR Tailerra:
Emakumeak eta artea
Lila emakumeen etxean,
17:30ean.

o SORALUZE Josette
Dacosta margolariaren
erakusketa Doakoa. Oreka
Art galerian, 19:00etan.

ASTEARTEA 3

¢ ELGOIBAR San Blas
eguneko meza Opilen

\4 = = NATUR HOUSE
; 1/ AlC A . Ainara Iriondo Ansola
lﬂhOa hortz klinikak DIETETKAN DIPOMATUA @
V4 Jausoro plaza, 6 behea - Elgoibar RBSEails RPS 203/16 @ =4 |
4 943531953 ((§) 943 366 377 TjbioEwebart, 22 i !f \\
' 669 565 745 677551850\ (9]
o e S L' eku

€aer

hortz klinika
RPS 171/12

Elena Herrero Lobo
Aita Agirre Enparantza, 5 - Elgoibar

943 530 053

RPS 17712

Elgoibar
943 740 359

943 192 192

Trenbide kalea, 13

192 943 740 191 / 667 953 628

www.fisio-mas.com

bedeinkatzea egingo dute.
Maalako elizan, 09:00etan.
¢ ELGOIBAR San Blas
eguna Opilen bedeinkatzea
egingo dute. San Bartolome
parrokian, 10:30ean.

* SORALUZE San Blas
opilen XIX. lehiaketa
Udaleko Kultura
Departamentuak antolatuta.
Plaza Barrixan, 12:00etan.

e SORALUZE San Blas
opilen bedeinkapena
Elizan, 11:30ean.

¢ ITZIAR ‘Oilasko hegalak’
Itziarko irakurketa taldea
(haurrak eta gazteak).
Burugorri eraikineko 2.
solairuan, 17:30ean.

e SORALUZE Santa Ageda
kalejira Musika Eskolak
antolatuta. Herrigunean,
18:00etan.

e ITZIAR "Zaldi mamarroa'
Itziarko irakurketa taldea
(helduak). Burugorri
eraikineko 2. solairuan,
19:00etan.

¢ ELGOIBAR Elgoibarko
Izarrakoen santa eskea
Bi taldetan banatuta
koplatuko dituzte Elgoibarko
baserri-auzoak 21:30 aldera
arte. Kalegoen plazan,
14:30ean.

¢ ITZIAR Santa eskea
Eskolatik abiatuta, 15:30ean

¢ ELGOIBAR 'Maitatu,
zaindu zure burua eta
izan zoriontsu' tailerra
Loredi Salegik gidatuko du.
Emakumeentzat da saioa,
doan. Lilan Emakumeen
Etxean,18:00etan

ASTEAZKENA 4

¢ ELGOIBAR Elgoibar
ikastolakoen santa
eskea Elgoibar Ikastolako
haurrak kantari irtengo dira
kalera, eta adinka banatuta
auzoz auzo ibiliko dira
kantuan. lkastolako atarian,
09:00etan.

e MENDARO Mendaro
ikastolako eskola-
umeen santa eskea
ibilaldia ospitalean
hasiko dute eta handik
Azpilgoetara joango dira.
Geldialdiak egingo dituzte
Eguneko Zentroan, Herriko
Enparantzan, Haur Eskolan
eta Mendarozabalgo plazan.
10:00etan.

OSTEGUNA 5

o DEBA 'Eraikitzen ari
garen mundua: ekologia,
gizartea eta etorkizuna'
hitzaldia Hizlaria: Fernando
Valladares CSICeko
ikertzailea. Kultur Elkartean,
11:00etan.

MENDARO 'Mendian

hil, hirian hil'
dokumentalaren
emanaldia eta solasaldia
Udaletxeko udalbatza
aretoan, 18:00etan.

DEBA Death Cafe saioa
Kultur Elkarteko liburutegian,
18:00etan.

ELGOIBAR
'Pirograbatuaren artea’
erakusketa Xabier Isastiren
Pirograbatuaren artea
erakusketa hilaren 15eran
arte. Aita Agirreko askotariko
gelan, 18:30ean.
ELGOIBAR Isiltasun
Eskolakoen topaketa
Jose Cruz lgartuak gidatuta.
Kultur Etxeko hitzaldi gelan,
19:00etan.

ERMUA Santa Agedarako
entsegu irekia Alboka
Musika Eskolan, 20:30ean.

OSTIRALA 6

e DEBA Odol ematea
Aurrez txanda eskatzea
beharrezkoa da. Horretarako
sartu gotatanta.eus
webgunean edo idatzi
623 91 23 03 telefono
zenbakira. Ifar kaleko Luzaro
eskolan, 16:30ean.

¢ ELGOIBAR 'Trajea’
antzezlana Herriko
Antzokian, 19:00etan.

e ERMUA Puiio Dragon
kontzertua Rock
alternatiboko Asturiasko
talde bat da. Sarrera: 12
euro. Ermua Antzokian,
20:30ean.

¢ DEBA Euskal Herriko
Mus Txapelketa - Debako
kanporaketa 21:00etan
afaria egingo dute tabernan
bertan. Menua: 30 euro.
[zen-ematea, Zalburdi
tabernan. Zalburdi tabernan,
22:30ean.

— T

DEBA

KULTUR ELKARTEA

'Los domingos'
lgandea,1: 19:00

EIBAR

COLISEO ANTZOKIA

'La Traviata'

Larunbata, 31: 19:30
'Oilaskoerbi eta
marmotaren sekretua’
Larunbata, 31: 17:00
lgandea, 1: 17:00
'Nouvelle Vague'
Larunbata, 31: 17:00, 19:45,
22:30

Igandea, 1: 17:00, 20:00
Astelehena, 2: 19:30
'idolos’

Larunbata, 31: 17:00, 19:45,
22:30

Igandea, 1: 17:00, 20:00
Astelehena, 2: 19:30

'Song Sung Blue'
Larunbata, 31: 22:30
Igandea, 1: 20:00
Astelehena, 2: 19:30

ELGOIBAR

HERRIKO ANTZOKIA

'Flores para Antonio'
Ostirala, 30: 19:00
Larunbata, 31: 19:00, 22:15
Igandea, 1: 19:00
Astelehena, 2: 21:00

'Oilaskoerbi eta
marmotaren sekretua'
Igandea, 1: 16:30

'Urchin' (Ongarri zine-kluba),
Asteazkena, 30: 21:00

ERMUA

ERMUA ANTZOKIA

'Vida privada’
Larunbata, 31: 19:30
Astelehena, 2: 20:30
'El médico II'
Larunbata, 31: 22:00
Igandea, 1: 19:30
'Abuela tremenda’
lgandea, 1: 17:00

ITZIAR

BURUGORRI GAINEAN

'Irabazi arte'
Ostirala, 30: 18:00

SORALUZE

ZINEMA

'Hartz-atzapar
kanpamentua'
Igandea, 1: 17:00

MENDARO

SAN AGUSTIN KULTURGUNEA

'Irabazi arte!
Igandea, 1: 17:00

GUARDIAKO FARMAZIAK

30 BARIKUA Barrenetxea / Lasuen-Elezgaray / A. Alcala

31 ZAPATUA Soto / *Garitaonandia / Lasuen-Elezgaray / M.L. Ugarte / *AM. Baz
1 DOMEKA Soto / Lasuen-Elezgaray / M.l. Ugarte
2 ASTELEHENA Garitaonandia / A. Zalduegi / A.M. Baz

3 MARTITZENA Arriola / A. Zalduegi / M. Alves

4 EGUAZTENA Fernandez / A. Zalduegi / |. Lecumberri

5 EGUENA Yudego / A. Zalduegi / A.Alcala

6 BARIKUA Oruesagasti / H. Burgoa / M.l. Ugarte
*09:00-14:00 / *09:00-13:30

2026ko hotika ordutegiak, astelehenetik ostiralera:
Deba: 09:00-13:45 / 16:30-19:30
Elgoibar-Mendaro-Soraluze: 09:00-13:00 / 16:00-20:00
Ermua-Mallabia: 09:00-13:30 / 16:30-20:00

Mutriku: 09:00-13:30 / 16:45-20:00

Itziarko botikina: 09:00-12:30

GUARDIA ORDUTEGIAK

¢ Egunez: 09:00-22:00

e Gauez: 22:00-09:00

Eibarren urte guztian, egunero: Elortza (Juan Gisasola, 18-Eibar. 943 206 100)
¢ Larunbatak:

Elgoibar-Mendaro-Soraluze: 09:00-14:00

Deba-Mutriku: 09:30-13:00

Ermua-Mallabia: 09:00-13:30

¢ |gandeak eta jaiegunak:

Deba-Mutriku: 11:00-13:00

FARMAZIAK

Deba: A. Zalduegi (Lersundi, 20 - 669 26 22 01)

Deba: H. Burgoa (Astillero, 2 - 667 33 88 90)

Elgoibar: Arriola (Santa Ana, 1- 943 74 01 40)

Elgoibar: Barrenetxea (Errosario, 26 - 943 74 12 77)

Elgoibar: Garitaonandia (Uparitzaga, 5 - 943 74 11 77)

Elgoibar: Yudego (San Frantzisko, 18 - 943 74 12 93)

Ermua: A.M. Baz (Zearkale 2 - 943 03 17 03)

Ermua: M. Alves (Gipuzkoa etorbidea, 46 - 943 17 26 66)

Ermua: A. Alcala (Zubiaurre, 29 - 943 17 17 54)

Ermua: |. Lecumberri (Zubiaurre, 9 - 943 17 00 97)

Ermua: M? Ugarte (Goienkale, 11 - 943 17 05 26)

Mallabia: E. Arronategi (Mallazpi z/g - 943 17 24 14)

Mendaro: Fernandez (Herriko Enparantza, 4 Garagartza - 943 75 61 42)
Mutriku: Lasuen-Elezgaray (Txurruka Tenienteak, 3 - 626 61 13 92)
Mutriku: L. Apraiz (Erdiko kalea, 5 - 630 05 50 97)

Soraluze: Soto (Rekalde, 1 - 943 75 16 38)

Soraluze: Oruesagasti (Kalebarren, 9 - 943 75 13 84)

Zure produktu edo ‘zerbitzu?k
ezagutarazi nahi?

Ipini publizitatea

Barrena astekarian

edota Barrena.eus webgunean
publi@barrena.eus | 688 76 96 57

/ 11.500 ale astero
+120.000 bisita hilean

08 082 ¥

Iraunkorraren
Ziurtagiria dauka

AZKEN BERBA

Fikusa

GOIZANE
AIZPURUA

Probatu egin behar duzu.
Asteburuan beteta egoten da,
baina astean zehar goiz
joanez gero beti dago lekuren
bat bazkaltzeko, argitu zion.

Kafea makinaren zulotik
jaso eta plastikozko
makilatxoa erreskatatu zuen
apar artetik. Maiderrek
makinarako gordetzen zituen
txanponez betetako zorroa
atera eta banaka jaurtitako
zentimo bakoitzaren
oihartzunak bete zuen
jantokia. Oraindik hutsik
zegoen.

Ostiralen bat libratzerik
banu... urteko jaiegun guztiak
dagoeneko xahutu ditut,
ordea.

"Hamaika urteko
aldea hamaika
urteko aldea da,
gehitu zuen Sarak..."

Aulkiak mahaietara eta
mahaia lurrera iltzatuta
zituen egur eta burdinazko
egituran eseri ziren. Parez
pare. Maiderrek aulkiaren
eta mahaiaren arteko
hutsunea eroso betetzen
zuen. Sara bertan esertzen
zen bakoitzeko hutsunea
bitan banatzen zen:
gorputzetik mahaira eta
gorputzetik aulkiaren
bizkarraldera.

Gainera, denbora izanda
ere, ez dakit halako lekuak
gustatzen ote zaizkion;
hamaika urteko aldea
hamaika urteko aldea da,
gehitu zuen Sarak, aulkiaren
deserosotasuna disimulatzen
zuen bitartean.

Kamiseta gorridun bi
langilek fikusa bere
metalezko loreontzi astunean
jantokiko argi-zulo
bakarraren azpira arrastaka
mugitu zuten. Azken
hamarkadan sabaia hazteko
oztopo izan zuen landarea
argi egarriz sabaiko zulorantz
tentetu zen.

BUKATZEKO

2026-01-30
OSTIRALA

da eta Baso Kudeaketa
‘ PEFC/14-38-00187

www.pefc.es )

Joxe Luix Egia hildumagilea, eskualdeko
diskoteka zaharretako "altxorren' hila
70. hamarkadako dantzalekuetan oparitzen ziren promozio artikuluak biltzen ditu

Ander Gomez DEBABARRENA
Joxe Luix Egia Garitagoitia (Ei-
bar, 1953) berrogei urte atzera
murgildu zen bildumen munduan.
Ordutik hona, milaka artikulu
batu ditu hamaika bilduma-
tan: 50eko hamarkadako moto-
rrak eta autoak, biniloak, pos-
talak, musika-aldizkariak, mi-
niaturazko autoak, taberna
kanpoko panelak, boligrafoak,
giltzatakoak... Duela hamabost
urte, Eibarko Mickey Mouse
diskotekako —gerora, Punto y
Aparte- pospolo-kaxa iritsi zen
haren eskuetara, eta, "nostalgiak
jota", afizio berriari ekin zion:
dantzalekuetan oparitzen ziren
promozio-artikuluen bilduma.
Ama mallabitarra, aita ermua-
rra eta hura eibartarra izanik,
inguruko diskoteketan eman
zuen gazte-denbora: Elgoibarko
Oraiko eta Pelousen; Ermuko
Alaskan; Soraluzeko Dantzarin;
Itziarko Mandiope eta Txitxarron;
Debako Zokoa eta Egurtzan;
Mutrikuko Kai Cluben; eta Ei-
barko Jai Alai, Mickey Mouse,
Daisy, Pike's, Charlot eta Aria-
tzan. Bertan bizitako oroitzape-
nak proiektu berria abiarazteko
nahikoa izan arren, badago
azken bilduma hori are berezia-
go egiten duen arrazoia.

Dantzalekuetako bizipenak
Lagunarteko jai giroan eta mai-
te-kontuetan ibiltzeaz gain, dan-
tzalekuetako festa piztearen
ardura izan zuen gau askotan,
Sonidos del Silencio taldearekin.
17 urterekin sortu zuen, kuadri-
1lako lau lagunekin batera. Sol-
feoan eman zuten izena, eta,
gainontzekoek instrumentua
aukeratu zutenez —bateria, baxua,
gitarra...—, ahotsa tokatu zitzaion
hari. Instrumenturen bat jotzen
ikasi ez izanaz damutzen den
arren, orduan abeslari postua
gustura hartu zuela dio, txikita-
tik zetorkion zaletasuna zelako:
"Etxean kantari nengoen ama
kalera ateratzen zen aldiro, ondo
zeKiten Isasin eta Amanan izan
genituen bizilagunek; kar-kar".
Debuta Mutrikuko Kai Cluben
egin zuten, eta dantzalekua jen-
dez bete zuten: "Hori bai, ia
denak eibartarrak, autobusa

Joxe Luix Egia, bilduma eskuan. . -

alokatu genuen-eta lagunak era-
mateko". Gau ederra pasa zute-
la dio, eta "The Beatles balira
bezala" sentitu zirela. Gerora,
Eibarren, Ermuan, Zornotzan,
Bilbon, Donostian, Burgosen...
jo zuten. "Ez ginen aparteko
ezer, arrunten artean arruntenak,
baina esperientziarako momen-
tu polita izan zen".

Hori bai, inguruan euskaraz
kantatu zuten bakarrenetakoak
izatearen meritua aitortzen dio
taldeari: "Benito Lertxundiren
Loretxoa-ren bertsio bat egin
genuen". Bestela, "spanglish kas-

kar batean" ziharduten; horre-
gatik, kanpora joan eta ingelesa
ikasteko gogoa piztu zitzaion.

Kultura frantsesaren eragina

19 urterekin, taldekide batzuk
soldaduskara deitu zituzten eta
taldea desegin egin zen. Orduan
jo zuen atzerrira, baina, Ingala-
terrara beharrean, Frantziara
eraman zuen patuak, Bordelera.
"Oui"” esaten ere ez zekiela dio,
baina "bi urte eder" eman zitue-
la, soldaduska egitera derrigor-
tu zuten arte: "Geratzekotan,
hamar urte pasa behar nituen
erbestean". Bueltan zela, dan-
tzalekuetan ezagututako neska
batekin ezkondu zen Lezora.
Mugatik gertu egonda, Iparral-
deko eta Frantziako kulturare-
kin lotura estua mantendu du,
eta bertako ohitura batek egin
zuen bildumazale: vide-grenier
delakoak. Hitzak ganbara hus-
tuketa esan nahi du, eta bigarren
eskuko azokak dira. Hegoaldean
trasteak zakarretara botatzeko
ohitura dagoela dio, baina han
saldu edo trukatu egiten dituz-
tela, "beste bizitza bat emateko".
Merkatu haiek bisitatzen hasi
zuen bildumagile ibilbidea, eta
Hondarribiko batean topatu zuen

haren azken bilduma abiatu
zuen Eibarko pospolo-kaxa hura.

Falta zaizkionak

Denborarekin, Euskal Herri eta
Espainia osoko diskoteketako
artikuluak bildu ditu, baina, lan
hori "bukaezina" denez, behintzat
dantza egin, kantatu eta maita-
suna topatu zuen Debabarrene-
ko diskoteka horietako artikulu
guztiak bildu nahi lituzke. El-
goibarko Oraikoko eta Ermuko
Alaskako baso-azpikoak falta
zaizKkio; eta Debako Egurtzako
eta Soraluzeko Dantzariko pos-
polo-kaxak. Itziarko Mandiope
eta Txitxarroko bi artikuluren
bila ere badabil. Norbaitek baten
bat izanez gero, 688 62 43 26 te-
lefonora whatsapp-a bidali edo
txefotxefo@gmail.com helbidera
idatz dezake. Dioenez, beti egon-
go da "doan hartzeko, trukatze-
ko edo erosteko prest".

Arrasateko Idoya dantzalekuan abesten,
Sonidos del Silencio taldearekin. .=

MOTRICO

Itziarko, Debako, Mutrikuko, Elgoibarko, Eibarko, Ermuko eta Soraluzeko baso-azpikoak, sarrerak eta pospolo-kaxak. /.. ccin






